
út af tekjum, m.a. við „að pakka inn dílum“. Skuldir þjóð-
arinnar hafa aukist vegna þess að erlendu bankarnir hafa ausið 
í okkur fé. 

ÞAÐ ÞARF EKKI annað en að benda á nýlegt lánshæfis-
mat Fitch Ratings á ríkissjóði þar sem segir að Ísland sé skuld-
ugast af öllum löndum sem Fitch meti til lánshæfis. Bent er 
á að erlendar skuldir hafi numið 357% af erlendum tekjum 
þjóðarbúsins árið 2005 og að það hái Íslendingum hvað þeir 
séu orðnir skuldugir. 

ORÐ FITCH RATINGS um að við séum skuldugasta 
þjóð, sem fyrirtækið meti til lánshæfis, er engin ný bóla. Þetta 
hefur verið á allra vitorði – líka Dana. Fyrr á árinu gekk öll  

umræðan í Danmörku einmitt út á það 
hvernig okkur tækist að endurfjármagna 
skammtímalán okkur. Hvar voru blaðamenn 
Ekstrablaðsins þá?

VAR ÞAÐ EKKI einmitt Den Danske 
Bank sem snemma á árinu spáði ragna-
rökum í íslensku efnahagslífi og hafði 
miklar áhyggjur af skuldum þjóðarinnar og 
viðskiptahalla? Var það ekki einmitt Den 
Danske Bank sem spáði því að íslensku 
bankarnir gætu lent í vandræðum með end-
urfjármögnun á skammtímalánum? Núna 
hafa íslensku bankarnir leyst það verkefni 
þótt lánsféð sé dýrara en áður.

ERLENDU BANKARNIR hafa treyst íslenskum fjár-
festum og íslenskum bönkum. Hvers vegna ættu virtir banka-
stjórar erlendis – með allt sérfræðingastóðið í kringum sig – að 
vera svona óttalega vitlausir að lána Íslendingum?

ÞAÐ ER VISSULEGA ágæt blaðamennska að „þora að 
spyrja spurninga“. Það er hins vegar enn betri blaðamennska 
að svara ekki eigin spurningum með einhverju rugli og get-
gátum – og vísa til þess að engin svör sé að fá.

EINHVER ORÐAÐI ÞAÐ svo að blaðamenn hefðu vinnu 
af því að „láta ljúga í sig“ og mættu því ekki vera of trúgjarnir. 
En til hvers eru blaðamenn að hringja í viðmælendur sína ef 
þeir trúa ekki orði af þeim svörum sem þeir fá vegna þess að 
þau „hljóma ekki nægilega vel“. 

DÖNSK KÍMNI HEFUR þótt góð. En danskir blaða-
menn – sem allt þykjast vita um blaðamennsku – eru ekki 
fyndnir; þeir eru hlægilegir.

Jón G. Hauksson

„VERTU ORÐVAR!“ Þannig var fyrirsögn á net-
pósti sem ég fékk nýlega frá lesanda Frjálsrar versl-
unar sem sagðist sammála mér að mestu leyti um 

að skrif Ekstrablaðsins um íslenska athafnamenn væri óvönduð 
blaðamennska. Hann hafði lesið pistil eftir mig um þetta mál á 
vefsíðunni heimur.is. Hann bað mig samt um að „vera orðvar“ 
og taka ekki of afdráttarlausa afstöðu gegn dönsku blaðamönn-
unum þar sem Danirnir væru að spyrja spurninga sem við 
Íslendingar hefðum ekki „viljað eða þorað að spyrja“.

HANN HÉLT ÞVÍ líka fram að það væri rétt hjá Dönunum 
að svörin, sem hingað til hefðu verið gefin, væru ófullnægjandi 
– og ergó: Þegar svörin væru ófullnægjandi, eða snúið væri út 
úr, væri ekkert að því að spyrja: „Hvað er 
verið að fela?“ Hann bætti síðan við að það 
væri alla vega ágæt blaðamennska að þora að 
spyrja spurninga.

ÉG STALDRAÐI VIÐ þennan póst 
og velti honum fyrir mér. Ég hafði sagt 
í pistlinum að skrif  Ekstrablaðsins væru 
óskiljanleg, þau væru uppspuni og að um 
„einbeittan brotavilja“ væri að ræða, eins 
og lögfræðingar orða það. En sem betur fer 
tækju fáir mark á Ekstrablaðinu – þótt alltaf 
væru einhverjir tilbúnir að trúa því sem 
„hljómaði vel“, eða veltu því fyrir sér hvort 
ekki væri eitthvað til í þessum skrifum. 

ÉG ÁKVAÐ AÐ svara þessum pósti og sagðist sammála 
honum í því að það væri gott að vera orðvar – og spurði hann 
að því hvort hann hefði sagt blaðamönnum Ekstrablaðsins frá 
því.

ÍSLENDINGAR HAFA undanfarin ár spurt sig að því á 
hverjum einasta degi hvernig útrásin sé fjármögnuð og hvernig 
hægt sé að kaupa og kaupa fyrirtæki án þess að þurfa nánast 
nokkurn tíma að losa eignir á móti.

EN HVAÐAN KOMA peningarnir? Með lánum og eigin 
fé – sem að vísu hefur byggst hratt upp á allra síðustu árum 
vegna verðhækkana á hlutabréfum. Bankarnir hafa tekið erlend 
lán. Og íslensku fjárfestarnir hafa tekið lán, bæði hér heima 
og milliliðalaust erlendis. Þegar íslenskir fjárfestar hafa keypt 
erlend stórfyrirtæki hafa heilu staflarnir af fréttatilkynningum 
farið í að útskýra hvaða bankar fjármagni kaupin.

ÍSLENDINGAR ERU NÚNA með allra skuldugustu 
þjóðum – á hvern íbúa. Bankarnir hafa stækkað og bólgnað 

ÁRÁS EKSTRABLAÐSINS:

Hafa Íslendingar ekki þorað?
„
pósti sem ég fékk nýlega frá lesanda Frjálsrar versl-
unar sem sagðist sammála mér 

ÁRÁS EKSTRABLAÐSINS

Hafa Íslendingar ekki þorað?

RITSTJÓRNARGREIN

Þegar íslenskir 
fjárfestar hafa keypt 
erlend stórfyrirtæki 
hafa heilu staflarnir 
af fréttatilkynningum 

farið í að útskýra 
hvaða bankar 

fjármagni kaupin.

Fjármögnunarleigusamningur Lýsingar 
hf. er ótímabundinn leigusamningur 
þar sem hið leigða er ekki eignafært 

hjá leigutaka og hann gjaldfærir greidda leigu 
að fullu. Í lok leigutíma gefst leigutaka síðan 
kostur á að kaupa húseignina á lokaverði. 

Börkur Grímsson, sem er ráðgjafi á fyrir-
tækjasviði Lýsingar með atvinnuhúsnæði sem 
sérsvið, segir að Lýsing sé með mjög góða 
vöru, sé miðað við leiguverð á markaði í 
dag. Hún henti vel sérfræðingum með eigin 
atvinnurekstur og þar sem rekstur húsnæðis 
er ekki hluti aðalstarfseminnar. „Sérfræð-
ingur, sem fjármagnar húsnæði sitt hjá okkur 
með hámarks fjármögnun, greiðir álíka upp-
hæð af slíkum samningi og hann væri ella að 
greiða í húsaleigu,“ segir Börkur.

Við fjármögnun atvinnuhúsnæðis býður 
Lýsing einnig kaupleigusamninga.

Kaupleigusamningur er tímabundinn 
samningur sem felur í sér að eignarréttur flyst 
til leigutaka í lok leigutíma og leigð eign er 
því eignfærð hjá honum og afskrifuð.

Frestun skattgreiðslna eðlilegur 
hluti fjármögnunarleigusamninga
„Með því að hafa fjármögnunarleigusamn-
inginn styttri en þann tíma, sem heimilt er 
að afskrifa verslunar- og skrifstofuhúsnæði 
til skatts er viðkomandi gefin möguleiki á 
að  fresta skattgreiðslu og jafnframt létta 
greiðslubyrði sína. 

 Það er alveg ljóst að kaupi menn sér hús-
næði með hefðbundinni fjármögnun geta 

Viðskiptavinir 
Lýsingar hf. eru mjög 

jákvæðir gagnvart 
fjármögnunarleigu-
samningunum sem 
fyrirtækið býður. 

Fjármögnunarleigusamningar 
Lýsingar hagkvæm fjármögnun 

atvinnuhúsnæðis

Börkur 
Grímsson, 
ráðgjafi á 
fyrirtækjasviði 
Lýsingar.

þeir ekkert gjaldfært nema vextina af fjármögnuninni og afskriftir af 
húsinu. Sérfræðingurinn, sem gerir fjármögnunarleigusamning t.d. 
til 12 ára, getur gjaldfært leiguna að fullu á þeim tíma og e.t.v. sparað 
sér skattgreiðslur, þ.e. hann frestar þeim og byggir upp eigið fé.“

Börkur segir að þetta sé mjög góður valkostur. Í lok leigutíma á 
sérfræðingurinn húsnæðið skuldlaust en hann getur líka endurnýjað 
samninginn á tímabilinu, þjóni það hagsmunum hans betur. Og 
hann bætir við: „Við erum vissulega með mjög samkeppnishæfar 
lausnir fyrir alla sem nýta húsnæði í eigin rekstri. Það er mikill kostur 
fyrir menn að sameina hagkvæma fjármögnun og fresta skattgreiðsl-
unum með þessum mjög gegnsæja og eðlilega hætti. Við höfum 
fundið fyrir mjög jákvæðum straumum gagnvart fjármögnunar- og 
kaupleigusamningunum, sem eru fyrst og fremst hugsaðir fyrir þá 
sem eru í leiguhúsnæði og vilja eignast húsnæði sjálfir. Þetta á þó 
ekki síður við um hina sem vilja breyta til, þ.e. eru í eigin húsnæði 
þar sem bundið er mikið eigið fé. Þeir vilja þá gjarnan selja húsnæðið 
og endurleigja það til þess að losa tímabundið um fjármagn og nýta 
það til áframhaldandi uppbyggingar í rekstrinum.“

Lýsing hf. sækir 
inn á markað 

fasteignafjármögnunar

Frá því lög heimiluðu gerð eignarleigusamn-
inga vegna fjármögnunar á húsnæði hefur 
Lýsing hf. staðið í vaxandi mæli að gerð 
slíkra samninga þar sem sterkir og öflugir 
viðskiptamenn velja þetta fjármögnunarform 
vegna skattahagræðis og samkeppnishæfra 
viðskiptakjara. Lýsing hf. vinnur stöðugt að 
þróun og útfærslu á vörum sínum og því er 
mjög líklegt að samningarnir muni í fram-
tíðinni fela í sér ýmsa þjónustuþætti tengda 
fasteigninni auk fjármögnunarinnar á sjálfu 
kaupverðinu. Sem dæmi má nefna vátrygg-
ingar, öryggisgæslu og jafnvel viðhald, enda 
vill Lýsing hf. vinna með viðskiptavinum 
sínum að sterkum og verðmætum lausnum 
sem skila hámarksávinningi til lengri eða 
skemmri tíma. 

Fjármögnun atvinnuhúsnæðis með eignarleigusamningum hentar þeim mjög vel sem nýta fasteignir 
undir eigin atvinnurekstur. Þetta á við um sérfræðinga eins og verkfræðinga, arkitekta, lögfræðinga og 
tannlækna þar sem stofnkostnaður í upphafi sjálfstæðs atvinnurekstrar er mikill. Með þetta í huga býður 
Lýsing hf. viðskiptavinum sínum fjármögnunarleigusamninga til að fjármagna atvinnuhúsnæðið. Með því 
móti er e.t.v. hægt að fresta skattgreiðslum og byggja upp eigið fé til að standa undir framtíðarvexti. 

Auglýsing frá Lýsingu þar sem fjármögnun atvinnuhúsnæðis er kynnt.

Sá sem kann ekki að brosa 
ætti aldrei að opna verslun.
 Indverskt spakmæli

___

Berðu virðingu fyrir sjálfum þér 
og þá munu aðrir bera virðingu 
fyrir þér.
 Mazari

___
Betri er lófafylli af hamingju en 
hestburður af skynsemi.
 Rússneskt spakmæli

___

Heimurinn víkur úr vegi  fyrir 
þeim sem veit hvert hann ætlar.

Óþekktur höfundur
___

Leyndardómur hamingjunnar er 
ekki að gera það sem manni 
þóknast, heldur þóknast það 
sem maður gerir.

 J.M. Barrie
___

Lífið verður aldrei svo illt að 
ekki sé vert að lifa því, og 
aldrei svo gott að auðvelt sé 
að lifa því.

Óþekktur höfundur

Margra mílna ferð byrjar á einu 
skrefi.
 Laotse

___

Of mikið sólskin skapar eyði-
mörk.
 Arabískt spakmæli

___

Reyndu ekki að brjótast yfir 
ána áður en þú kemur að henni.

Óþekktur höfundur
___

Sá er sterkur sem sigrar aðra, 
sá er mikilmenni sem sigrast á 
sjálfum sér.

 Laotse

Sá sem aldrei hefur bragðað hið 
beiska, veit ekki hvað sætt er.

Óþekktur höfundur
___

Reynsla er dásamlegt fyrirbæri. 
Hún gerir þér kleift að átta þig 
á mistökum í hvert skipti sem 
þú endurtekur þau.

The Associated Press

Láttu engan dag líða svo að þú 
brosir ekki.

 Pelle Holm
___

Taktu lífið ekki of alvarlega. Þú 
sleppur hvort sem er aldrei lif-
andi frá því.

 Welbert Hubbard

Vertu vingjarnlegur við fólk sem 
þú hittir á leið þinni upp á tind-
inn. Þú gætir hitt það aftur á 
leiðinni niður.

 Wilson Wisner
___

Reyndu að vera vitrari en aðrir, 
en nefndu það ekki við nokkurn 
mann.

 Chesterton
___

Það er rangt að hrósa því sem 
maður skilur ekki, enn verra er 
að fordæma það.

 Leonardo da Vinci
___

Þú getur ekki hindrað að fugl 
sorgarinnar fljúgi yfir höfði þér, 
en þú getur hindrað að hann búi 
sér þar hreiður.

 Kínverskt spakmæli

Sá sem kann ekki að brosa ...
Spakleg orð um lífið og hamingjuna.

UMSJÓN: PÁLL BJARNASON

Haldið var upp á 10 ára afmæli 
VBS-fjárfestingabanka á dög-
unum og fjöldi góðra gesta 
sótti hóf sem efnt var til af því 
tilefni. Nokkrar breytingar hafa 
nýverið orðið í hluthafahópi 
bankans, Jafet S. Ólafsson, 
stofnandi fyrirtækisins og 
stjórnandi til skamms tíma, 
hefur nú selt Fjárfestingafélagi 
sparisjóðanna megnið af 
sínum hlut, en situr í stjórn 
fyrirtækisins. Í hans stað hefur 
Jón Þórisson verið ráðinn fram-
kvæmdastjóri VBS, en hann 
starfaði áður um langt skeið 
hjá Íslandsbanka, síðast sem 
aðstoðarforstjóri.

Í afmælishófinu á dögunum 
flutti Davíð Oddsson seðla-
bankastjóri ávarp og fjallaði 
um þá byltingu sem orðið hefur 
á fjármálamarkaðnum á und-
anförnum árum. En Davíð sló 

einnig á létta strengi og lagði 
út af hlerunarmálunum sem 
hafa verið áberandi í fréttum að 
undanförnu. Sagði að gott hefði 
getað verið að hlera fjármála-
manninn Jafet og fá hjá honum 
góð ráð í viðskiptalífinu.

Á tíu ára ferli sínum hefur 
VBS verið í stöðugum vexti. 
Eigið fé félagsins er nú um 
1,7 milljarðar króna, en voru 
90 milljónir við stofnun þess 
í október 1996. Velta fyrir-
tækisins í fyrra jókst um 
rúm 100% frá árinu á undan 
og nam um 1,1 milljarði. Þá 
var ávöxtun eigin fjár með 
því besta sem þekkist á fjár-
málamarkaðnum eða um 70% 
eftir skatta. Upplýsingar um 
VBS vantaði í útgáfu Frjálsrar 
verslunar á 300 stærstu og er 
hér beðist velvirðingar á þeim 
mistökum. 

Gleði í 10 ára 
afmæli VBS fjár-
festingabanka:

Núverandi og fyrrverandi framkvæmdastjórar VBS, 
þeir Jafet Ólafsson og Jón Þórisson, blómum skrýddir.

Jafet hleraður!

Það var mikið hlegið undir ræðu Davíðs enda fór hann á kostum. 
Fyrir miðri mynd er Þorbjörn Sigurðsson sem hefur verið einn 
helstur miðlari frá stofnun VBS.

Þorkell Valdimarsson, Jafet 
Ólafsson og Davíð Oddsson. 
Í baksýn má greina Kristján 
Guðmundsson útgerðarmann 
og Bjarna Jónsson listmálara.

Hlegið undir ræðuhöldum. 

Stórlaxar. Jón 
Þórisson, Hafliði 
Helgason rit-
stjóri Markaðarins 
og Þórarinn V. 
Þórarinsson. 

Stórlaxar. Jón 
Þórisson, Hafliði 
Helgason rit-
stjóri Markaðarins 
og Þórarinn V. 
Þórarinsson. 

Í sendiráði Íslands í 
Kaupmannahöfn.  
Frá vinstri talið: Ingunn 
Magnúsdóttir, Erla 
Vilhjálmsdóttir, Anna Día 
Erlingsdóttir, Guðrún 
Ágústsdóttir sendi-
herrafrú, Edda Hrönn 
Steingrímsdóttir og 
Svandís Halldórsdóttir.

Í sendiráði Íslands í 

Félag kvenna í atvinnurekstri stóð 
á dögunum fyrir fjögurra daga 
ferð til Kaupmannahafnar, þar 
sem meðal annars voru heimsótt 
nokkur þeirra íslensku út rásar-
fyrirtækja sem starfsemi hafa í 
borginni ljúfu við Eyrarsund. Þar 
má meðal annars nefna Magasin 
du Nord og Nydedsavisen, en 
íslensku athafnakonurnar komu 
þangað daginn sem fyrsta tölu-
blaðið kom út.

Þá var heimsótt líkamsræktar-
stöðin Equinox sem þau Hafdís 
Jónsdóttir og Björn Leifsson 
í World Class, markaðsfólk 
ársins, hafa nýlega keypt, og 
einnig litið við í JKE Design í 
Kaupmannahöfn sem Svandís 
Halldórsdóttir í JKE hér heima 
hefur nýlega keypt. 

„Þetta var afar vel heppnuð 
ferð, skemmtileg og að sama 
skapi fróðleg,“ segir Margrét 
Kristmannsdóttir, formaður FKA.

FKA í utanlandsferð:

Konur 
í Köben

Birna Einarsdóttir, 
hönnuður hjá Birnu, 

Concept Store, í miðið 
ásamt systur sinni, 

Þórey Evu Einarsdóttur, 
og Hildi Petersen.

Sofía Johnson, framkvæmdastjóri FKA, Anna Sigríður 
Garðarsdóttir og lengst til hægri er Guðrún Kristmundsdóttir, 
kennd við Bæjarins bestu.

Ánægðar í utanferð! Margrét Kristmannsdóttir, 
formaður FKA, Katrín Pétursdóttir og Svava Johansen.

Samið um 
vatnsaflsvirkjun 
í Panama:

Ríkið kaupir Landsvirkjun

Á dögunum var Jón H. 
Karlsson ráðinn fram-
kvæmdastjóri Flügger lita 
ehf. Jón hefur í tímans rás 
komið víða við í viðskipta-
lífinu og var lengi eigandi 
og framkvæmdastjóri 
Teppabúðarinnar - Litavers. 
Um skeið var Jón aðstoðar-
maður heilbrigðis- og síðar 
félagsmálaráðherra og 
gegndi ýmsum störfum í 
krafti þess. Í dag er hann 
varaformaður Karlakórs 
Reykjavíkur og var fyrr á 
árum í stjórn HSÍ. 

Samningar um kaup ríkisins 
á hlut Reykjavíkurborgar og 
Akureyrarbæjar voru undirrit-
aðir 1. nóvember. Þar með er 
Landsvirkjun að fullu í eigu 
ríksins, en hlutur borgarinnar 
var áður 44,5% og Akureyringa 
um 5,5%. Samningana undir-
rituðu ráðherrar fjármála- og 

iðnaðar, borgarstjórinn í 
Reykjavík og bæjarstjór-
inn á Akureyri. Ríkið kaupir 
eignarhluta sveitarfélaganna 
tveggja á rúma 30 milljarða 
króna. 3,4 milljarðar verða 
greiddir út um áramót en eft-
irstöðvar kaupverðsins fara á 
28 ára skuldabréf og renna 

greiðslur af því að mestu leyti 
til að mæta lífeyrisskuldbind-
ingum. Fram kom við und-
irritunina að í samningunum 
væri ákvæði þess efnis að 
yrði Landsvirkjun seld innan 
fimm ára hefði það áhrif á 
söluverðið, þótt ekkert slíkt sé 
í bígerð eins og sakir standa. 

Frá undirritun samninganna sem fram fór í húsakynnum Ístaks við Engjateig.

Jón H. Karlsson, nýr fram-
kvæmdastjóri Flügger lita.

Jón til Flügger

Mættust 
á miðri leið
Dönsku verktakafyrirtækin Pihl 
& Sön og MT Höjgaard, í félagi 
við Alstom sem er alþjóðlegt 
fyrirtæki í framleiðslu raforku-
búnaðar, hafa tekið að sér að 
reisa rúmlega 200 MW vatns-

aflsvirkjun í Panama fyrir orku-
fyrirtækið AES. Samningar þar 
um voru undirritaðir hér á landi 
á dögunum. 

„Menn ákváðu að mætast 
á miðri leið og undirrita verk-

samningana hér á landi. Við 
notuðum tækifærið og kynntum 
framkvæmdir við Kárahnjúka og 
víðar fyrir aðilum samningsins 
sem þótti mjög áhugavert að 
sjá hvernig Íslendingar virkja 

og nýta orkuauðlindir sínar og 
flytja orkuna út í formi áls,“ 
segir Páll Sigurjónsson, starf-
andi stjórnarformaður Ístaks, 
sem er að stærstum hluta í 
eigu Pihl & Sön. 

Góður samningur. Kristján Þór Júlíusson, bæjarstjóri á Akureyri, Árni M. Mathiesen fjármálaráðherra, 
Jón Sigurðsson iðnaðarráðherra og Vilhjálmur Þ. Vilhjálmsson borgarstjóri.

Jóni Sigurðssyni iðnaðarráð-
herra var á dögunum afhent 
fyrsta eintakið af nýju leikfangi, 
völuskríni, þar sem sameinast 
menningarsaga og íslensk 
nútímahönnun. Völuskrín er 
vísan í þá hirslu sem börn 
geymdu gersemar sínar í áður 
fyrr þar sem tábein voru kindur, 
völubein kýr og kjálkar hestar. 

Völuskrínið verður markaðssett 
fyrir íslensk börn og erlenda 
ferðamenn og alla þá sem 
áhuga hafa á íslenskri sögu og 
menningu. Hugmyndasmiður 
og eigandi völuskríns er Þórey 
Vilhjálmsdóttir viðskiptafræð-
ingur, en að þróunarvinnu hafa 
komið bæði sagnfræðingur og 
hönnuðir. 

Frá undirritun samninganna sem fram fór í húsakynnum Ístaks við Engjateig.

Þórey 
Vilhjálmsdóttir 
afhendir Jóni 
Sigurðssyni iðn-
aðarráðherra fyrsta 
eintakið af leikföng-
unum nýju.

Völuskrín til ráðherra

Leikur sér að legg og skel.

Grímur Sæmundsen, 
forstjóri Bláa Lónsins.



F R J Á L S  V E R S L U N  •  9 .  T B L .  2 0 0 6   19

FORSÍÐUGREIN

GRÍMUR SÆMUNDSEN FORSTJÓRI 
HEFUR SKÝRA SÝN Á FRAMTÍÐ BLÁA LÓNSINS:

HÚÐVÖRUR
Á HEIMSMARKAÐ!
Grímur Sæmundsen, forstjóri Bláa Lónsins, segir hér frá 
þeirri útrás sem hafin er með sölu húðvara Blue Lagoon 
Iceland á alþjóðamarkaði. Merkið er talið eiga raunhæfa 
möguleika í hinum harða heimi húðvara. Mikil uppbygging 
stendur núna yfir hjá fyrirtækinu og mun húsnæði 
Bláa Lónsins tvöfaldast að stærð á næstu mánuðum.

G
rímur Sæmundsen er læknir að 
mennt. Hann hefur verið í forsvari 
fyrir uppbyggingu Bláa Lónsins og 
því frumkvöðlastarfi sem hefur ein-
kennt starfsemi fyrirtækisins. Í dag 

er Grímur einn af stærstu eigendum þessa ört 
vaxandi fyrirtækis.

Bláa Lónið hf. var stofnað árið 1992 og var 
Grímur í forsvari fyrir stofnun fyrirtækisins. 
Saga þess hefur verið viðburðarík og svo mun 
enn verða því að um mitt næsta ár verður ný og 
glæsileg viðbót við núverandi aðstöðu Bláa Lóns-
ins tekin í notkun. 

Aðstaða fyrir baðgesti Bláa Lónsins mun tvö-
faldast að stærð. Í framhaldi af þeirri stækkun er 
fyrirhugað að ráðast í byggingu heilsulindarhótels 
til að svara vaxandi eftirspurn erlendra gesta sem 
hafa áhuga á gistingu við Lónið.

„Stækkunin og endurhönnun mun bæta alla 
aðstöðu fyrir gesti Bláa Lónsins,“ útskýrir Grímur 
þegar blaðamaður sest niður á skrifstofu hans í 
Reykjavík og spyr um þessar breytingar. 

MYNDIR: GEIR ÓLAFSSON 

Á myndinni eru auk Gríms: Anna G. Sverrisdóttir, framkvæmdastjóri, Ása Brynjólfsdóttir 
sem stýrir rannsóknum og þróunum og loks Björn Ragnarsson, fjármálastjóri.

Grímur segir að búnings- og baðaðstaða muni taka miklum 
stakkaskiptum. „Áhersla er lögð á að skapa þægilega og rúmgóða 
aðstöðu fyrir gesti. Þrátt fyrir mikla stækkun fjölgum við ekki 
skápum nema mjög lítið, markmið okkar er því fyrst og fremst að 
bæta og auka þjónustu auk þess að styrkja hina einstöku upplifun 
sem gestir okkar leita eftir. Auk rúmgóðrar almennrar búnings- og 
baðaðstöðu munum við einnig bjóða gestum okkar aðgang að VIP 
einkaklefum. Þessi aðstaða er sniðin að þörfum þeirra sem vilja njóta 
heimsóknarinnar enn frekar. Algengt er að þekktir einstaklingar 
heimsæki okkur og við fáum næstum daglega fyrirspurnir um slíka 
aðstöðu,“ segir hann.

Auk þess að tvöfalda búnings- og baðaðstöðu verður nýr og glæsi-
legur veitingasalur tekinn í notkun. „Salurinn er fallega hannaður og 
verður án efa einn sérstakasti veitingasalur landsins. Hann mun rúma 
allt að 250 gesti. Bláa Lónið er nú þegar vinsæll funda- og ráðstefnu-
staður enda segjast menn fyllast orku á staðnum,“ segir Grímur. 

Sigurður Þorsteinsson, 
 iðnhönnuður og vörumerkja-

sérfræðingur, hefur starfað 
með Bláa Lóninu í 10 ár.

Könnun á þekkingu á vörumerkinu
Blue Lagoon Iceland

Bandaríkin:
9% 91%

32,2% 67,8%

34,2% 65,8%

36,5% 63,5%

55,1% 44,9%

63% 37%

Þýskaland:

Bretland:

Svíþjóð:

Danmörk:

Noregur:

Í könnun, sem unnin var af IMG Gallup, voru 
16-74 ára Netnotendur spurðir hvort þeir 
hefðu heyrt um Blue Lagoon Iceland.      
      Já        Nei

Svona kemur Bláa Lónið 
til með að líta út næsta vor 
þegar framkvæmdum við 
nýju heilsulindina lýkur. 
Sigríður Sigþórsdóttir hefur 
verið arkitekt allra mann-
virkja Bláa Lónsins frá 
upphafi. 

Verslunin mun einnig taka miklum breytingum, hún mun stækka 
umtalsvert og allt umhverfi verða þægilegra fyrir viðskiptavini.

Bláa Lónið er nú meðal þekktustu heilsulinda heims og geta má 
þess að lesendur hins þekkta ferðatímarits Conde Nast Traveller 
völdu á sl. ári Bláa Lónið sem bestu „Medical og Thermal“ heilsu-
lind heims. „Gestir okkar koma hingað til að endurnýja kraftana 
og njóta þeirrar orku sem hér er að finna. Starfsmenn okkar verða 
einnig í auknum mæli varir við að erlendir gesti koma hér oftar en 
einu sinni meðan á dvöl þeirra á Íslandi stendur. Á undanförnum 
árum höfum við með markvissum hætti þróað þjónustu okkar og 
bjóðum nú spa-þjónustu sem þekkist hvergi annars staðar, t.a.m. 
höfum við þróað spa-meðferðir sem fara fram í Lóninu og byggja á 
einstökum virkum efnum jarðsjávarins.“ 

Grímur segir einnig ánægjulegt að finna aukinn áhuga Íslendinga 
á Bláa Lóninu. „Fólk er búið að átta sig á muninum á hefðbundnum 
sundlaugum og Bláa Lóninu sem er heilsulind á heimsmælikvarða. 

„Spa“ á auknum vinsældum að fagna í heiminum og Ísland er engin 
undantekning.“ 

Mikill metnaður
Er þetta þá kannski bara byrjunin á víðtækri heilsulindarparadís á 
heimsmælikvarða?
„Metnaður okkar er mjög mikill og við munum halda áfram á 
sömu braut. Það eru jákvæð teikn á lofti um að erlendum gestum 
muni fjölga enn á næstu árum. Við munum áfram leggja áherslu á 
að veita gestum upplifun sem hæfir heilsulind á heimsmælikvarða. 
Frekari útvíkkun starfseminnar, bæði með útflutningi Blue Lagoon 
húðvaranna og að veita meðferðir okkar víðar en í Bláa Lóninu, gerir 
fólki um allan heim kleift að njóta þess sem vörumerkið Blue Lagoon 
Iceland stendur fyrir,“ segir Grímur.

Einstakt á heimsvísu 
„Bláa Lónið er einstakt á heimsvísu og þau hugrif, sem fólk verður fyrir 
þar, eru slík að þegar það kemur heim til sín segir það öðrum frá þeim 
og það er dýrmætasta markaðssetningin fyrir okkur. Við höfum fengið 
meira en tvær milljónir gesta í Bláa Lónið síðan við opnuðum heilsu-
lindina 1999 og stærstur hluti þeirra eru útlendingar. Góð umsögn 
þessa fólks hefur aukið hróður og orðspor staðarins um allan heim. Það 
er sterkasta markaðssetning sem hægt er að fá,“ segir Grímur.

Hann bætir við að óhætt sé að segja að Bláa Lónið sé bæði 
einn þekktasti og táknrænasti staður Íslands. ,,Staðurinn gegnir 
veigamiklu hlutverki í markaðssetningu Íslands sem ferðamanna-
lands. Við höfum t.a.m. fagnað mjög góðu samstarfi við Icelandair 
sem hefur notað Bláa Lónið í markaðssetningu sinni sem eitt helsta 
aðdráttarafl landsins. Almannatengsl (PR) eru sá þáttur sem við 
höfum nýtt okkur mjög mikið í kynningarstarfinu. Árlega tökum 
við á móti hátt í 700 fulltrúum erlendra fjölmiðla og flestir þekktustu 
fjölmiðlar heims hafa fjallað um Bláa Lónið,“ segir hann.

Áhugaverð saga
Saga Bláa Lónsins er áhugaverð, en lónið sjálft myndaðist upp-
haflega í kjölfar orkuvinnslu Hitaveitu Suðurnesja á Svartsengi við 
Grindavík. Upp úr 1980 hóf fólk að baða sig í þessu fallega bláa lóni 
sem hafði myndast á miðri hraunbreiðunni. Einstaklingar með húð-
sjúkdóminn psoriasis voru meðal þeirra fyrstu til að stunda þar böð 
og lækningamáttur jarðsjávarins við psoriasis kom því snemma í ljós. 

„Áhersla er lögð á að skapa 
þægilega og rúmgóða aðstöðu fyrir 

gesti. Auk rúmgóðrar almennrar 
búnings- og baðaðstöðu munum við 
einnig bjóða gestum okkar aðgang 

að VIP einkaklefum.“

Fjöldi gesta í Bláa Lónið 1999-2006

Lækningamátturinn hefur því allt frá upphafi skipað veigamikinn 
sess í starfsemi fyrirtækisins og á sl. ári tók Bláa Lónið í notkun nýja 
og glæsilega lækningalind þar sem veitt er meðferð við psoriasis.

Lækningamátturinn var það sem fyrst vakti áhuga Gríms á Bláa 
Lóninu. Hann starfaði á þessum tíma sem heimilislæknir og hafði 
áhuga á gjaldeyrisskapandi ferðaþjónustu. Hann stofnaði Íslenska 
heilsufélagið, en markmið þess var að skoða möguleika á því sviði. 
Íslenska heilsufélagið og Grindavíkurbær stofnuðu Bláa Lónið hf. 1. 
júní 1992.

Grímur segir að markmið Bláa Lónsins hf. hafi allt frá upphafi 
verið að stuðla með markvissum hætti að uppbyggingu við Bláa 
Lónið. Tveimur árum frá stofnun þess tók hið nýstofnaða félag við 
rekstri baðstaðarins við Bláa Lónið. Félagið opnaði jafnframt með-
ferðarstöð þar sem veitt var meðferð við psoriasis. Starfsemin fór öll 
fram í bráðabirgðahúsnæði og óhætt er að segja að mikil vatnaskil 
hafi átt sér stað í starfsemi fyrirtækisins þegar ný heilsulind var tekin 
í notkun um mitt ár 1999. Opnun lækningalindarinnar árið 2005 
markaði einnig tímamót fyrir fyrirtækið en þá fékk psoriasis-með-
ferðin umgjörð sem sómi er að.

Blue Lagoon í Reykjavík og í Flugstöð Leifs Eiríkssonar
„Verslanir okkar hafa verið í mikilli þróun að undanförnu,“ segir 
Grímur. „Fyrr á þessu ári opnuðum við verslun að Laugavegi 15 
í Reykjavík og rúmgóða verslun í Flugstöð Leifs Eiríkssonar. Þar 
bjóðum við jafnframt upp á handa- og fótameðferðir. Þetta er í fyrsta 
skipti sem slík þjónusta býðst í flugstöðinni, en spa-þjónusta er ört 
vaxandi í flugstöðvum erlendis og því er skemmtileg nýbreytni að 
geta boðið þessa þjónustu,“

„Öll hönnun verslananna er í anda okkar náttúrulega umhverfis 
og því á viðskiptavinurinn að finna fyrir sterkum Blue Lagoon hug-
hrifum innan veggja verslananna. Sama hugsun gildir erlendis og 
verslanir okkar þar verða í sama anda, með sterkri skírskotun til Bláa 
Lónsins,“ bætir Grímur við.

Hreyfing- heilsurækt í hópinn
Fyrirtækið hefur að undanförnu verið að þróa frekar þann þátt starf-
seminnar sem lýtur að því að bjóða Blue Lagoon upplifun utan Bláa 
Lónsins. ,,Íslendingar munu innan skamms getað notið Blue Lagoon 
meðferðar á höfuðborgarsvæðinu. Bláa Lónið festi kaup á Hreyfingu 
– heilsurækt á sl. ári. Starfsemi Hreyfingar verður flutt í nýtt og 

glæsilegt húsnæði í Glæsibæ eftir rúmlega ár. Þar munum við bjóða 
fullkomnustu líkamsræktaraðstöðu landsins og þar fá gestir aðang að 
sérstöku Blue Lagoon spa með Blue Lagoon spa meðferðum. Ágústa 
Johnson sér áfram um rekstur Hreyfingar og stendur sig frábærlega 
vel þar.“

„Öll hönnun verslananna er í anda 
okkar náttúrulega umhverfis og því á 

viðskiptavinurinn að finna fyrir sterkum 
Blue Lagoon hughrifum. Sama hugsun 
gildir erlendis og verslanir okkar þar 

verða í sama anda, með sterkri 
skírskotun til Bláa Lónsins,“

Öflugt rannsókna- og þróunarstarf
„Fyrirtækið leggur mikla áherslu á rannsóknar- og þróunarstarf. 
Undanfarin ár höfum við varið miklum fjármunum til þessarar 
vinnu og öðlast verðmæta þekkingu á lífríki Bláa Lónsins. Rann-
sóknir okkar hafa leitt í ljós að í lóninu eru yfir 200 tegundir 
örvera og langflestar hafa áður verið óþekktar. Á þessu ári höfum 
við t.d. unnið mikilvægt rannsóknastarf í samvinnu við þýska vís-
indamenn á sviði húðfræða um áhrif hráefna okkar á heilbrigða 
húð. Einn þekktasti vísindamaður heims á sviði öldrunar húð-
arinnar, próf. Krutmann, sem veitir rannsóknastöð í Düsseldorf 
forstöðu, stjórnaði þessum rannsóknum, en rannsóknirnar voru 
styrktar af Tækniþróunarsjóði. Auk þess að vinna með okkur 
starfar hann með mörgum þekktustu húðvöruframleiðendum í 
heimi. Niðurstöður rannsóknanna komu bæði honum og okkur á 
óvart. Hann gaf sér því tíma til að koma hingað til lands og kynna 

niðurstöðurnar á fundi með innlendum og erlendum fjölmiðlum 
sem haldinn var nú í október,“ bætir Grímur við.

Rannsóknirnar sýndu að kísillinn styrkir varnarkerfi húðarinnar 
og eykur hæfni hennar til að mæta óæskilegu áreiti og vinnur gegn 
öldrun húðarinnar. Þráðþörungur örvar nýmyndun kollagens í húð 
og kúluþörungur dregur úr niðurbroti kollagens, en kollagen er eitt 
meginbyggingarefni húðarinnar. Þessi efni og lífverur eru einstök fyrir 
Bláa Lónið.

Húðvörur með virkni 
„Ekki eru nema rúm 10 ár síðan fyrstu Blue Lagoon húðvörurnar 
voru settar á markað, en þær voru þróaðar til að mæta þörfum fólks 
sem stundaði psoriasismeðferð Bláa Lónsins. Stöðug vöruþróun hefur 
átt sér stað og fyrirtækið hefur lagt metnað í að vinna með færustu sér-
fræðingum í þessu sviði. Í dag eru fáanlegar hátt í 30 vörutegundir og 

Grímur Sæmundsen, forstjóri Bláa Lónsins, við lækningalindina sem tekin var í notkun í júní 2005.

innihalda allar okkar vörur virk hráefni Bláa Lónsins sem við höfum 
einkarétt á,“ segir Grímur.

Ný Blue Lagoon vörulína, sem vinnur gegn öldrun húðarinnar 
og styrkir varnarlag hennar, er væntanleg á markað fyrir jólin. Vörur 
sem vinna gegn öldrun húðarinnar eru vinsælastar og mest seldar á 
markaðinum í dag.

Sterkt vörumerki – grunnur að alþjóðavæðingu
Hinn alþjóðlegi spa-geiri fer ört vaxandi og samkeppnin er mikil. 
Grímur segir sérstöðu Bláa Lónsins innan þessa heims vera mikla 
og felast fyrst og fremst í sterku vörumerki og einkarétti á jarðhita-
vökvanum sem inniheldur virk hráefni, steinefni, kísil og þörunga. 
Efnin eru einstök og finnast hvergi annars staðar.

Vörumerkið Blue Lagoon Iceland er langverðmætasti hluti fyrir-
tækisins. Samkvæmt könnun, sem Bláa Lónið lét gera í nokkrum 
löndum, þekkja ótrúlega margir vörumerkið. Útrás húðvaranna er 
komin á gott skrið en vörurnar verða fáanlegar í hinni þekktu stór-
verslun Selfridges við Oxfordstræti í London um mitt næsta ár. Innan 
snyrtivöruheimsins ríkir einnig mikil samkeppni og því er það mjög 
sterkur vitnisburður um styrkleika vörumerkisins að Selfridges skuli 
ætla að setja vörurnar á besta stað í versluninni. „Það óvenjulega gerð-
ist að forsvarsmenn Selfridges buðu okkur 20 fermetra verslunarbás 
sem er afar óvenjulegt því að mikil samkeppni ríkir meðal snyrtivöru-
fyrirtækja um gólfpláss í versluninni.“ Vörurnar verða einnig fáanlegar 
í vöruhúsum í Stokkhólmi og Kaupmannahöfn eftir næstu áramót.

„Við höfum unnið mikla stefnumótunarvinnu og markað skýra 
stefnu varðandi markaðssetningu Blue Lagoon húðvaranna innan-
lands og erlendis. Við höfum fengið fjölda fyrirspurna erlendis frá 
um samstarf. Nú þegar erum við í samstarfi við dreifingarfyrirtæki í 
Þýskalandi, á Norðurlöndum og í Bretlandi. Dreifing okkar á alþjóð-
legum vettvangi hefur þó til þessa verið um netverslun okkar, þannig 
þjónum við viðskiptavinum um allan heim,“ segir Grímur.

Eins og fram hefur komið eru jákvæð teikn á lofti varðandi útrás-
ina. „Við erum samt alveg á jörðinni varðandi útrásina því að hún er 
kostnaðarsöm og ég lít á þetta sem sérstakt verkefni innan félagsins 
sem verður bæði dýrt og erfitt.“ Grímur stjórnar sjálfur útrásinni 
en hefur falið öðrum lykilstarfsmönnum að sinna daglegum rekstri 
innanlands.

„Við höfum unnið mikla 
stefnumótunarvinnu og markað skýra 

stefnu varðandi markaðssetningu 
Blue Lagoon húðvaranna innanlands 
og erlendis. Við höfum fengið fjölda 
fyrirspurna erlendis frá um samstarf.

Þessi mynd verður notuð til kynningar á Blue Lagoon húðvörum 
erlendis og er táknræn fyrir uppruna þeirra.

Verslun Bláa Lónsins við Laugaveg 15. Þar eru eingöngu á boð-
stólum Blue Lagoon vörur. 

heilsufélagið og síðan Bláa Lónið. Ég stofnaði reyndar líka félag 
sem var með heilbrigðisráðgjöf í fyrirtækjum. Ég rak það fyrirtæki 
ásamt kollega mínum og vini, Kjartani Magnússyni lækni, en við 
seldum það á síðasta ári. Ég hafði reyndar ekki verið virkur þar 
lengi. Einnig stofnaði ég ásamt öðrum líkamsræktarstöðina Mátt 
á sínum tíma sem síðar varð að Hreyfingu og það fyrirtæki er ekki 
langt frá mér núna. Ég hef því komið víða við þar sem heilbrigði 
hefur komið við sögu. Þetta hefur verið mín leið og ég er ákaflega 
ánægður með hvernig til hefur tekist. Ég myndi ekki vilja gera neitt 
annað í dag. Það var vissulega gefandi að starfa sem læknir en það 
er bara allt annað verkefni og maður gerir ekkert annað á meðan. 
Ég hef heldur ekki útilokað að ég ætti eftir að snúa mér að lækn-
ingastörfum einhvern tíma aftur og þá með samfélagshugsun að 
leiðarljósi, maður veit aldrei.“ 

En hefur forstjórinn einhvern tíma til að hreyfa sig sjálfur?
„Ég mætti nú sennilega gera meira af því. Ég og konan mín, Björg 
Jónsdóttir, stundum golfið nokkuð grimmt og síðan tek ég skorpu í 
Hreyfingu annað slagið. Ég hleyp stundum og við hjónin göngum 
um hálendið á sumrin. Þá má ekki gleyma því að ég sparka í gamla 
félaga mína úr fótboltanum einu sinni í viku yfir vetrartímann. Við 
hjónin eigum þrjú börn, Jón Gunnar, viðskiptafræðing hjá markaðs-
viðskiptum KB banka, Sigrúnu sem varð stúdent frá MR s.l. vor og 
Pétur sem er yngstur og klárar Verzló næsta vor, þannig að heimilis-
lífið er að breytast.“

Það er ljóst að Grímur Sæmundsen er önnum kafinn maður. 
Uppbygging Bláa Lónsins hf. og útrás vörumerkisins Blue Lagoon 
Iceland á hug hans allan. Hann hefur unnið mikið þrekvirki og 
frumkvöðlastarf og er óhræddur við að hrinda verkefnum í fram-
kvæmd. Það eru áhugaverðir tímar framundan hjá fyrirtækinu og 
verður spennandi að fylgjast með þróun fyrirtækisins og þá sér-
staklega alþjóðlegri markaðs setningu þess.

Hæfir stjórnendur
„Mitt helsta hlutverk er að stýra vexti fyrirtækisins. Ég þarf að gæta þess 
að vöxturinn verði ekki of hraður og íþyngjandi og í því samhengi er 
lykilatriði að ráða hæfa stjórnendur með sér. Mín hægri hönd er Anna 
G. Sverrisdóttir. Hún er framkvæmdastjóri og sér um allan daglegan 
rekstur en í staðinn get ég einbeitt mér meira að stefnumótandi verk-
efnum og framtíðarsýn fyrirtækisins. Önnur lykilmanneskja er Ásta 
Brynjólfsdóttir, yfirmaður rannsókna- og þróunarstarfsins. Síðan er 
vörumerkjasérfræðingurinn okkar, Sigurður Þorsteinsson, sem er sá 
besti hér á landi og þótt víðar væri leitað. Hann rekur eigið hönn-
unarfyrirtæki í Mílanó, Design Group Italia. Ekki eru margir sem vita 
að Siggi hefur starfað með okkur í 10 ár. Þá erum við með öflugan 
fjármálastjóra, Björn Ragnarsson, sem sér um öll fjármál fyrir tækisins, 
og loks má nefna fasteignastjórann, Hartmann Kárason, en fasteignir 
eru orðnar sérstakt verkefni vegna allra þeirra framkvæmda sem við 
stöndum fyrir, bæði í Bláa Lóninu og í Reykjavík. Það er því orðið í 
mörg horn að líta í fyrirtækinu. Við höfum verið heppin með starfs-
fólk og auk þeirra sem ég nefndi er óhætt að segja að valinn maður 
sé í hverju rúmi og góður starfsandi ríkir innan fyrir tækisins þar sem 
allir leggjast á eitt við krefjandi aðstæður. Nú starfa hjá okkur um 160 
manns. Verkefni mín snúast töluvert um að sjá til þess að nýsköpunar-
verkefnin séu fullfjármögnuð og að við séum með traustan fjárhag. Við 
erum svo lánsöm að fjármagnsskipan félagsins er sterk. Ytri samskipti 
auk útrásarinnar taka því mestan tíma minn um þessar mundir.“

Áhugi á heilsu og hreyfingu
Grímur hefur alltaf haft mikinn áhuga á heilsu og hreyfingu. Hann 
er formaður Knattspyrnufélagsins Vals en þar standa einmitt miklar 
framkvæmdir yfir, sem munu gjörbreyta allri aðstöðu félagsins. „Ég 
hef alltaf verið mikill áhugamaður um hollustu, heilbrigði og hreyf-
ingu. Á sínum tíma hafði ég sem unglæknir þörf fyrir að brjóta mig 
frá norminu og hefðbundnum störfum lækna og stofnaði Íslenska 

Velta Bláa Lónsins 1994-2006 í milljónum króna

Velta Bláa Lónsins verður yfir 1 milljarður á þessu ári.

RTS verkfræðistofa fæst við ráðgjöf og hönnun á almennum 
raflögnum í hús, stýrikerfum fyrir iðnaðinn og lýsingar-

hönnun. Eftirlit með framkvæmdum hefur farið vaxandi og hefur RTS 
tekið að sér eftirlit með byggingu margra stærri mannvirkja á Íslandi. 

Í fyrstu einskorðaðist starfsemin við Ísland en erlend verkefni 
hófust mjög snemma og RTS hefur verið með verkefni í flestum 
heimsálfum. Á undanförnum árum hefur RTS sérhæft sig í áliðnaði, 
þá sérstaklega við hönnun og smíði stjórnbúnaðar fyrir hreinsivirki í 
kerskálum álvera. 

Stofan er leiðandi á sínu sviði og hefur faggilda gæðavottun 
samkvæmt ISO 9001:2000 staðlinum og var fyrsta íslenska verk-
fræðistofan á rafmagnssviði til að fá slíka vottun. Úttektaraðili var 
BSI Management Systems og gæðakerfi RTS tekur til allra þátta í 
starfsemi verkfræðistofunnar.

Sérhæfing
Starfsemi  RTS verkfræðistofu skiptist í þrjú svið, Byggingasvið, 
Framkvæmdasvið og Iðnaðarsvið. 

Framkvæmdastjóri RTS, Brynjar Bragason, segir Iðnaðarsvið 
vera það stærsta á landinu á rafmagnssviði: „Við urðum strax mjög 
öflugir á þessu sviði og höfum verið að þjóna m.a. fiskiðnaðinum, 
mjólkurbúum, vatnsveitum, hitaveitum og skolpveitum. Síðustu 

tíu árin höfum við í auknum mæli verið að þjóna áliðnaðinum. 
Við byrjuðum á sínum tíma með verkefni í álverinu í Straumsvík 
og höfum verið með verkefni fyrir Norðurál frá upphafi. Þessi 
verkefni hafa nýst okkur sem grunnur til að mynda sambönd við 
erlend fyrirtæki sem við erum að vinna með vítt og breitt um allan 
heim. Erlendu verkefnin spanna síðastliðin fimm ár í Kína, Bahrain, 
Egyptalandi, Ástralíu og núna erum við með stór verkefni í Argen-
tínu og Dubai.“

Hönnunarteymi RTS sem hefur mikla reynslu í hönnun tekst á 
við hin fjölbreyttustu verkefni: „Við erum með stór og smá verk-
efni í gangi í hönnun og get ég nefnt Háskólatorgið sem dæmi um 
eitt af mörgum verkefnum sem eru í vinnslu. Nýlokið er hönnun á 
Smáraturninum í Kópavogi, 20 hæða skrifstofuhúsi sem unnið var 
með Arkís, Heilsumiðstöð fyrir World Class á Seltjarnarnesi, fjöl-
býlishús við Mánatún og í Skuggahverfi og skrifstofur Og Vodafone 
að Skútuvogi 2. Einnig er nýlokið við byggingar að Hlíðarsmára 1-3 
fyrir Avion Group og Atorku svo að eitthvað sé nefnt.“

Verkeftirlit og verkefnastjórnun RTS tekur til verkefna af öllum 
stærðum og gerðum á rafmagnssviði. Brynjar segir að þar geti verið 
um að ræða stýringu verkefna frá hugmynd til loka framkvæmda þar 
sem haldið er utan um hönnun, útboð og kostnaðarmál. Dæmi um 
eftirlitsverkefni eru: Íslensk erfðagreining, Orkuveituhúsið, Kenn-

LEIÐANDI VERKFRÆÐISTOFA 
Á RAFMAGNSSVIÐI

RTS VERKFRÆÐISTOFA

Frá verkfundi; Sigurjón, Jarþrúður, Brynjólfur og Kjartan. Frá hönnunarfundi; Gunnar, Svanbjörn, Bjarki, Brynjar og Kristín.

araháskólinn og á Austfjörðum er í gangi eftirlit með  rafmagns-
hluta Lagarfossvirkjunar ásamt Ufsastíflu og Hraunaveitu austan við 
Snæfell.

Horft fram á veginn
RTS verkfræðistofa er í útrás og það hafa opnast ýmsir möguleikar 
fyrir fyrirtækið, meðal annars í samstarfi við norska fyrirtækið 
Alstom, en RTS hefur verið að hanna stjórnbúnað fyrir álverið Aluar 
í Argentínu: „Sá samningur skiptir RTS verulegu máli,“ segir Brynjar: 
„Ekki aðeins vegna verkefnisins og þeirra tekna sem því fylgir heldur 
einnig til frambúðar þar sem við teljum að með þessu verkefni geti 
opnast ýmsir fleiri möguleikar erlendis.“

RTS gerði samning við Alstom um nýtt verkefni við álver í Dubai. 
Vinna RTS í þessu verki er umfangsmikil og þríþætt, hönnunar-
stjórnun á staðnum, hönnun á millispennubúnaði og lágspennudreif-
ingu og hönnun rafkerfis fyrir hreinsivirki. 

Þá má geta þess að hér á landi hefur RTS unnið að mörgum verk-
efnum á Austurlandi meðal annars fyrir fiskvinnslufyrirtæki og sveit-
arfélög og er með starfstöðvar á Seyðisfirði og á Reyðarfirði.

Brynjar er bjartsýnn fyrir hönd RTS verkfræðistofu: „Fyrirtækið 
er orðið átján ára og er góður stígandi í vexti þess. Fjölgun starfs-
manna hefur verið í takt við þá þenslu sem er í þjóðfélaginu og 
hefur starfsmönnum fjölgað mest síðustu tvö árin og eru nú um 
40 talsins. Okkar markmið er að horfa til lengri framtíðar og koma 
fleiri stoðum undir reksturinn. Verkefnaöflun erlendis er liður í 
þeirri skipulagningu. Við ætlum okkur að vera í stöðugri uppbygg-
ingu um leið og við höldum í það markmið að öll sú þekking og 
reynsla sem RTS verkfræðistofan býr yfir nýtist viðskiptavinum 
hennar á sem bestan og hagkvæmastan hátt.“

• Samfelld uppbygging á 18 árum.

• RTS hefur unnið fjölmörg erlend 
verkefni. Núna eru stór verkefni í 
gangi í Argentínu og í Dubai.

• RTS verkfræðistofa var fyrst 
íslenskra verkfræðistofa á raf-
magnssviði til að fá faggilda 
gæðavottun samkvæmt 
ISO 9001:2000 staðlinum.

Lofthreinsivirkið í Dubai sem er í uppbyggingu. Smáraturninn í Kópavogi, hönnuðir: Arkís, Ferill 
og RTS.

Þjónustukrani við ofn í anóðuframleiðslu frá 
Lanzhou í Kína.

Kortavelta dregst saman. 
Þenslan er að minnka.

13. október

Kortavelta dregst 
saman um 2,3%
Kortavelta virðist vera að drag-
ast saman. Hún skrapp saman 
um 2,3% að raunvirði á 3. 
ársfjórðungi miðað við sama 
fjórðung í fyrra. Þetta er enn 
ein vísbendingin um að það sé 
að hægja á einkaneyslunni og 
þenslunni í þjóðfélaginu. 

16. október

Nýr risi í mjólkinni
Fréttin um aukna samþjöppun 
í sölu mjólkur féll ekki í góðan 
jarðveg. Það varð nánast allt 
vitlaust – og allir spurðu sig 
að því hvernig það mætti vera 
að félög, sem ráða þorra mark-
aðarins í mjólkinni, fengju að 
sameinast án þess að það 
kæmi til skoðunar hjá sam-
keppnisyfirvöldum. 

Fréttin var auðvitað um að 
MS, KS og Norðurmjólk ætl-
uðu að vinna nánar saman 
og stofna eitt félag utan um 
reksturinn. Þessi félög eru jafn-
framt helstu eigendur Osta- og 
smjörsölunnar. Mjólkuriðnaður 
á Íslandi er undanþeginn sam-
keppnislögum.

Ekki bætti það úr skák að 
fréttin kom nokkrum dögum 
eftir að Samkeppniseftirlitið 
hafði beint því til Guðna 
Ágústssonar landbúnaðarráð-
herra að hann afnæmi sam-
keppnishömlur í mjólkuriðn-
aðinum, m.a. heimild mjólk-
urstöðva til að sameinast án 
afskipta samkeppnisyfirvalda. 

Í umræðunni sem fylgdi í 
kjölfar fréttarinnar töldu flestir 
að verið væri að stofna mjólkur-
risann til að mæta samkeppni 
erlendis frá – sem ekki verði 
komist hjá á næstu árum.  

16. október

FL Group ætlar ekki 
að selja Sterling
FL Group ætlar ekki að selja 
danska lággjaldaflugfélagið 
Sterling á næstunni, að því er 
fram kom á fréttavef danska 
viðskiptablaðsins Børsen. 
Þar var haft eftir Kristjáni 
Kristjánssyni, yfirmanni fjár-
festatengsla FL Group, að 
ánægja ríkti með Sterling og 
stefnt væri að því að auka við í 
rekstri þess.

Pálmi Haraldsson – maðurinn á 
bak við Sterling.

18. október

Fækkun auglýsinga
hjá Nyhedsavisen
Auðvitað þurfti engum að 
koma á óvart að auglýsingum 
í Nyhedsavisen hefði fækkað 
frá því það kom fyrst út í byrjun 
október. Flestir vilja vera í 
fyrstu blöðunum. Hins vegar 
áætla danskir sérfræðingar að 

D A G B Ó K I N

Guðbrandur Sigurðsson, 
forstjóri MS.

Danskir sérfræðingar segja 
Nyhedsavisen rekið með 5,7 
milljóna ísl. króna tapi á dag.

16. október

UM 26 MILLJARÐA HAGNAÐUR AF SÖLU ICELANDAIR 
Áætlað er að FL Group hafi hagnast um 26 
milljarða króna af sölu á öllu hlutafé sínu 
í Icelandair Group miðað við bókfært virði 
félagsins í lok júní í sumar. 

Þrír hópar fjárfesta keyptu meirihluta 
hlutafjár í félaginu, eða 50,5%. Langflug 
(32%), Naust (11,1%) og Blue-Sky Transport 
Holding (7,4%).

Þá hefur Glitnir ráðstafað 16% hlut til fjár-
festa, starfsfólks og stjórnenda Icelandair 
Group, en þar af munu lykilstjórnendur 
Icelandair Group kaupa allt að 4% hlut.

Stefnt er að því að afgangurinn af 
hlutafénu, eða 33%, verði seldur í almennu 
hlutafjárútboði í tengslum við skráningu 
Icelandair Group.

Hannes Smárason. 26 milljarða söluhagnaður 
af Icelandair.

Nyhedsavisen sé rekið með 
um 5,7 milljóna ísl. króna tapi 
á dag.

Fróðlegt verður að 
fylgjast með fríblaðastríð-
inu í Danmörku og hvaða 
blöð lifa stríðið af – fríblöð 
sem áskriftarblöð. Jón Ásgeir 
Jóhannesson, forstjóri Baugs, 
sagði í upphafi stríðsins að allt 
að 9 milljarðar íslenskra króna  
yrðu tryggðir til útgáfumála í 
Danmörku.

16. október

Gefa ekki upp laun
forstjóra sinna
Sagt var frá því að stór hluti 
þýskra stórfyrirtækja neituðu 
að gefa upp laun æðstu yfir-
manna sinna þrátt fyrir að þau 
verði samkvæmt nýjum lögum 
skylduð til þess frá og með 
næsta ári.

Sem dæmi um fyrirtæki sem 
neita að gefa upp laun forstjóra 
sinna eru bílaframleiðendurnir 
DaimlerChrysler og BMW, lyfja-
risinn BASF og tryggingafyrir-
tækið Munich Re. Undanþága 
er möguleg ef meira en 75% 
hluthafa fyrirtækis eru sam-
þykkir að gefa ekki upp laun 
forstjóra á árlegum hluthafa-
fundum.

Laun forstjóra stærstu fyrir-
tækja í Þýskalandi hækka ár 
frá ári og þykir mörgum nóg 
um. 

23. október

Nýr fjármálastjóri 
hjá Heklu
Greint var frá því að Birgir 
Sigurðsson, sem verið hefur 
framkvæmdastjóri fjármála hjá 
Opnum kerfum sl. tvö ár og 
fjármálastjóri Opinna kerfa þar 
áður í 13 ár, hefði verið ráðinn 
framkvæmdastjóri fjármála- og 
rekstrarsviðs Heklu. Birgir 
útskrifaðist sem viðskiptafræð-
ingur frá þjóðhagskjarna við-
skiptadeildar Háskóla Íslands 
árið 1984.

23. október

Stefán Svavarsson
til Seðlabanka 
Íslands 
Þessi frétt kom svolítið á 
óvart. Hún var um að Stefán 
Svavarsson, kunnasti end-
urskoðandi landsins, hefði verið 
ráðinn í starf aðalendurskoð-
anda Seðlabanka Íslands og 
hæfi þar störf innan nokk-
urra daga, eða 1. nóvember. 
Bankaráð ræður aðalend-
urskoðanda bankans og heyrir 
hann undir það.

Stefán hefur undanfarið 
gegnt dósentsstöðu við 
Háskólann í Reykjavík, en 
var áður dósent við Háskóla 
Íslands.

Stefán þekkir vel til starf-
semi Seðlabankans því að hann 
var um langt árabil ráðherra-
skipaður ytri endurskoðandi 
bankans á grundvelli fyrri laga 
um bankann.

24. október

Avion Group í 
2. sæti Europe´s 
500 listans
Þennan dag var tilkynnt að 
Avion Group væri með fram-
sæknustu fyrirtækjum Evrópu, 
samkvæmt 10. tbl. Europe´s 
500 listans, og hefði náð 2. 
sæti á heildarlistanum. Avion 
Group varð með þessu efst 
íslensku fyrirtækjanna fimm 
sem komust á listann. 

Listinn mælir framsækni út 
frá vexti fyrirtækjanna og þá 
sérstaklega fjölgun nýrra starfa 
innan þeirra.

Samkvæmt blaðinu eru 
meðalstór fyrirtæki leiðandi í 
atvinnuaukningu í Evrópu og 

Magnús Þorsteinsson, stjórnar-
formaður Avion Group.

hafa skapað 150.000 ný störf í 
Evrópu á undanförnum þremur 
árum. 

Þau fimm íslensku fyrirtæki, 
sem komust á 500 listann að 
þessu sinni, eru Avion Group, 
Kögun, Össur, TM Software og 
Creditinfo.

Laun forstjóra stórfyrirtækja eru 
alls staðar í brennidepli.

Birgir Jónsson, forstjóri Iceland Express.

Það er mikið um að vera hjá 
Iceland Express þessa dag-
ana. Félagið hyggur á innan-
landsflug á næsta vori og 
stefnir að því að fljúga sex 
sinnum á dag til Akureyrar 
og fjórum sinnum á dag til 
Egilsstaða. Og jafnframt að 

bjóða um 30 til 40% ódýrari 
fargjöld en Flugfélag Íslands.

Ekki nóg með það. 
Félagið undirbýr flug til 
Boston og New York á næsta 
ári. Þess má geta að Iceland 
Express flýgur til sex áfanga-
staða í Evrópa í vetur.

19. október

ICELAND EXPRESS Í INNANLANDS-
FLUGIÐ OG TIL BANDARÍKJANNA

24. október

Bankarnir 1.200 
milljarða virði
Greint var frá því að 
markaðsverð bankanna 
þriggja, Kaupþings banka, 
Landsbankans og Glitnis, væri 
komið yfir 1.200 milljarða 
króna sem er nálægt árlegri 
landsframleiðslu Íslendinga.
Kaupþing banki, stærsta fyrir-
tækið í Kauphöllinni, er að 
markaðsvirði um 580 millj-
arðar, Glitnir í kringum 335 
milljarðar og Landsbankinn um 
300 milljarðar. 

25. október

Jakob Sigurðsson 
til Kára

Jakob 
Sigurðsson, 
fyrrverandi 
forstjóri 
Alfesca, 
hefur verið 
ráðinn fram-
kvæmda-
stjóri við-

skiptasviðs Íslenskrar erfða-
greiningar. Hann er því kominn 

til Kára, eins og einhver orðaði 
það.

Jakob er með BS-gráðu í 
efnafræði frá Háskóla Íslands 
og MBA-gráðu frá Kellogg 
School of Management við 
Northwestern University í 
Illinois í Bandaríkjunum.

Hann hefur undanfarin tvö ár 
starfað sem forstjóri Alfesca, 
áður SÍF.

26. október

Samson með 
yfir 30% í 
Straumi-Burðarási
Tilkynnt var þennan dag að 
Samson Global Holdings hefði 
keypt 16,74% hlut í Straumi-
Burðarási Fjárfestingabanka 
af Fjárfestingafélaginu Gretti. 
Gengi bréfanna í viðskiptunum 
var 17,3. Með þessum kaupum 
fór hlutur Samson Global 
Holdings yfir 30% í Straumi-
Burðarási.

Samson Global Holdings 
er félag í eigu Björgólfs 
Guðmundssonar og Björgólfs 
Thors Björgólfssonar, sem 
er stjórnarformaður Straums-
Burðaráss.

23. október

ENRON-STJÓRI FÉKK 24 ÁRA DÓM
Jeffrey Skilling, fyrrum for-
stjóri Enron, hlaut 24 ára 
fangelsisdóm fyrir bókhalds- 
og innherjasvik í Houston 
í Texas í Bandaríkjunum. 
Skilling var í maí sl. fundinn 
sekur um aðild að umfangs-
miklum bókhaldssvikum, 
sem leiddu til gjaldþrots 
Enron árið 2001.

Kenneth Lay, stofnandi 
Enron og fyrrum stjórn-
arformaður fyrirtækisins, var 
sömuleiðis fundinn sekur um 
sömu brot í réttarhöldum í 

málinu í maí, en hann lést 
í júlí síðastliðnum áður en 
hann gat áfrýjað dóminum.

Skilling var m.a. fund-
inn sekur um að falsa 
afkomutölur Enron á þann 
veg að þær sýndu hagnað 
þegar í raun var um að 
ræða taprekstur. Þegar 
Enron var lýst gjaldþrota 
árið 2001 námu skuldir fyr-
irtækisins 31,8 milljörðum 
Bandaríkjadala, jafnvirði 
tæplega 2.200 milljarða 
íslenskra króna.

Jeffrey Skilling, fyrrum forstjóri Enron. 

19. október

KONUR UM 22% STJÓRNARMANNA
Hagstofan sagði frá 
því að frá árinu 1999 
til 2005 hefði hlut-
fall kvenna, sem sitja 
í stjórnum fyrirtækja, 
haldist nánast óbreytt 
á tímabilinu – eða í 
kringum 22%.

Á sama tímabili hefði 
hins vegar fyrirtækjum 

með konur sem fram-
kvæmdastjóra fjölgað úr 
15,4% í 18,2%.

Flestar konur eru 
framkvæmdastjórar í   
fyrirtækjum sem eru með 
innan við 10 starfsmenn 
og starfa við verslun og 
þjónustu.

Flestar konur eru framkvæmdastjórar í fyrirtækjum sem eru 
með innan við 10 starfsmenn og starfa við verslun og þjónustu.

Brynja 
Halldórsdóttir. 
Situr í stjórn 
Kaupþings 
banka.

Þórdís J. 
Sigurðardóttir. 
Stjórnaformaður 
Dagsbrúnar.

Guðbjörg 
Matthíasdóttir. 
Í stjórn Lands-
bankans, TM 
og Ísfélagsins.

Edda 
Sverrisdóttir, 
kaupmaður í 
Flex. 

Jakob 
Sigurðsson.

Það var eins og hálf þjóðin 
hefði unnið í hvalstöðinni í 
gamla daga, svo mikill var 
fjöldinn sem lagði leið sína 
upp í Hvalfjörð sunnudag-
inn 22. október til að 
fylgjast með því þegar 
fyrsta langreyðurin á þess-
ari vertíð var dregin á land 
og skorin. 

Þetta var hvalaskoðun 
á þurru landi og var fólk 
mætt í hátíðahöldin á 
tíundatímanum þennan 
sunnudagsmorgun. Leyft 
verður að veiða 9 lang-

reyðar og 30 hrefnur í 
atvinnuskyni á þessu 
fiskveiðiári. En auk þess 
mun Hafrannsóknastofnun 
veiða 39 hrefnur í vís-
indaskyni.

Mikil óánægja er innan 
ferðaþjónustunnar með að 
sjávarútvegsráðuneytið 
hafi leyft hvalveiðar á ný 
og segir hún að verið sé 
að fórna stórfelldum hags-
munum fyrir sáralitla. Þá 
hafa Greenpeace-samtökin 
mótmælt þessu harðlega 
og hvatt Íslendinga til að 

sinna frekar hvalaskoðun 
en hvalveiðum.

Kristján Loftsson, for-
stjóri Hvals, sagði við 
fréttamenn að sínir menn 
hefðu engu gleymt.

„Þetta hefur gengið 
eins og menn hafi verið að 
þessu stanslaust í áratugi. 
Þeir hafa engu gleymt,“ 
sagði Kristján Loftsson, 
forstjóri Hvals, í blaðavið-
tali eftir að búið var að 
draga langreyðina á land.

22. október

HVALASKOÐUN Í HVALFIRÐI

Múgur og margmenni í hvalstöðinni – og fyrsta langreyðurin 
komin á land.                     Myndir: Sigurður Bogi Sævarsson.

Halldór Blöndal vann við hvalskurð í 
hvalstöðinni í fimmtán vertíðir.

Einar Guðfinnsson sjávarútvegsráðherra og Kristján 
Loftsson, forstjóri Hvals.

29. október

EKSTRABLAÐIÐ 
KALLAR ÍSLENSKA 
ATHAFNAMENN 
„BÓFA“
Um fátt hefur verið meira 
rætt en ótrúleg skrif danska 
Ekstrablaðsins um íslenska 
athafnamenn að undanförnu. 
Þetta hefur verið umsvifamikill 
greinaflokkur af hálfu blaðsins 
og hefur hann gengið út á að 
kalla íslenska athafnamenn 
„bófa“ og hafa allir helstu for-
kólfarnir í íslensku útrásinni 
fengið sinn skammt.

Meginlínan í skrifunum hefur 
verið sú að íslensku fjárfest-
arnir séu óheiðarlegir og hafi 
komist í álnir á vafasaman 
hátt.

Langflestir íslensku fjár-
festanna, sem um hefur verið 
fjallað í þessum ótrúlega 
greinaflokki, hafa ekki séð 
ástæðu til að svara skrifunum 
– ekki talið þau svara verð.

 Áður en Ekstrablaðið hóf 
þessa umfjöllun sendi það frá 
sér tilkynningu um að von væri 
á umfangsmiklum skrifum um 
„íslenska kraftaverkið“ og 
hvaðan peningarnir koma. 

,,Hefur þú átt viðskipti við 
Sterling, Merlin eða Magasin? 
Og viltu vita hvert pening-
arnir þínir fóru? Eða hefurðu 
lesið Nyhedsavisen nýlega og 
furðað þig á því hvaðan pen-
ingarnir koma? Kauptu þá 
Ekstrablaðið,“ sagði í tilkynn-
ingu vegna greinaskrifanna.

„Við höfum komist til botns 
í hinu íslenska „kraftaverki“ 
og fylgt peningunum frá 
Rússlandi til Lúxemborgar, til 
Karíbahafsins, til Íslands, til 
Danmerkur. Og það er nú ekki 
falleg sjón. Við munum sýna 
þér viðskiptalíkan með bófum, 
háttsettum stjórnmálamönnum 
og tugmilljörðum króna,“ sagði 
ennfremur í tilkynningunni.

Þá hampaði blaðið því í 
umræddri fréttatilkynningu að 
dönsku blaðamennirnir tveir 
sem stóðu að umfjölluninni 
hefðu báðir unnið til „danskra 
blaðamannaverðlauna“ en 
einnig var boðað að rússneskur 
fréttaritari kæmi að skrifunum.

Ekstrablaðið hefur farið ham-
förum gegn íslenskum athafna-
mönnum að undanförnu.

30. október

Skrif Ekstra-
blaðsins fáránleg
Frjáls verslun mun hér aðeins 
stikla á nokkrum fréttum 
Ekstrablaðsins um íslensku fjár-
festana. Við skulum hér líta á 
„fyrstu viðbrögðin“ frá Íslandi 
þegar Morgunblaðið og RÚV 
spurðu Sigurð Einarsson um 
skrif Ekstrablaðsins.

Sigurður svaraði því til að 
skrif Ekstrablaðsins um fyrir-

tækið væru ósönn og í raun 
fáránleg. Hann bætti því við 
að Kaupþing banki væri orðinn 
ýmsu vanur í erlendum fjöl-
miðlum en skrif Ekstrablaðsins 
tækju öllu öðru fram í þeim 
efnum.

Ekstrablaðið hélt því m.a. 
fram að Íslendingar tækju út 
fé í fyrirtækjum sem þeir eigi 
í Danmörku og kæmu því til 
Lúxemborgar og þaðan áfram 
án þess að greiða skatt í 
Danmörku. 

Sigurður sagði við 
Morgunblaðið að Kaupþing 
banki hefði aldrei tekið neitt í 
arð úr danska bankanum FIH 
þrátt fyrir góðan hagnað þess 
banka. 

Þá segir Sigurður að þessar 
ásakanir séu út í hött þar sem 
enginn munur sé á því hvort 
menn greiði arð frá dönskum 

fyrirtækjum t.d. til Svíþjóðar, 
Lúxemborgar eða þá Íslands. 

31. október

Danski lögfræð-
ingurinn Claus 
Abildström
Í umfjöllun sinni um íslensku 
fjárfestana fjallaði Ekstrablaðið 
að þessu sinni sérstaklega um 
danska lögfræðinginn Claus 
Abildström sem starfað hefur 
náið með Baugi og komið 
að fjárfestingu fyrirtækisins í 
Danmörku.

Ekstrablaðið er ekkert að 
skafa utan af því og bendlar 
Abildström þennan við peninga-
þvætti. Lögfræðingurinn er með-
eigandi í lögfræðistofunni J. P. 
Galmond. Jeffrey Galmond hefur 
einnig starfað með Íslendingum 

HART SÓTT AÐ ÍSLENSKUM ATHAFNAMÖNNUM Í DÖNSKU PRESSUNNI:

Sigurður Einarsson, starfandi stjórnarformaður Kaupþings banka.

og er sagður hafa fyrst unnið 
fyrir Björgólfsfeðga á tíunda 
áratugnum í tengslum við fjár-
festingar þeirra í Rússlandi.

5. nóvember

Ekstrablaðið óskar 
svara frá fjármála-
ráðherra
Sagt var frá því að John 
Mynderup, einn höfunda greina 
Ekstrablaðsins um útrás 
íslenskra fyrirtækja, hefði 
óskað eftir upplýsingum frá 
Árna Mathiesen fjármálaráð-
herra um tvö fyrirtæki.

Fyrirtækin eru bæði í 
Lúxemborg, Gaumur Holding 
SA og Meidur Holding SA, og 

vildi Mynderup fá að vita hvort 
eftirlit sé haft með þeim m.a. 
af íslenskum stjórnvöldum. 

7. nóvember

Baugur mótmælir 
Ekstrablaðinu
Þennan dag sendi Baugur 
Group frá sér tilkynningu þar 
sem fyrirtækið mótmælti harð-
lega röngum staðhæfingum 
Ekstrablaðsins um fyrirtækið 
og segir í tilkynningu frá Baugi 
að blaðið hafi neitað að birta 
athugasemdir frá Baugi Group.

„Baugur Group mótmælir 
harðlega þeim blaðagreinum 
sem blaðamenn danska 
Ekstrablaðsins hafa skrifað 
um fyrirtækið að undanförnu. 
Greinarnar eru fullar af villum,“ 
segir í tilkynningunni sem Jón 
Ásgeir Jóhannesson, forstjóri 
Baugs Group, skrifar undir.

Þá segir ennfremur: „Hvað 
dönsku blaðamönnunum 
gengur til með skrifum sínum 
er okkur ekki ljóst. Hins vegar 
er ljóst að við munum verja 
okkur með lagalegum ráðum. 
Blaðamenn danska blaðsins 
segja hvergi svör að finna 
varðandi málefni Íslendinga 
erlendis, enginn vilji tjá sig 
um málin. Baugur Group hefur 
hins vegar ítrekað reynt að fá 
birtar athugasemdir frá fyrir-
tækinu í Ekstrablaðinu varð-
andi það sem snýr að Baugi 
en þær athugasemdir hafa þó 
af einhverjum ástæðum ekki 
ratað inn á síður blaðsins.“

Jón Ásgeir Jóhannesson. 
Ekstrablaðið neitar að birta 
athugasemdir Baugs.

Árni Mathiesen, 
fjármálaráðherra

26. október

Bjarni ráðinn 
forstjóri Kögunar
Bjarni Birgisson hefur verið 
ráðinn nýr forstjóri Kögunar hf., 
dótturfyrirtækis Dagsbrúnar 
hf., í stað Gunnlaugs M. 
Sigmundssonar sem hefur látið 
af störfum sem forstjóri fyrir-
tækisins. 

Bjarni er með M.Sc.-gráðu í 
tölvunarfræði og hefur starfað 
hjá Kögun frá árinu 1991. 
Bjarni gegndi stöðu tæknistjóra 
og yfirmanns hugbúnaðar-
deildar íslenska loftvarnakerf-
isins til 1998 en hefur síðan 
byggt upp starfsemi Kögunar 
á sviði upplýsingatækni á inn-
lendum og erlendum mörkuðum 
sem framkvæmdastjóri þróun-
ardeildar.

27. október

67,2 milljarða 
hagnaður KB
Hagnaður Kaupþings banka 
hefur aldrei verið meiri en á 
þriðja ársfjórðungi og fyrir vikið 
er hagnaður bankans fyrstu níu 
mánuðina orðinn meiri en allt 
árið í fyrra, eða 67,2 milljarðar 
króna eftir skatta. Hagnaðurinn 
var á sama tíma í fyrra um 
34,5 milljarðar króna.

Bankinn seldi á ársfjórð-
ungnum 10,1% heildarhlutafjár 
Exista í tengslum við skrán-
ingu þess í Kauphöll Íslands og 
bókfærði bankinn 26 milljarða 
kr. gengishagnað á þriðja árs-
fjórðungi vegna Exista.

„Þriðji ársfjórðungur er besti 
fjórðungur Kaupþings banka 
frá upphafi,“ sagði Hreiðar Már 
Sigurðsson, forstjóri bankans, í 
fréttatilkynningu.

Ágúst Guðmundsson, forstjóri 
Bakkavarar Group.

28. október

„Hvalveiðarnar 
mikil mistök“
Ágúst Guðmundsson, forstjóri 
Bakkavarar Group, sagði á 
aðalfundi Landssambands 
smábátaeigenda að hvalveiðar 
í atvinnuskyni væru mikil 
mistök.

Ágúst sagðist eiga mjög erf-
itt með að skilja þá ákvörðun 
að leyfa hvalveiðar og hann 
væri ósáttur við þá málsmeð-
ferð að Hvalur hf. hefði fengið 
góðan tíma til undirbúnings, 
en stór íslensk útrásarfyrirtæki 
hefðu fyrst fengið fréttirnar 
í erlendum fjölmiðlum. Þeim 
hefði ekki verið gert kleift að 
búa sig undir þau harkalegu 
viðbrögð sem hefðu orðið við 
veiðunum. 

Hann sagði ennfremur að 
Íslendingar gætu ekki litið á 
það sem sitt einkamál að veiða 
hvali. „Almenningur um allan 
heim elskar hvali og vill ekki 
láta veiða þá hvort sem reynt 
er að réttlæta veiðarnar á ein-
hvern hátt eða ekki,“ sagði 
Ágúst.

31. október

Jón Þórisson 
tekur við af Jafet
Jón Þórisson 
hefur verið 
ráðinn fram-
kvæmdastjóri 
VBS fjárfest-
ingabanka í 
stað Jafets 
S. Ólafssonar 
sem selt 
hefur nánast allan sinn hlut í 
bankanum. Jafet hefur þegar 
tekið sæti í nýrri stjórn bank-
ans en hún stóð að ráðningu 
Jóns Þórissonar.

Jón Þórisson var um árabil 
hjá Íslandsbanka, síðast sem 
aðstoðarforstjóri, en eftir að 
hann hvarf þar af vettvangi 
starfaði hann að ýmsum verk-
efnum fyrir eignarhaldsfélagið 
Samson. Fyrr á þessu ári hóf 
hann síðan störf hjá VBS fjár-
festingabanka.

1. nóvember

Björgólfsfeðgar 
styrkja sig 
í Avion Group

Fjárfestingafélagið Grettir er 
orðið annar stærsti hluthafinn 
í Avion Group á eftir Frontline 
Holding S.A., samkvæmt nýjum 
hluthafalista frá Avion Group, 
sem birtur var þennan dag, 
og nemur hlutur Grettis um 
33,25%

Félög í eigu þeirra Björgólfs 
Guðmundssonar og Björgólfs 
Thors Björgólfssonar eiga 
49,11% í Gretti, Sund á 
49,05% og aðrir hluthafar 
1,84%.

Stærsti hluthafinn í Avion 
Group er Frontline Holding, 
sem skráð er í Lúxemborg, og 
nemur hlutur félagsins 36,42%. 

Magnús Þorsteinsson, 
stjórnarformaður Avion Group, 
á rúmlega 90% hlut í Frontline 
en auk þess eiga hluti þeir 
Baldur Guðnason, forstjóri 
Eimskips, og Steingrímur 
Pétursson, fjármálastjóri Avion 
Group.

Fimm stærstu hluthafar í 
Avion Group:
1. Frontline Holding      36,42%
2. Fjárf. Grettir hf.        33,25% 
3. Landsbanki Lux.         4,69% 
4. GLB Hedge                2,93% 
5. Avion Group hf.          2,20% 

3. nóvember

Finnur Ingólfsson 
stjórnarformaður 
Icelandair
Finnur Ingólfsson hefur verið 
kjörinn nýr stjórnarformaður 
Icelandair. En stjórn félags-
ins skipa eftirfarandi: Finnur 
Ingólfsson, formaður, Ómar 
Benediksson, varaformaður, 
Einar Sveinsson, Hermann 
Guðmundsson, Helgi S. 
Guðmundsson, Jóhann 
Magnússon og Martha 
Eiríksdóttir. 

Jón Þórisson.

Björgólfur Thor Björgólfsson.

D A G B Ó K I N

8. nóvember

BJÖRGÓLFUR Á BAK VIÐ EGGERT
Sagt var frá því að Eggert 
Magnússon, formaður KSÍ, 
sem hefur gert tilboð í breska 
knattspyrnuliðið West Ham, 
fengi að sjá bókhald enska 

úrvalsdeildarliðsins West 
Ham. Eggert ræddi við stjórn-
arformann West Ham, Terence 
Brown, s.l. mánudag. Þá hefur 
komið fram að Björgólfur 

Guðmundsson, formaður banka-
ráðs Landsbankans, sé einn af 
þeim sem taki þátt í kaupunum 
á West Ham.

Björgólfur Guðmundsson. Eggert Magnússon.

Finnur Ingólfsson, nýr stjórnar-
formaður Icelandair.

Bræðurnir Arnar og Bjarki 
Gunnlaugssynir starfa eftir sömu 
gildum í viðskiptum og þeir gerðu 
sem atvinnumenn í knattspyrnu. 
Metnaður og agi eru lykilatriði. 
Þeir hafa nú gerst áhrifamiklir fjár-
festar í fasteignageiranum, meðal 
annars sem aðilar að Hanza-
hópnum. Þeir eru með mörg járn 
í eldinum og segja öllum mikilvægt 
að skilja eitthvað eftir sig.

BRÆÐUR BYGGJA HÚS

Í
slenskur fasteignamarkaður er á miklu og jákvæðu 
breytingaskeiði þar sem mörg tækifæri bjóðast,“ 
segja tvíburabræðurnir Arnar og Bjarki Gunn-
laugssynir. Á síðustu misserum hafa þeir bræður 

gerst áhrifamiklir fjárfestar og framkvæmdamenn 
í fasteignaviðskiptum, meðal annars með aðild að 
Hanza-hópnum svonefnda. Verkefni hópsins eru fjöl-
mörg en hæst ber mikla uppbyggingu á Arnarneshæð 
í Garðabæ. Á eigin vegum standa bræðurnir síðan að 
byggingu tveggja 20 íbúða fjölbýlishúsa á Akranesi, 
sínum gamla heimabæ.

Ákveðnir að fara í viðskipti
Bræðurnir Arnar og Bjarki Gunnlaugssynir snéru 
heim til Íslands eftir sigursælan knattspyrnuferil 
erlendis árið 2003. Þeir bjuggu og störfuðu erlendis 
í um áratug og á þeim árum sem liðin eru frá 
heimkomu hafa þeir haslað sér völl í viðskiptalífinu 
og koma víða við. Eru sem fyrr segir áhrifamiklir á 
fasteignamarkaðnum og á næstu vikum opna þeir 
veitinga- og skemmtistaðinn Domo við Þingholts-
stræti, þar sem Ísafoldarprentsmiðja var lengi til húsa, 
og verður þar lögð áhersla á matseld í amerískum 
fusion-stíl. 

„Það reynist mönnum oft erfitt að finna sér ný 
viðfangsefni eftir að hafa verið lengi atvinnumenn 
í knattspyrnu. Margir gerast þjálfarar eða tengjast 
knattspyrnunni á annan hátt, beint eða óbeint. Við 
bræðurnir vorum hins vegar ákveðnir að fara út í 
viðskipti og nota peningana sem við lögðum fyrir 
á knattspyrnuferlinum til að komast á skrið,“ segir 
Bjarki. 

Mikil viðurkenning
Tískuvöruverslun varð fyrsta viðfangsefni bræðranna, 
en viðskiptafélagi þeirra þar var Sölvi Snær Magn-
ússon sem átti að baki langa reynslu sem starfsmaður 
NTC. Síðsumars 2002 opnaði þríeykið verslunina 
undir merkjum Retro í Kringlunni en síðar bættust 
við búðir með sama nafni á Laugavegi og í Smára-
lind. 

BRÆÐUR BYGGJA HÚS TEXTI: SIGURÐUR BOGI SÆVARSSON
MYNDIR: GEIR ÓLAFSSON o.fl. 

A T H A F N A M E N N

„Tískuvörumarkaðurinn er erfiður og 
frekur á tíma. Við vorum byrjaðir í fasteigna-
viðskiptum og vildum einbeita okkur alfarið 
að því, sem og að eiga möguleika á að fara í 
önnur verkefni.  Slíkt er erfitt þegar maður er 
með rekstur af einhverju tagi. Maður er alltaf 
með hugann við reksturinn og okkur fannst 
við vera bundnir af honum. Því seldum við 
reksturinn til NTC í ársbyrjun 2005, sem 
var geysilega mikil viðurkenning fyrir okkur 
bræður og Sölva því að NTC er stærsta og 
þekktasta fyrirtækið í tískubransanum hér 
á landi.“

 
Algjör straumhvörf
Óhætt er að segja að straumhvörf hafi orðið 
í fasteignaviðskiptum hérlendis þegar við-
skiptabankarnir fóru síðla sumars 2004 að 
bjóða íbúðalán til almennings á mun lægri 
vöxtum en áður höfðu tíðkast. Markaðurinn 
gjörbreyttist og Íbúðalánasjóður fékk í fyrsta 
sinn raunverulega samkeppni. 

„Þarna sköpuðust í raun alveg ný tæki-
færi, bæði fyrir athafnamenn og almenn-
ing. Með nýjum lánamöguleikum varð fólki 
mun auðveldara að komast 
úr leiguhúsnæði í litla blokk-
aríbúð, úr íbúð í raðhús eða 
úr raðhúsi í einbýlishús. Að 
komast upp um eina tröppu 
varð fólki ekki sama átak og 
verið hafði,“ segir Bjarki og 
bætir við að þeir bræður hafi 
ákveðið að nýta möguleikana 
þegar svigrúmið skapaðist. 
Þeir keyptu sex íbúðir í bygg-
ingu í Álfkonuhvarfi í Kópa-
vogi og nokkrar íbúðir í Grafarholti. „Við 
vildum einfaldlega sjá hvernig fasteignamark-
aðurinn virkaði og hvort við gætum náð þar 
árangri í samræmi við okkar markmið, sem 
raunin varð,“ segja bræðurnir.

Þau ár sem Arnar og Bjarki bjuggu erlendis 
kynntust þeir starfsemi fasteignafélaga er hafa 

með höndum fjölþætt verkefni, frá kaupum 
byggingarlanda, skipulagningu þeirra og til 
sölu fullbúinna íbúða. Bræðurnir afréðu að 

stofna slíkt félag og kynntu 
þær fyrirætlanir fyrir Guðna 
Bergssyni félaga sínum sum-
arið 2004. Honum leist strax 
vel á hugmyndina, gekk í 
málið og fékk til liðs við þá 
Valsarana Brynjar Harðarson 
og Jón Grétar Jónsson og 
Sigrúnu Þorgrímsdóttur sem 
öll störfuðu hjá fasteignasöl-
unni Húsakaupum.  

Hanza-hópurinn heppnast vel
Tjarnarbyggð ehf., sem nú heitir Hanza-
hópurinn, varð til í kringum fyrsta verkefnið 
sem hópurinn tókst á við, sem var  á svo-
nefndum Rafha-reit við Lækjargötu í Hafn-
arfirði, þar sem reist voru fjögur hús með 
89 íbúðum. „Ég held að Hafnfirðingar séu 

Svona mun hverfið á Arnarneshæð líta út fullbyggt, eftir um þrjú ár. Framkvæmdir eru komnar á gott skrið, en þarna verða alls um 330 íbúðir.

„Betra hefði verið ef 
bankarnir hefðu strax 
í upphafi verið stífir 
á greiðslumatinu. 
Þá hefði ekki þurft 

að koma til þessara 
aðhaldsaðgerða í 

sumar.“

almennt mjög sáttir með hvernig til tókst 
við uppbyggingu á þessu svæði en það hafði 
lengi verið í hálfgerðri niðurníðslu. Góð við-
brögð við framkvæmdum þar hvöttu okkur 
til dáða. Í rauninni ætlaði Hanza-hópurinn 
bara að starfa að þessu eina verkefni, en 
úr því þetta heppnaðist og hópurinn náði 
saman var ákveðið að halda samstarfinu 
áfram,“ segir Bjarki. Því keypti Hanza-hóp-
urinn svonefnt Arnarnesland í Garðabæ 
fyrir milligöngu Glitnis og var gengið frá 
samningum í sumar. Verkefnið framundan 
er að ljúka uppbyggingunni á Arnarneshæð, 
en þar verða alls um 330 íbúðir. Má ætla að 
uppbyggingunni verði lokið og flutt inn í öll 
húsin eftir um þrjú ár. 

„Arnarneshæðin er miðsvæðis, liggur mjög 
miðlægt gagnvart öllum umferðaræðum og 
stutt er í alla þjónusta. Þetta er eitt allra best 
staðsetta hverfið á höfuðborgarsvæðinu,“ 
segja þeir bræður.

Kársnes, Mýrargata, Þverholt
Fjölmörg fleiri járn eru í eldi Hanza-hópsins. 
Þannig hefur félagið tryggt sér byggingarétt á 
Kársnesinu, en bæjaryfirvöld í Kópavogi hafa 
nú sett af stað undirbúning vegna uppbygg-
ingar bryggjuhverfis og ættu framkvæmdir 
að geta hafist eftir þrjú ár eða svo. Und-
irbúningur vegna framkvæmda við Strand-
götu í Hafnarfirði er sömuleiðis í fullum 
gangi. Hins vegar eru framkvæmdir við DV-
húsið við Þverholt í bið-
stöðu vegna skipulagsmála. 
Framkvæmdir við bygg-
ingu loftíbúða fara af stað 
að nýju eftir áramótin, en 
skipulagsyfirvöld í Reykja-
vík hefur nú endurskoðað 
heildarskipulag Slippsvæð-
isins, en kærumál leiddu til 
þess að eldra skipulag var 
felt út gildi.  

„Það er bagalegt þegar kærumál stöðva 
framkvæmdir jafnvel svo misserum skiptir. 
Það er sjálfsagt og eðlilegt að geta lagt 
inn kæru en úrlausn mála verður að taka 
skemmri tíma en nú er. Einn til tveir mán-
uðir ættu að vera hámarkstími, en í dag 
getur umfjöllun máls í kerfinu tekið eitt til 

tvö ár. Slíkt er afar dýrt fyrir alla hlutaðeig-
endur,“ segir Arnar.

Arnar bætir því við að þeir bræður stefni 
á landvinninga og framkvæmdir á fasteigna-
sviðinu í Glasgow í Skotlandi og ef til vill 
víðar í náinni framtíð.

Mikilvægt að bjóða nýjar lausnir
Um þessar mundir eru í byggingu við Haga-
flöt á Akranesi tvö fimm hæða fjölbýlis-

hús, með tuttugu íbúðum 
hvort. Arnar og Bjarki 
standa að framkvæmdinni 
og tala sveitungar þeirra 
á Skaganum gjarnan um 
Tvíburaturnanna. Þar 
verða fyrstu íbúðirnar 
afhentar kaupendum í apríl 
á næsta ári. „Til skamms 
tíma hafa kröfurnar sem 
Akurnesingar leggja til 

grundvallar fasteignakaupum verið talsvert 
aðrar en hér í Reykjavík. Þetta er samt 
að breytast. Við lögðum mikið upp úr að 
arkitektúr íbúða í þessum tveimur fjölbýlis-
húsum væri í samræmi við nýjustu strauma 
og að óskum kröfuharðra viðskiptavina væri 
mætt. Ég tel það hafa tekist,“ segir Arnar og 

„Við bræðurnir 
vorum ákveðnir að 

fara út í viðskipti og 
nota peningana sem 

við lögðum fyrir á 
knattspyrnuferlinum til 

að komast á skrið.“

A T H A F N A M E N N

Hanza-hópurinn. Frá vinstri talið, Bjarki Gunnlaugsson, Guðni Bergsson,  Jón Grétar Jónsson, 
framkvæmdastjórinn Sigrún Þorgrímsdóttir, Brynjar Harðarson og Arnar Gunnlaugsson.

bætir við að fasteignaverð á nýbyggingum 
á Akranesi sé að jafnaði um 10 til  20% 
lægra en gerist í Reykjavík. Munurinn verði 
minni með hverju árinu sem líður vegna 
skýrrar ímyndar bæjarins sem fjölskyldu-
væns íþróttabæjar. Skaginn þyki einfaldlega 
spennandi staður. 

„Til að ná árangri er mikilvægt að bjóða 
fasteignakaupendum nýjar lausnir og val-
kosti. Þannig þurfa kaupendur íbúðanna á 
Akranesi aðeins að greiða staðfestingargjald 
þegar gengið er frá kaupsamningi og loka-
greiðslu þegar íbúðin er afhent. Við sleppum 
fokheldisgreiðslu, enda engin ástæða að halda 
í það fyrirkomulag þegar heildarfjármögnun 
verkefnis er tryggð eins og við höfum náð í 
samstarfi við VBS-fjárfestingabanka.“

Reglum breytt í miðjum leik
Bjarki telur fráleitt að segja fasteignamark-
aðinn hruninn eins og margir töldu síð-
astliðið sumar þegar dró úr eftirspurn og 
fjármálastofnanir hertu útlánakröfur sínar. 
Ástandið á markaðnum nú megi teljast eðli-
legt, fólk  gefi sér rýmri tíma til að ganga frá 
viðskiptum og flani ekki að neinu. 

„Í sumar kom upp taugaveiklun á mark-
aðnum, þegar bankarnir hægðu á útlánum og 
lækkuðu lánshlutfallið, meðal annars vegna 
gagnrýni erlendra banka- og matsfyrirtækja. 
Farið var að krefjast vandaðra greiðslumats 
frá lántakendum, það hefði auðvitað átt að 

gera um leið og bankarnir fóru inn á fast-
eignamarkaðinn og allir gátu fengið lánaða 
þá upphæð sem þeir vildu. Slíkt var óeðlilegt, 
betra hefði verið, ef bankarnir hefðu strax 
í upphafi verið stífir á greiðslumatinu. Þá 
hefði ekki þurft að koma til þessara aðhalds-
aðgerða í sumar og bankarnir ekki þurft að 
breyta í miðjum leik reglunum sem þeir 
sjálfir settu. Mikilvægt er að sýna aðhald 
en þeir sem efni hafa á 90% - 100% lánum 
eiga að hafa aðgang að þeim og það mun 
væntanlega gerast á nýjan leik þegar Íbúða-
lánasjóður hækkar lánshlutfall sitt upp í 
90% eins og viðbúið er að gerist á næsta ári.  
Það er allra hagur að verð íbúða haldist á því 
róli sem verið hefur, menn verða hins vegar 
að vinna betur saman.  Fólk þarf aðgang að 
góðum lánum sem það hefur efni á að greiða 
niður og bankarnir mættu aðeins vera sveigj-
anlegri t.d með því að bjóða viðskiptavinum 
í ákveðinn tíma lán þar sem vextir eru aðeins 
greiddir en ekki höfuðstóll.“

Að skilja eitthvað eftir sig
Á næstu árum mun hafnarsvæðið í Reykjavík 
breyta um svip og fá nýtt hlutverk. Fram-
undan er mikil uppbygging frá Ánanaustum 
og alla leið í Austurhöfn, þar sem nýja 
tónlistar- og ráðstefnuhúsið verður í öndvegi 
en framkvæmdir við byggingu þess eru nú 
að fara af stað af alvöru. „Ef vel tekst til með 
þessar framkvæmdir geta þær gert Reykjavík 

að einni fallegustu borg Evrópu og það er 
sannarlega gaman að taka þátt í að gera svo 
metnaðarfull áform að veruleika. Um þetta 
gildir sama og knattspyrnuna þar sem maður 
vill alltaf vera í vinningsliðinu og vinna sæta 
sigra. Það er gaman að byggja hús sem setja 
svip bæinn. Meginmálið er að skilja eitthvað 
eftir sig,“ segir Bjarki.

Í viðtali við Morgunblaðið fyrr á þessu 
ári sögðu Arnar og Bjarki að í viðskiptum 
væri mikilvægt að velja sér samstarfsmenn 
og það væri alltaf svolítil kúnst að finna þá. 
En hvernig lærist að velja rétt samstarfsfólk? 
Innsæið kemur með árunum, segir bræð-
urnir, og vísa þar til góðrar reynslu úr knatt-
spyrnunni.

„Það er mikilvægt að vera í samstarfi 
við fólk sem starfar eftir sömu gildum og 
maður sjálfur og hefur metnað og vilja til 
að sjá árangur af störfum sínum. Fólk má 
ekki láta græðgina blinda sig, slíkir ein-
staklingar heltast fljótt úr lestinni. Auðvitað 
hefur maður kynnst svörtum sauðum og 
eftir að hafa brennt sig í viðskiptum við 
slíka einstaklinga gefur maður þeim ekki 
annað tækifæri. Í viðskiptum jafnt sem 
knattspyrnu gildir að takast á við andstæð-
inginn af heiðarleika, þannig að báðir séu 
sáttir þegar gengið er af velli – því til næsta 
leiks gæti verið blásið strax á morgun,“ segir 
bræðurnir Arnar og Bjarki Gunnlaugssynir 
að síðustu.

DV-húsið við Þverholt í Reykjavík er í eigu Hanza-hópsins en fyrirætlanir 
hópsins eru þær að breyta húsinu verulega og bæta við tveimur hæðum. 

Tillaga að nýbyggingu að Strandgötu 28 í Hafnarfirði, verkefni 
sem er í vinnslu hjá Hanza-hópnum.

A T H A F N A M E N N

Þórður Birgir Bogason, forstjóri MEST, 
er í Nærmynd að þessu sinni. Þórður 
stefndi um tíma á atvinnumennsku 

í knattspyrnu en sá draumur varð að engu 
þegar hann meiddist illa á hné. Örlögin ætl-
uðu honum annað hlutskipti í lífinu. Í dag 
rekur hann fyrirtæki sem veltir 6 milljörðum 
á ári og er með um 250 manns í vinnu.

Mikill vöxtur hefur verið hjá MEST ehf. 
frá því að fyrirtækið varð til við samein-
ingu Merkúrs og Steypustöðvarinnar. Fyrir 
skömmu sameinaðist MEST byggingavöru-
versluninni Súperbygg og hyggur fyrirtækið 
á enn frekari stækkun á næstunni.

Þórður Birgir Bogason, eða Tóti eins og 
vinir hans kalla hann, er fæddur í Reykjavík 
15. júlí 1969. Hann er sonur hjónanna 
Ólafar Einarsdóttur hárgreiðslumeistara og 
Boga Þórðarsonar byggingartæknifræðings. 
Bróðir Þórðar heitir Einar Þór og er læknir. 
Fyrstu ár ævinnar bjó Þórður ásamt for-
eldrum sínum í Langholtshverfinu og var í 
Ísaksskóla þrjú fyrstu ár skólagöngunnar.

 ,,Við bjuggum þar þangað til ég varð 
átta ára en þá fluttum við í Seljahverfið 
í Breiðholti. Níu ára gamall byrjaði ég í 

Ölduselsskóla en flutti svo yfir í Seljaskóla 
ári seinna þegar hann var settur á stofn og 
lauk grunnskólanámi þar. Ég man vel eftir 
því hvað mér fannst gaman í Ísaksskóla, eftir 
kennaranum og skólastjór-
anum og sérstaklega hvað 
mér þótti íþróttasalurinn í 
kjallaranum stór á sínum 
tíma. Ég heimsótti skólann 
fyrir nokkrum árum og 
kom í salinn en þá er hann 
ekki nema tuttugu fermetra 
herbergi.“

Þórður segir að það hafi 
verið mjög gott og gaman 
að alast upp í Seljahverfinu. 
,,Það var enn verið að byggja upp hverfið og 
allt í skurðum og grunnum. Við krakkarnir 
hjóluðum mikið, klifruðum í vinnupöllum 
og lékum okkur á flekum í grunnum sem 
höfðu fyllst af vatni. Svæðið var hálfgerð sveit 
og í sjálfu sér villt.“

Eftir grunnskóla lá leið Þórðar í Mennta-
skólann við Sund. Að hans sögn var sá 
skóli næst því að vera hverfismenntaskóli 
fyrir krakka í Seljahverfinu. ,,Mér hugnað-

ist frekar bekkjakerfið og sótti hann því 
frekar en  Fjölbraut í Breiðholti. Ég er 
félagslyndur og langaði að vera með sömu 
krökkum í bekk í stað þess að vera með eigin 

stundaskrá. Menntaskóla-
árin eru miklir umbrota-
tímar hjá flestum og sá 
tími sem maður breytist 
úr barni í ungan mann. 
Það var svolítið skrítið að 
koma úr Breiðholtinu og 
kynnast fullt af krökkum 
víðs vegar að úr Reykjavík 
því Seljahverfið var fremur 
einangrað á þeim tíma.“

Meiddist á hné
Eins og margir strákar hafði Þórður gaman 
af því að spila knattspyrnu sem krakki. Hann 
var góður leikmaður og lék um tvítugt með 
meistaraflokki Vals. Hugurinn stefndi þó 
lengra og um tíma leit út fyrir að hann yrði 
atvinnumaður í Þýskalandi. Örlögin ætluðu 
honum þó annað hlutskipti í lífinu því árið 
1993 meiddist hann illa á hné og varð að 
hætta í boltanum.

Þ Ó R Ð U R  B I R G I R  B O G A S O N  Í  N Æ R M Y N D

TEXTI: VILMUNDUR HANSEN • MYNDIR: GEIR ÓLAFSSON 

Þórður Birgir Bogason, forstjóri Mest, er sagður öflugur maður, algerlega ófeiminn 
og svolítið stríðinn. Undir hans forystu hefur Mest vaxið hratt og nýlega voru Mest og 

byggingavöruverslunin Súperbygg sameinuð undir merkjum Mest.

Ég var búinn að vera 
með bolta á tánum 

frá því að ég var 
barn og stefndi á 

atvinnumennsku. Það 
voru því mikil vonbrigði 
þegar fótunum var kippt 
undan mér í boltanum.

„ÓFEIMINN  
  STRÍÐINN“
og



F R J Á L S  V E R S L U N  •  9 .  T B L .  2 0 0 6    43

,,Á menntaskólaárum æfði ég fótbolta 
stíft með námi og spilaði með Val. Satt best 
að segja hafði ég mikinn metnað fyrir bolt-
anum og stefndi á atvinnumennsku. Eftir 
stúdentspróf 1989 var mér, Baldri Bragasyni 
og Einari Páli Tómassyni boðið til Þýska-
lands, fyrir milligöngu Atla Eðvaldssonar, 
að spila með Paderborn í hálfgerðri atvinnu-
mannadeild. Við vorum í Þýskalandi einn 
vetur og lærðum gríðarlega mikið af því. 

Okkur var komið fyrir á tveimur herbergjum 
á hóteli og við Baldur sváfum saman í hjóna-
rúmi allan veturinn. Einar Páll var aftur á 
móti svo frekur að hann fékk sérherbergi. 
Þetta var ótrúlegt ævintýri og við spiluðum 
meira að segja æfingaleik á móti Borussia 
Dortmund þar sem ég skoraði eina markið 
okkar. Eftir á að hyggja átti maður ekkert í 
þennan heim svona ungur og um vorið kom 
ég heim til að leika með Val og skráði mig í 

nám í verkfræði. Ég lék með meistaraliði Vals 
til 1993 þegar ég meiddist illa á hné og varð 
að hætta.“

Þórður segir það hafa verið mikil von-
brigði þegar draumurinn um lengri knatt-
spyrnuferil varð að engu. ,,Ég var búinn að 
vera með bolta á tánum frá því að ég var barn 
og stefndi hátt, það var því mikið svekkelsi 
þegar fótunum var kippt undan mér í bolt-
anum. Eftir það einbeitti ég mér meira að 

„ÓFEIMINN  
  STRÍÐINN“

Nafn: Þórður Birgir Bogason.
Fæddur: 15. júlí 1969.
Maki: Tinna Björk 
Baldvinsdóttir.
Börn: Aron Baldvin 11 ára, 
Darra Sóllilja 3 ára og Stígur 
10 mánaða.
Menntun: Verkfræðingur með 
masterspróf í iðnaðarverkfræði.
Starf: Forstjóri MEST.

Sigurður Bjarnason, handboltakappi 
og tölvunarfræðingur, kynntist Þórði 
fyrst í gegnum fótbolta. „Við spil-
uðum oft á móti hvor öðrum í yngri 
flokkunum en ég kynntist honum fyrir 
alvöru í gegnum konuna mína sem 
er góð vinkona konunnar hans. Í dag 
erum við hluti af stórum vinahópi sem 
er samsettur af gömlum vinkonum 
úr Árbænum og mökum þeirra sem 
hittast reglulega og gera eitthvað 
skemmtilegt saman, elda eða fara í 
ferðalög.

Þórður er afskaplega skemmtilegur 
strákur, með ríka kímnigáfu og á það 
til að gera fólki grikk og koma því í 
óþægilegar aðstæður með stríðni. Ég 
ráðlegg til dæmis engum að skilja 
farsímann eftir á glámbekk þar sem 
Þórður kemst í hann. Hann á það 

nefnilega til að taka símann og senda 
persónuleg eða neyðarleg skilaboð 
fyrir þína hönd á alla tengiliðina. 
Þórður er opinn fyrir öllu og sem betur 
fer þolir hann vel að honum sé strítt á 
móti og tekur því ekki illa.

Þórður er mjög opinskár og veit 
nákvæmlega hvað hann vill. Einu sinn 
vorum við staddir saman ásamt fleiri 
vinum á veitingastað úti í London 
þegar kvisast út að eðlisfræðingurinn 
Stephen W. Hawkins, sem skrifaði 
bókina Saga tímans, sé á staðnum. 
Eftir svolitla stund fer Hawkins fram 
hjá borðinu okkar í hjólastólnum og 
fram í anddyri. Við Þórður brugðum 
okkur á salernið um svipað leyti, og 
þegar við komum út aftur er Hawkins 
enn í anddyrinu. Þórður gerði sér lítið 
fyrir og gengur til hans og hikar ekki 

að spjalla við hann um tilgang lífs-
ins og eðli alheimsins þrátt fyrir að 
Hawkins þurfi að tjá sig með hjálp 
tölvu og raddgervils. Mér þykir þetta 
gott dæmi um það hvað Þórður er 
opinn og ófeiminn við að tala við fólk 
og gera það sem hann ætlar sér.“

Opinskár og stríðinn

Sigurður Bjarnason.

Þórður og Tinna Björk með börnin, þau Aron Baldvin, Dörru Sóllilju og Stíg.

náminu og útskrifaðist sem verkfræðingur frá Háskóla 
Íslands 1995.

Í Þýskalandi við nám og störf
Á seinni hluta verkfræðinámsins hófu Þórður og kona 
hans, Tinna Björk Baldvinsdóttir sálfræðingur, sambúð, 
en þau höfðu þá þekkst í nokkur ár. Í dag eiga þau þrjú 
börn sem heita Aron Baldvin 11 ára, Darra Sóllilja 3 ára 
og Stígur sem er 10 mánaða gamall.

Að loknu námi í verkfræði fór Þórður að vinna sem 
tæknimaður í vélsmiðju og starfaði við það á meðan 
hann ákvað hvers konar framhaldsnám hann veldi sér. 
Ári eftir útskrift úr Háskóla Íslands hélt Þórður til 
Karlsruhe í Þýskalandi til framhaldsnáms í iðnaðarverk-
fræði. Með honum í för var Tinna Björk, en þau giftu 
sig skömmu áður en þau héldu utan, og Aron Baldvin 
sem var á fyrsta ári. Hjónin bjuggu í Karlsruhe og Tinna 
sótti nám við háskólann í Heidelberg. Þau leigðu kjall-
araíbúð með afnot af garði hjá afskaplega skemmtilegri 
konu sem margt var til lista lagt og þau nutu lífsins, að 
sögn Þórðar.

,,Námið tók tvö ár og um það leyti sem ég var að klára 
var hringt til mín og mér boðið starf hjá Samskipum í 
Bremen sem ég þáði. Í fyrstu var ég settur yfir deild sem 
sá um gámastýringu en þegar ég hætti var ég orðinn 
framkvæmdastjóri rekstrarsviðs erlendrar starfsemi. Eftir 
fjögur ár í Bremen var stór hluti starfseminnar fluttur 
til Rotterdam og við fórum með og bjuggum þar í þrjú 
ár áður en við fluttum heim. Okkur leið mjög vel í 
Þýskalandi, við bjuggum þar samtals í sex ár. Ég kann 
afskaplega vel við Þjóðverja. Þeir vilja hafa hlutina í 
föstum skorðum og mér þykir þeir leggja minna upp úr 
veraldlegum hlutum en Íslendingar.“

Þórður segir ástæðu þess að þau fluttu heim vorið 
2005 vera að Tinna Björk átti hægara með að nýta sér 
hér á landi þá menntun sem hún hafði aflað sér.

 ,,Okkur fannst líka kominn tími til að Aron Baldvin 
kynntist því hvernig er að búa á Íslandi. Við fundum 

Ágúst Hilmisson, sjúkraþjálfari og 
einn eigenda Gáska, hefur þekkt 
Þórð frá tíu ára aldri. Þeir voru 
saman í bekk í Seljaskóla og 
sátu oft hlið við hlið. ,,Þórður var 
með eindæmum frakkur og mikill 
grallari. Við vorum mikið saman í 
fótbolta og þess á milli reyndum 
við að finna upp á nýjum prakk-
arastrikum. Þórður var líka vinur 
vina sinna og er það enn. Einu 
sinni kom fyrir að ég lenti í alvar-
legum vandræðum í skólanum 
og það ætluðu tveir strákar að 
ganga í skrokk á mér. Þórður hik-
aði ekki við að rjúka á milli okkar 
og æða í strákana til að bjarga 
mér. Slagsmálin kostuðu hann 
þriggja daga fjarveru úr skóla 
vegna meiðsla og í hamagang-
inum nefbraut hann annan strák-
inn. Þórður hefur aldrei miklað 
hlutina fyrir sér, hann er með 
stáltaugar og veður í hlutina af 
krafti.

Ég held mér sé óhætt að 
segja að Tinna konan hans hafi 
átt frumkvæðið að sambandinu 
og blikkað hann fyrst. Þegar 
hann svo loksins fattaði hvað 
var að gerast varð ekki aftur 
snúið og sambandið tekið föstum 
tökum.

Þórður hefur aldrei verið mik-
ill dellukarl, hann er alæta í eðli 
sínu og hefur mörg áhugamál, 
stundar líkamsrækt, hjólar og 
spilar fótbolta með félögunum. 
Í seinni tíð hefur svo trommað 
upp í honum ný hlið sem er áhugi 
á því að elda góðan mat. Eins 
og með allt annað miklar hann 
eldamennskuna ekki fyrir sér og 
hefur gaman af því að prófa sig 
áfram. Ef ég ætti að lýsa Þórði 
í stuttu máli mundi ég segja að 
hann væri maður sem veður í 
hlutina laus við allt stress. Hann 
er mikill húmoristi, stríðinn og 
meinhæðinn.“

Tinna Björk átti hægara 
með að nýta sér hér á 
landi þá menntun sem 

hún hafði aflað sér. 
Okkur fannst líka kominn 
tími til að Aron Baldvin 

kynntist því hvernig væri 
að búa á Íslandi.

Ágúst Hilmisson.

Hann slasaðist við að bjarga mér

líka þegar við fórum að skoða málin að það 
er margt gott að sækja til Íslands. 

Ég er mikill fjölskyldumaður og mér 
þykir gaman að vera með fjölskyldunni, 
hvort sem það er við útiveru eða aðrar tóm-
stundir. Við keyptum okkur hjólhýsi í vor 
og notuðum það til að ferðast um landið 
vegna þess að þegar við fórum út á sínum 
tíma höfðum við séð allt of lítið af því. Ég 
hef líka gaman af veiði og reyni að stunda 
hana með vinunum þegar tími gefst til, auk 
þess sem ég er með létta mótorhjóladellu og 
er með nýtt borðtennisborð í bílskúrnum. 
Ég er þannig gerður að ég verð alltaf að hafa 
mikið fyrir stafni og þrífst á aksjón.“

Forstjóri MEST
Þórður er sagður öflugur í starfi og ósérhlíf-
inn í vinnu. Hann segist sjálfur hafa mikinn 
áhuga á því sem hann er að gera hverju sinni. 
Skömmu eftir heimkomuna var hann ráðinn 
aðstoðarforstjóri Pennans og Eymundssonar. 
Hugmyndin var að Gunnar Dungal, þáver-
andi eigandi og forstjóri, minnkaði við sig 
vinnu og að Þórður tæki við rekstri fyrirtæk-
isns. Aðstæður æxluðust þó á þann veg að 
fyrirtækið var selt áður en Þórður hóf störf. 

,,Ég réð mig því til Íslandsbanka og starf-
aði að erlendum samskiptum í tengslum 
við möguleika bankans að hasla sér völl á 
vettvangi flutningabransans. Eftir tveggja 
mánaða starf hjá bankanum höfðu eigendur 
MEST sambandi við mig og buðu mér starf 
og síðan hef ég verið þar.“

Fyrir skömmu sameinuðust MEST og 
byggingarvöruverslunin Súperbygg og við 

Kunni að redda ókeypis pítsum
„Tóti er á ákaflega fjörugur og 
skemmtilegur félagi,“ segir Ragnar 
Þ. Jónsson, framkvæmdastjóri hjá 
Eimskip, sem var með Þórði í verk-
fræðináminu. „Við vorum náttúrulega 
fátækir námsmenn en höfðum það 
samt gott. Tóti hefur alltaf kunnað 
að fara með peninga og gera mikið 
úr litlu og því snemma ljóst að hann 
yrði góður rekstrarmaður. Á náms-
árunum í verkfræði lifðum við að 
mestu á hrísgrjónum með karrýi og 
dagsgömlu brauði sem var hægt að 
fá með afslætti í bakaríinu. Þetta var 
á þeim tíma þegar maður fékk píts-
una ókeypis ef hún var ekki komin 
innan ákveðins tíma og Tóti var ansi 

góður í að redda þeim án þess að 
borga.

Tóti var góður námsmaður en for-
gangsröðin hjá okkur á námsárunum 
er ekki til eftirbreytni. Í fyrsta sæti 
var að skemmta sér, síðan komu 
íþróttirnar og í þriðja sæti var námið.

Eitt af því sem hefur komið mér 
á óvart við Tóta er hvað hann er 
afburðagóður kokkur. Ég hélt ein-
hvern veginn að hann væri of mikill 
töffari til að eiga sér þessa mjúku 
hlið og nenna að standa í eldhúsinu 
og dunda sér við matseld og gera til-
raunir. Í dag hittumst við reglulega 
ásamt fleirum og drekkum gott rauð-
vín og borðum góðan mat.“

Ragnar Þ. Jónsson.

sameininguna varð til öflugt alhliða fyrirtæki 
á sviði byggingariðnaðar með 250 manns í 
vinnu og veltu upp á 6 milljarða króna á ári.

,,MEST er gríðarlega framsækið fyrirtæki 
og vöxturinn hefur verið ævintýralegur. Síð-
ustu mánuðina höfum við lagt áherslu á að 
breyta kúltúrnum í fyrirtækinu og temja 
okkur nýja sýn sem í grófum dráttum felst 
í því að gera hlutina vel og hafa gaman af 
því sem við erum að gera. Hvað vörufram-
boð og þjónustu varðar höfum við styrkt 
okkur gríðarlega. Við höfum ráðið til okkar 
haug af mjög góðu fólki með mikla reynslu 

og með því móti höfum við náð miklum 
árangri.

Án þess að ég vilji fara nákvæmlega út í 
það á þessari stundu get ég sagt að í framtíð-
inni ætlum við að færa verulega út kvíarnar 
og bjóða upp á enn meiri og víðtækari þjón-
ustu á íslenskum byggingamarkaði. Við erum 
til dæmis með í athugun stórfelldan innflutn-
ing á vörum, jafnframt því sem við leggjum 
áherslu á vöruþróun á þeirri framleiðslu sem 
við bjóðum upp á. Auk þess erum við að 
skoða frekari kaup á fyrirtækjum sem falla vel 
að okkar starfsemi.“

Þórður er sagður öflugur í 
starfi og ósérhlífinn þegar 

kemur að vinnu. Hann 
segist sjálfur hafa mikinn 

áhuga á því sem hann 
starfar við hverju sinni.

Þ
að er ekki mikil yfirbygging hjá 
Europris þótt verslanirnar séu orðnar 
þetta margar. Matthías er aðeins með 
þrjá starfsmenn með sér á skrifstofunni, 

þar af eru sonur hans og tengdasonur. „Ég hef 
forðast alla yfirbyggingu,“ segir hann og bætir 
við: „Og skrifstofan okkar er ekki stór.“ 

Það er rétt hjá Matta að skrifstofan er ekki 
stór og fyrir dyrum standa flutningar á efri 
hæð hússins en þá minnka húsakynnin enn 
frekar. Á hverjum degi fer Matti hins vegar 
út úr húsi og heimsækir allar verslanir sínar 
á höfuðborgarsvæðinu og fylgist þannig með 
starfseminni frá fyrstu hendi.

En hvernig kviknaði hugmyndin að þessu 
ævintýri?
„Þegar ég starfaði fyrir Nóatún kynntist ég 
Norðmanni að nafni Terje Hoili. Hann rak 
heildsölu sem ég verslaði við fyrir svokölluð 
100 krónu tilboð sem þá voru í Nóatúni. 
Terje keypti sig síðan inn í fyrirtæki sem var 
að stofna Europris í Noregi og það varð að 
samkomulagi okkar á milli, og tveggja félaga 
minna hér heima, að fara í samstarf við Terje 
og opna Europris á Íslandi. Fyrsta búðin var 
opnuð í júlí 2002 við Lyngháls. Europris í 
Noregi rekur nú um 160 verslanir, flestar 
eru í þeirra eigu en sumar í samstarfi eins og 

MEÐ ÓLGANDI 
KAUPMANNS-
BLÓÐ Í ÆÐUM!

TEXTI: ELÍN ALBERTSDÓTTIR
MYNDIR: GEIR ÓLAFSSON 
             og úr einkasafni

Á fjórum árum hefur Matthías Sigurðsson komið upp 
fimm Europris-verslunum á Íslandi og á teikniborð-
inu eru nokkrar til viðbótar, þar af ein í Hafnarfirði og 
önnur á Akureyri. Kaupmannssonurinn Matti hefur því 
lagt grunn að nýrri keðju lágvöruverðsverslana sem 
Íslendingar hafa tekið fagnandi.

MATTHÍAS SIGURÐSSON HEFUR LAGT GRUNN AÐ NÝJU 
VELDI LÁGVÖRUVERÐSVERSLANA Á ÍSLANDI, EUROPRIS:

M A T T H Í A S  Í  E U R O P R I S

hér á Íslandi. Nýlega voru opnaðar fjórar 
verslanir í Svíþjóð og til stendur að opna 
nokkrar í Finnlandi á næstunni. Í dag er ég 
eini eigandi Europris 
hér heima ásamt fjöl-
skyldu minni.“

Engin ferskvara 
Europris eru allsér-
stæðar verslanir. Þar 
er ekki seld ferskvara 
en þó allt frá morgunkorni eða wc-pappír 
upp í steypuhrærivélar. Matthías segir að 
hugmyndin gangi út á það að ná sem bestu 

verði á einstökum hlutum, t.d. verkfærum, 
sjónvörpum, reiðhjólum, barnafötum, leik-
föngum eða matvöru og koma þeirri vöru 

til neytenda á lægsta 
mögulega verði. Þetta 
hefur gefist vel og við-
skiptavinir Europris 
eru fólk af öllum 
stigum þjóðfélagsins. 
Handlagnir heimilis-
feður hafa t.d. getað 

eignast ýmis draumaverkfæri í bílskúrinn í 
gegnum Europris sem aðeins atvinnumenn 
höfðu áður haft ráð á að kaupa. En iðn-

aðarmenn eru líka stór hópur viðskiptavina 
Europris sem og almennar hagsýnar hús-
mæður.

Varstu ekkert hræddur við samkeppnina á 
matvörumarkaðnum þegar þú ákvaðst að 
stofna fyrstu Europris-verslunina?
„Nei, alls ekki. Það er að vísu mjög hörð 
samkeppni á nýlenduvörumarkaðnum en 
með öflugu innflutningskerfi, eins og við 
erum með, og lágu verði getum við staðist 
samkeppnina. Við erum í hópi þeirra versl-
ana sem eru með lægsta verð á markaðnum 
og oft erum við langlægstir. Íslendingar 

Fyrsta Europris-verslunin á 
Íslandi var opnuð í júlí 2002 en 
nú eru þær fimm talsins og er 
stefnt að því að þær verði að 

minnsta kosti átta í framtíðinni.

Matthías Sigurðsson, 
eigandi Europris. 
Verslanir Europris 
eru núna fimm talsins.

hafa tekið vel á móti Europris og í rauninni 
vonum mínum framar. Við flytjum meira 
en 90% af vörum Europris beint inn þannig 
að milliliðir eru engir og þess vegna hægt að 
bjóða vörurnar á svo góðu verði.“

Alinn upp í verslun
Segja má að Matti hafi 
verið viðloðandi verslun 
frá því hann fór að 
standa í lappirnar. Faðir 
hans, Sigurður Matthías-
son, rak verslunina Víði 
allt þar til hann féll frá 
á besta aldri, rúmlega 
fimmtugur. Bræðurnir 
Matthías og Eiríkur tóku 
þá við rekstri Víðisversl-
ana og áttu þar gott og náið samstarf um 
margra ára skeið. Þegar verslunin Víðir opn-
aði í Starmýri 2 á sjöunda áratug síðustu 
aldar var hún með fyrstu sjálfsafgreiðsluversl-
unum á landinu og ein sú stærsta. Hún 
þótti því framúrstefnuleg á þeim tíma. Síðan 
opnaði Víðir einnig í Austurstræti 17 og 

sá Matthías alfarið um þá verslun. Þeir 
bræður opnuðu síðan stóra og mikla verslun 
í Mjóddinni en á þeim tíma voru miklar 
þrengingar í samfélaginu, lánafyrirgreiðsla 
erfið og samkeppni að harðna með tilkomu 
Miklagarðs. Hagkaup var þá líka með sterka 

stöðu á matvörumark-
aðnum. Matthías segir 
að þetta hafi verið mjög 
erfitt tímabil í íslenskri 
verslunarsögu og það 
endaði með því að þeir 
bræður urðu að loka 
Víði með tilheyrandi 
vonbrigðum fyrir fjöl-
skylduna. Eiríkur stofn-
aði síðan 10-11 búðirnar 
sem gengu afar vel undir 

hans stjórn. Baugur keypti þær verslanir af 
Eiríki og eru þær enn í fullum gangi. Eiríkur 
hefur helgað sig fjárfestingum og starfar við 
þær í dag. 

Matthías fór hins vegar að vinna fyrir 
Nóatúnsbúðirnar þegar Víði var lokað og 
starfaði þar í tíu ár, síðast sem framkvæmda-

stjóri. „Mér leið mjög vel í Nóatúni og átti 
alltaf mjög gott samstarf við eigendur fyr-
irtækisins. Það var góður tími,“ segir hann. 

Margir halda að slitnað hafi upp úr vin-
skap Víðisbræðra af því að samstarf þeirra 
rofnaði þegar fyrirtækið fór í gjaldþrot, en 
Matthías leiðréttir þann misskilning. „Það er 
sem betur fer gott á milli okkar bræðranna,“ 
segir hann.

Allt öðruvísi viðskipti
„Pabbi var alltaf mikill kaupmaður og var 
mjög framsækinn,“ segir Matti ennfremur. 
„Hann byrjaði með verslun árið 1951 á 
Fjölnisvegi og byggði síðan stórverslunina 
í Starmýrinni. Það hefur margt og mikið 
breyst í verslun frá þessum tíma, sérstaklega 
hvað varðar allan innflutning. Hér áður voru 
menn háðir heildsölunum sem voru á hverju 
götuhorni í Reykjavík. Núna erum við partur 
af Evrópu og viðskiptin eru á allt öðru plani 
en áður tíðkaðist. Það tekur t.d. aðeins rúma 

Fyrsta Europris-verslunin 
var opnuð í Noregi árið 
1992 en nú eru þær að 
nálgast 160. Europris-

verslanir hafa nú þegar 
verið opnaðar í Svíþjóð 
og stefnt er að útrás til 

Finnlands og víðar í Evrópu.

Skemmtileg mynd frá árinu 1975 í versluninni Víði. Sigurður Matthíasson kaupmaður með syni 
sína tvo, Matthías (t.v.) og Eirík.

M A T T H Í A S  Í  E U R O P R I S

viku að fá vöru frá því við pöntum hana úr 
vöruhúsi úti í Noregi þar til hún er komin í 
verslunina hér heima. Það gefur okkur miklu 
meiri möguleika til lækkunar vöruverðs að 
geta flutt vöruna inn sjálfir. Ísland er bara 
ekki lengur svona afskekkt eins og áður var, 
sem betur fer.“

Finnst þér verslunarrekstur ennþá jafn-
skemmtilegur og áður fyrr?
„Ég hafði alltaf gaman af því að vinna 
með ferskvöru en Europris er líka mjög 
skemmtilegt verkefni. Ég er að vinna með 
ungu og hressu fólki og það er ánægjulegt. 
Við höfum verið að stækka búðirnar eftir 
kröfu viðskiptavina okkar og fjölga þeim. 
Það mun svo skýrast á næstu dögum hvar við 
byggjum á Akureyri og við erum komnir með 
lóð á Völlunum í Hafnarfirði. Ég á von á því 
að Europris verði á öllum stærstu stöðunum 
á Íslandi áður en langt um líður. Svo skiptir 
auðvitað máli að vera með gott starfsfólk í 

kringum sig. Ég hef verið heppinn með versl-
unarstjóra í búðunum og þeir vinna mjög 
sjálfstætt, sjá sjálfir um að panta vörur í versl-
anirnar og passa að ekkert vanti. Gott starfs-
fólk skiptir miklu máli í svona rekstri.“

Mörg hundruð loftpressur seldar
Eru Íslendingar kaupglaðari en þeir voru?
„Ég held að fyrst og fremst sé breyting á 
verslunarrekstri. Það eru reyndar meiri pen-
ingar í umferð en áður tíðkaðist en vöruverð 
hefur lækkað umtalsvert og það hefur áhrif. 
Við höfum til dæmis selt loftpressur í hundr-
aðavís því við getum boðið þær á svo ótrúlega 
lágu verði. Það er náttúrlega vöruverðið 
sem skiptir öllu máli þegar upp er staðið. 
Fólk getur leyft sér að kaupa hluti sem það 
dreymdi ekki um að geta keypt fyrir 20 árum 
eða svo. Við seljum t.d. mikið í gegnum 
Netið út á land og ég finn fyrir þrýstingi, 
sérstaklega frá Akureyri, að koma þar upp 
Europris-verslunum.“

Matthías brosir kankvís þegar blaðamaður 
spyr hvort hann sé orðinn ríkur af þessum 
rekstri.
„Nei, það get ég ekki sagt, en ég hef atvinnu 
og sæmileg laun og það skiptir miklu máli 
að vera að gera eitthvað sem maður hefur 
gaman af. En ríkidæmi mitt liggur auðvitað 
í því að ég á samhenta fjölskyldu; fjögur 
börn og góða konu, Selmu Skúladóttur, 
sem alltaf hefur staðið við bakið á mér eins 
og klettur.

Ég finn fyrir mjög góðum móttökum 
á markaðnum og það er gefandi. Ég er 
bjartsýnn á framhaldið og sé fyrir mér að 
efla þessar verslanir enn frekar á næstu 
árum. Ég nýt mín vel í þessum rekstri,“ 
segir kaupmannssonurinn Matthías, en þeir 
sem eru komnir til vits og ára muna eftir 
honum sem smápjakk að afgreiða kjötfars 
í Starmýrinni. Kaupmennskan hlýtur að 
liggja í genunum!

Hjónin Matthías Sigurðsson og Selma Skúladóttir í nýju Europris-versluninni við Dalveg í Kópavogi sem opnuð var í síðasta mánuði. 
Með þeim á myndinni er sonur þeirra, Davíð, og tengdasonurinn, Leifur Arason.

Árni Oddur Þórðarson, 
framkvæmdastjóri fjárfest-
ingarfélagsins Eyris, segir 
hér frá uppbyggingu 
fyrirtækisins. Eyrir er stór 
hluthafi í Marel og Össuri. 
Árni er stjórnarformaður 
Marels sem nýlega keypti 
danska risann Scanvægt 
og þá stóð félagið fyrir afar 
velheppnuðu hlutafjárútboði.

Á R N I  O D D U R  Í  E Y R I

Á
rni Oddur Þórðarson á ekki langt 
að sækja áhuga sinn á fjármálamörk-
uðum, en árið 2000 stofnaði hann 
fjárfestingafélagið Eyri ásamt föður 

sínum, Þórði Magnússyni. Í dag er Árni fram-
kvæmdastjóri félagsins, auk þess sem hann er 
stjórnarformaður Marels. Hann ræðir hér um 
félögin, stefnur þeirra og markaði, bæði fyrr og 
nú, framtíðaráformin og lífið utan vinnunnar.

Árni Oddur Þórðarson hefur víðtæka reynslu 
á fjármálamörkuðum og starfaði um tíma sem 
framkvæmdastjóri markaðsviðskipta hjá Bún-
aðarbanka Íslands. Frá því að hann stofnaði Eyri 
fyrir sex árum hefur félagið vaxið ört í krafti 
góðra fjárfestinga, meðal annars í stórfyrirtækj-
unum Össuri og Marel sem hvort um sig eru 
talin mjög svo framarlega á sínu sviði. 

Höfuðstöðvar félagsins á Skólavörðustígnum 
eru hógværari en margur kynni að búast við af 
fyrirtæki með heildarfjárfestingar upp á um þrjú 
hundruð milljón evrur. Eftir að hafa tölt upp 
tvo stiga í þessu snyrtilega, gula húsi er hins 
vegar gengið inn í glæsilegt skrifstofuumhverfi 
þar sem Árni býður blaðamann velkominn.

Ef við byrjum aðeins á Marel, þá hefur 
stækkun fyrirtækisins undanfarið vakið 
töluverða athygli, ekki síst kaupin á danska ris-
anum Scanvægt fyrir um tíu milljarða króna. 
Hver er stefnan og hvert er meginmarkmiðið að 
baki fjárfestingum fyrirtækisins?

BURÐIR TIL AÐ 
TAKA FORYSTU

Á R N I  O D D U R  Í  E Y R I

TEXTI: GUNNAR HRAFN JÓNSSON • MYNDIR: GEIR ÓLAFSSON 

„Eyrir kom að Marel sem hluthafi árið 2004 og við 
jukum síðan smám saman hlut okkar í fyrirtækinu 
árið á eftir. Í okkar huga var alveg ljóst að tæknilega 
væri Marel fremst í sínum geira, þ.e.a.s. í framleiðslu 
kerfa fyrir matvælavinnslu. Marel reiðir sig mun meira 
á hugbúnaðargerð og tækni en flestir samkeppnisaðilar 
þess, hugsanlega vegna þess að rætur annarra fyrirtækja 
liggja oft meira í vélrænum iðnaði. Að vera í fremstu 

röð hvað varðar tæknilegu hliðina er hins vegar ekki 
nóg til að skapa aukinn hagnað og það má segja að tvær 
leiðir hafi verið færar. 

Annars vegar hefði verið hægt að minnka og sérhæfa 
fyrirtækið til að gera það samkeppnishæfara en á 
þrengra sviði en áður. Við ákváðum hins vegar að 
breikka þjónustu Marels, kalla fram stærðarhagkvæmni 
með víðtækari rekstri og skapa þannig aðstæður til 
þess að Marel geti í framtíðinni orðið stærst í sinni 
atvinnugrein á heimsvísu. Stefnan liggur því fyrir í 
megindráttum, en það sem er áframhaldandi verkefni 
er að semja framkvæmdaáætlanir um hvernig við getum 
komist í þetta forystuhlutverk: á hve mörgum árum, 
með hversu mörgum yfirtökum, hversu miklum innri 
vexti og svo framvegis.“

Hver er markaðshlutdeild Marels í dag og hvert er 
endanlegt markmið ykkar í þeim málum?
„Samkvæmt okkar skilgreiningu á þessum markaði er 
markaðshlutdeild okkar nú um átta prósent. Í fyrra var 
hún aðeins fjögur prósent en í febrúar á þessu ári settum 

Aðaleigendur Eyris; 
feðgarnir Þórður 

Magnússon og Árni 
Oddur Þórðarson.

Á R N I  O D D U R  Í  E Y R I

Heildareignir Eyris eru núna metnar á um 25 milljarða króna.

Heildareignir Eyris - milljónir króna

við fram áætlun með því markmiði að ná fimmtán til 
tuttugu prósent markaðshlutdeild innan fimm ára. Ég 
held, satt best að segja, að fáir á fjármálamörkuðunum 
hafi talið þetta raunhæft. Ég tel hins vegar að ör vöxtur 
okkar síðan hafi sýnt fólki að þetta sé vel gerlegt. 

Þess má geta að öll vinnsla á matvælum er að aukast 
mikið á heimsvísu og þessi markaður er því að vaxa 
umtalsvert hraðar en almennur hagvöxtur í heiminum. 
Möguleikarnir eru því margir, sérstaklega í ljósi þess 
að það er enginn einn stór aðili með forystuhlutverk 
í þessum geira. Stærstu samkeppnisaðilar okkar eru 
aðeins með um níu prósent markaðshlutdeild.“

Átta félög upphaflega í sigtinu

Nýlegt hlutfjárútboð ykkar virtist hafa heppnast glæsi-
lega, var það liður í stækkunarstefnunni?
„Vissulega. Það var hins vegar hugsað til þess að fjár-
magna framtíðarstækkun, ekki til að fjármagna þær 
fjárfestingar sem við gerðum á síðustu tólf mánuðum. 
Þær voru vissulega töluverðar, t.d. tókum við yfir 
Dantech Food í Singapore, Delford í Bretlandi og 
Scanvægt í Danmörku. Það síðastnefnda voru stærstu 
kaupin. Við höfum ríflega tvöfaldað veltu fyrirtækisins 
á þessum tíma og auðvitað virðist það hratt farið. Þó 
skyldi haft í huga að innan Marels hafði farið fram 
þriggja ára undirbúningsvinna og þar hafði markaður-
inn verið greindur mun betur en nokkur annar hafði 
gert til þess tíma. 

Eitt hundrað og þrjátíu félög höfðu verið greind og 
þar á meðal voru átta sem Marel hafði áhuga á. Meðal 
þessara átta félaga voru einmitt Delford og Scanvægt, 
en þau eru bæði fjármögnuð með skuldabréfaútboði 
og því var vel tekið hér á Íslandi. Þar að auki hafa eig-
endur Scanvægt sýnt mikla trú á samrunanum með því 
að kaupa fjórtán prósenta hlut í Marel og lána félaginu 

tvo milljarða íslenskra króna til tveggja ára, vaxtalaust 
og án trygginga. 

Það var því alveg ljóst að við höfðum fjármagnað 
þær yfirtökur sem voru yfirstaðnar en ákváðum að 
fara í þetta hlutafjárútboð til að fjármagna enn frekari 
vöxt. Það hefur líka hjálpað til við að breikka og stækka 
hluthafahópinn og gera hlutabréfin auðseljanlegri á 
verðbréfamarkaði.“

Hvers konar fyrirtæki eruð þið helst að skoða fyrir 
framtíðina?
„Næstu sameiningar munu snúa að því að auka úrval 
stuðningsvara sem við getum boðið upp á. Á ensku 
kallast þetta „complementary“ vörur. Delford býður 
t.d. upp á ýmsa aukahluti og skurðarvélar sem við 
höfðum ekki áður verið með og stefnan er klárlega að 
breikka vöruúrvalið um leið og félagið stækkar.“

Hverjir eru helstu viðskiptavinir Marels í dag og 
hverjir verða þeir á morgun?
„Helstu viðskiptavinir okkar hafa löngum verið í Evr-
ópu og Bandaríkjunum. Landslagið þar er hins vegar að 
breytast mikið þar sem matvælavinnslufyrirtæki hafa í 
raun orðið á undan okkur, sem framleiðum tækjabún-
aðinn fyrir þá, í þessari samrunaþróun og nokkur félög 
hafa myndað mjög sterka markaðsstöðu. Stefnan þar 
er greinilega að fullvinna vöruna frá upphafi til enda 
og því eru þessi fyrirtæki að stækka við sig. Það mætti 
kannski ætla að viðskiptavinir okkar séu ekki hrifnir af 
því að Marel auki samkeppnisstöðu sína til móts við 
þau en þvert á móti eru menn að sjá tækifæri í þessari 
þróun. Töluverð hagræðing felst í því að fækka birgjum 
og það er betra fyrir þessi félög að færri aðilar sjái um að 
framleiða vélakost þeirra, t.d. eykur það samhæfni kerfa 
og samrýmir viðhaldsferli.

Á R N I  O D D U R  Í  E Y R I

Eigið fé Eyris er 
tæpir 12 milljarðar, 
þ.e. eftir nýlega 
hlutafjáraukningu.

Eigið fé Eyris - milljónir króna

Hvað framtíðina varðar þá er það deginum ljósara 
að framtíðarvöxtur þessa iðnaðar mun eiga sér stað 
á nýmörkuðunum í Asíu, Suður-Ameríku og aust-
urhluta Evrópu. Þar er gríðarlega stór óplægður akur. 
Þar sem framtíð okkar liggur þarna er mjög mikilvægt 
að ná að samþætta þessi fyrirtæki, sem eiga grunn sinn 
í Evrópu og Bandaríkjunum, og ná þannig slagkrafti til 
að ráðast inn á nýja markaði. Það er allt annað að fara 
inn á þessa markaði með félag sem er fjórum til fimm 
sinnum stærra en gamla Marel var árið 2005. Það felur 
hreinlega í sér miklu minni áhættu og veitir okkur 
þannig hugrekki til að fara inn á þessa markaði.“

Ótímabundinn fjárfestingarammi
- Nú ert þú bæði stjórnarformaður Marels og fram-
kvæmdastjóri Eyris, fjárfestingafélagsins sem á um 
fjórðung í Marel. Hvernig spilar stefnumótun Eyris og 
Marels saman?
„Eyrir hefur náttúrulega verið að þróast og þroskast 
á þeim sex árum sem félagið hefur verið starfandi 
og að meðaltali höfum við um það bil tvöfaldast á 

Á R N I  O D D U R  Í  E Y R I

Framtíðarsýn Marels

Framtíðarsýn Marels. Gert er ráð fyrir því að veltan verði um 1milljarður evra 
árið 2015 eða um tæpir 90 milljarðar króna á núverandi verðlagi.

hverju ári á því tímabili. Stefna Eyris er í raun og veru 
nokkuð einföld. Við fáumst við tvær tegundir fjárfest-
inga –  áhrifafjárfestingar eða „active ownership“, eins 
og þetta kallast á ensku, og svo kaupum við og seljum 
verðbréf. 

Það er munur á því hvernig við nálgumst kaup á 
iðnaðarfyrirtækjum og fjármálafyrirtækjum að því leyti 
að við höfum eingöngu áhuga á iðnaðarfyrirtækjum 
sem hafa burði til að taka forystu á heimsmarkaði. Þá 
meina ég ekki fyrirtæki sem eru í leiðandi stöðu nú 
þegar, heldur vaxandi og spennandi fyrirtæki sem við 
teljum að geti tekið fram úr samkeppninni. Fyrirtæki 
eins og Össur og Marel eru klæðskerasniðin fyrir þessa 
stefnu þar sem þau eru tæknilega fremst og geta með 
tímanum orðið leiðandi á sínum markaði. Hvað fjár-
málafyrirtæki varðar viljum við að þau komist í leiðandi 
stöðu á sínu starfssvæði. 

Almennt séð viljum við eiga hlut í fáum fyrirtækjum 
í einu. Við beitum svokallaðari fókus-fjárfestingastefnu 
sem þýðir að við fylgjumst náið með um fjörutíu 
félögum á hverjum tíma en eigum yfirleitt ekki verð-

bréf nema í fjórðungi þeirra. Það sem kannski skilur 
okkur aðeins frá öðrum er sú staðreynd að við setjum 
okkur ekki föst tímamörk fyrir fjárfestingar. Okkar 
fjárfestingarammi er ótímabundinn. Það þýðir að við 
erum ekki að fara inn í fyrirtæki til að snúa öllu við 

Starfsmenn Marels-
samstæðunnar eru 
núna um 2.080 talsins 
í nokkrum löndum.

Á R N I  O D D U R  Í  E Y R I

Starfsmenn Marels samstæðunnar

og selja þau síðan aftur eftir tvö ár. Að sama skapi eru 
skuldir okkar langtímafjármagnaðar, í um fjögur ár að 
meðaltali.“
Nú eru mörg íslensk fjárfestingafélög með stóran hluta 
af starfsemi sinni á erlendri grund. Veldur það ykkur 
miklum vandræðum að notast við krónuna og evruna 
til skiptis?
„Eigið fé og tekjur fjárfestingafélaga eins og Eyris 
eru bókaðar í erlendri mynt og ég tel því vænlegt að 
skoða þann möguleika að verðbréf geti farið að ganga 
kaupum og sölum í evrum hér á landi. Það myndi 
minnka áhættu erlendra fjárfesta þar sem evran er þekkt 
stærð en fæstir hlutabréfamiðlarar vilja leggja á sig að 
fylgjast náið með og spá í framtíðargengi krónunnar. Ég 
vil þó leggja áherslu á að Ísland er ákaflega góður staður 
til fyrirtækjareksturs og þetta mál með evruna er bara 
dæmi um eitthvað sem myndi gera stöðuna enn betri, 
frekar en að það sé beinlínis undan miklu að kvarta.“

Ef við snúum okkur aðeins að þér sjálfum, hvar ert þú 
fæddur, alinn upp og menntaður?

„Ég hef að mestu leyti búið í Vesturbæ Reykjavíkur 
en ég menntaði mig í Sviss og bjó líka um tíma með for-
eldrum mínum í Bandaríkjunum á meðan faðir minn 
stundaði þar MBA-nám. Fyrir utan formlega menntun 

var það mikill skóli að verða yfirmaður verðbréfasviðs 
Búnaðarbankans tuttugu og sjö ára gamall. Ég var þar í 
tæp fjögur ár við hálfgerða uppbyggingarvinnu og lærði 
mjög mikið á þeim tíma.“

Hver eru helstu áhugamálin? Hefurðu tíma til að 
sinna þeim?
„Það er allur gangur á því hvað maður hefur mikinn 
tíma en ég ferðast töluvert, bæði innan- og utanlands. 
Á sumrin sæki ég mikið í veiði og aðra útivera, finnst 
gott að fara upp í sveit og slappa aðeins af í dreifbýlinu. 
Á veturna eru það síðan skíðin. Það vill svo heppilega 
til að konan mín bjó um skeið á Ítalíu en eins og áður 
sagði er ég menntaður í Sviss. Þessi tvö lönd draga 
okkur hvað mest til sín og það skemmir ekki fyrir að 
við höfum aðgang að Ölpunum á báðum stöðum.“

Rétt að lokum, hvað leggur þú persónulega mesta 
áherslu á í daglegri stjórnun?
„Hér í Eyri legg ég mikla áherslu á gagnrýna hugsun 
og á að fólk tjái skoðanir sínar hreint út. Stór hluti af 
starfsemi okkar er greining á þeim félögum sem við 
eigum í, sem og öðrum tækifærum á markaðnum. Þetta 
er hópvinna og mér finnst því mikilvægt að hver og 
einn hafi ákveðnar skoðanir og tjái þær skýrt.“

Starfsmenn Eyris. Frá vinstri: Þórður Magnússon, stjórnarformaður Eyris, Margrét Jónsdóttir, fjármálastjóri, Aldís Arna Tryggvadóttir, 
greiningardeild, Árni Oddur Þórðarsson framkvæmdastjóri og Örn Valdimarsson, greiningardeild.

Á R N I  O D D U R  Í  E Y R I





KYNNING60    F R J Á L S  V E R S L U N  •  9 .  T B L .  2 0 0 6

Gutenberg ehf. stendur á gömlum merg og hefur starfað 
óslitið í meira en eina öld eða frá árinu 1904. Lengst af starf-
aði Gutenberg sem prentsmiðja fyrir hið opinbera og ekkert 

annað fyrirtæki getur státað af því að hafa þjónað Alþingi Íslendinga 
í samfellt eina öld. Á löngum starfsaldri hafa orðið miklar breytingar 
í prentiðnaði og prentmiðlun, ekki síst á síðustu árum. Gutenberg 
hefur óhikað sótt inn á ný svið í takt við nýja tíma og býður marg-
víslega þjónustu umfram hið hefðbundna prentverk. Í dag þjónar 
Gutenberg viðskiptavinum sínum með allt er viðkemur prentun: 
ráðgjöf, hönnun og umbrot, offset og stafræna prentun, bókband, 
umbúðavörur og dreifingu.

Breyting úr prentsmiðju í prentmiðlun
Framkvæmdastjóri Gutenbergs er Einar Birkir Einarsson og segir 
hann verðmæti fyrirtækisins ekki síst liggja í áralangri reynslu og 
þekkingu starfsmanna á þörfum markaðarins og möguleikum í 
miðlunarlausnum: „Við höfum hægt og bítandi verið að breytast úr 
prentsmiðju í prentmiðlun en stefnumótandi ákvörðun var hjá eig-
endum fyrirtækisins að slíta í sundur sölu, þjónustu og markaðshluta 

fyrirtækisins frá framleiðslunni til að gera okkur mögulegt að vera 
beittari á markaðinum og eins til að skapa meiri fjölbreytni. Fram-
leiðsludeildin sameinaðist framleiðsludeild Prentsmiðjunnar Odda og 
úr þeim var stofnað fyrirtækið OPM.  Við þessa breytingu fengum 
við aðgang að mun fleiri og öflugri prentvélum sem eru með fjöl-
breytta möguleika í prentun og umbúðavörum. Má með sanni segja 
að Gutenberg hafi verið að breytast úr prentsmiðju í fyrirtæki sem 
býður upp á allar lausnir í prentmiðlun.

Þessi breyting hefur gert það að verkum að innra skipulag fyrirtæk-
isins hefur breyst og á undanförnu ári höfum við unnið að því breyta 
því í takt við nýtt hlutverk og nýjar áherslur. Ég kom til Gutenbergs 
í maí síðastliðnum og hefur það verið mitt verk að ljúka þessu breyt-
ingaferli og um leið höfum við byggt upp sölu- og markaðsmálin svo 
til frá grunni.“

Nýtt húsnæði 
Eitt stærsta stökkið í breytingum á Gutenberg var flutningur í nýtt 
húsnæði að Suðurlandsbraut 24, á 1. hæð, sem Einar Birkir segir 
skipta miklu máli: „Húsnæðið í Síðumúlanum, þar sem við vorum, 

Gutenberg ehf.

Breyttar áherslur og nýtt húsnæði

Stjórnendur Gutenbergs: Hermann Sverrisson, forstöðumaður reikningagerðar, Stefán Hjaltalín, þjónustustjóri, Jón 
Hermannsson, forstöðumaður margmiðlunardeildar og Guðmunda Elíasdóttir, markaðsstjóri. Í aftari röð: Sigurður Björn 
Blöndal, markaðsstjóri og Einar Birkir Einarsson, framkvæmdastjóri Gutenbergs.

Einar Birkir Einarsson, framkvæmdastjóri Gutenbergs.

Gutenberg flutti nýverið starfsemi sína að Suðurlandsbraut 
24.

Suðurlandsbraut 24 • 108 Reykjavík
Sími: 545 4400 • Fax: 545 4401
Netsíða: www.gutenberg.is

hentaði ekki lengur, aðgengi viðskiptavina var ekki gott, alltof stórt 
og langt á milli manna. Nýja húsnæðið er talsvert frábrugðið, allir 
starfsmenn eru á einni hæð, í einu opnu rými. Samgangur og sam-
skipti starfsmanna eru náin og allar deildir eru á sama stað. Meðal 
sýnilegra nýjunga í nýja húsnæðinu er að í móttökunni verðum við 
með veglega sýningaraðstöðu. Þar munu gestir og gangandi geta virt 
fyrir sér hin ýmsu verk sem unnin hafa verið í Gutenberg og eins sýn-
ishorn af mismunandi pappírsgerðum, lökkunaraðferðum og mörgu 
fleiru. Má með sanni segja að flutningurinn sé lokahnykkurinn á 
skipulagsbreytingunum.“

Markmiðin
Gutenberg einbeitir sér að sölu og þjónustu á prentmiðlunarlausnum: 
„Lykilmarkaðir okkar eru opinber stjórnsýsla, sveitarfélög, fjarskipta- 
og orkumarkaðir, skólar og félagasamtök og svo ekki síst erum við 

mikið að auka einstaklingsmarkaðinn og gera okkur sýnilegri þar. 
Stafræna prentunin flutti með okkur á Suðurlandsbrautina og þar 
með minni prentverkefni, meðal annars fyrir einstaklinga sem vilja 
jafnvel láta prenta fyrir sig samdægurs. Sá tækjakostur sem við höfum 
í dag, bæði í offsetprentun og stafrænni prentun, er eins og best ger-
ist. Hvað varðar stafræna prentun þá hefur framþróun verið mikil og 
gæði slíkrar prentunar eru orðin sambærileg við offsetprentun. Við 
höfum verið að fjárfesta í þeirri tækni sem gerir okkur kleift að skila 
vandaðri vinnu með stuttum fyrirvara.“ 

Einar Birkir segir Gutenberg hafa skapað sér þá stöðu að vera 
sveigjanlegt og persónulegt fyrirtæki sem hafi hagsmuni viðskiptavina 
sinna að leiðarljósi: „Við viljum að sjálfsögðu halda þeirri stöðu 
áfram. Hún er ekki sjálfgefin, það þarf að viðhalda henni og það 
gerum við með sköpunargáfu og krafti starfsmanna sem falin er 
ábyrgð og þeim treyst.“

Gutenberg hefur verið að breytast úr prentsmiðju í prentmiðlun. 

Sölu,- þjónustu,- og markaðshluti fyrirtækisins hefur verið slitin 

frá framleiðslunni. Það gefur möguleika á að vera beittari á markaðnum 

og skapa meiri fjölbreytni og vöruúrval.

Tækjakostur Gutenbergs er eins og best gerist.

Gutenberg fluttist nýlega að Suðurlandsbraut 24, jarðhæð.

H
andbók athafnamannsins er titill bókar sem 
Páll Kr. Pálsson, verkfræðingur og ráðgjafi, 
sendi frá sér á dögunum. Bókin er 127 
blaðsíður og þar má finna ýmis hagnýt ráð 

fyrir fólk í atvinnulífinu um stefnumótun, markmið-
asetningu, stjórnun, starfsmannamál og fleira. Bókin 
er gefin út af Skyggni, fyrirtæki Páls, í samvinnu 
við SPRON, sem leggur sérstaka áherslu á að þjóna 
litlum og meðalstórum fyrirtækjum. Í bókinni fer 
höfundurinn yfir ýmis ráð sem viðurkennd eru í 
fræðunum og sömuleiðis þau sem honum sjálfum 
hafa reynst vel á löngum ferli sem stjórnanda, fjár-
festi og nú seinni árin sem ráðgjafa. 

Bjó til eigið ráðgjafakerfi
„Á þeim 25 árum sem ég hef starfað í atvinnu-
lífinu, einkum við stjórnun, hef ég öðlast mikla 
reynslu, eins og gefur að skilja. Oft hefur mér 
tekist ágætlega til, en ég hef líka gert fjölmörg 
mistök. Í bókinni reyni ég að koma þessari 
reynslu til skila,“ segir Páll Kr. Pálsson, sem 

á fjölbreyttan starfsferil að baki. Hann hefur 
meðal annars verið forstjóri Iðntæknistofnunar, fram-
kvæmdastjóri Vífilfells og Sólar og er þá fátt eitt 
nefnt. Síðustu ár hefur hann hins vegar einbeitt sér 
að ráðgjafastörfum auk fjárfestinga undir merkjum 
Tvídranga ehf., sem er fjárfestingafélag í hans eigu. 

„Handbók athafnamannsins er ekki fræðirit, enda 
er ekki lagt upp með það. Minn tilgangur er sá, að 
þarna geti frumkvöðlar og stjórnendur fyrirtækja 
fengið góð ráð og nýjar hugmyndir varðandi stjórn-
unaraðferðir, stefnumótun og starfsmannamál.“

Sem framkvæmdastjóri Vífilfells segist Páll hafa 
öðlast mikla reynslu, enda starfi fyrirtækið í alþjóð-
legu umhverfi innan samsteypu Coca Cola. Eldskírn 
sína sem stjórnandi segist hann þó hafa fengið þegar 
hann ásamt fleirum keypti rekstur Sólar hf. árið 
1994. „Við fórum með Sól í gegnum alla aðferða-
fræði stjórnunar hvað varðar endurmótun rekstrar. 
Það var mikill skóli. Þegar ég ákvað síðan að fara út í 
sjálfstæða ráðgjöf ákvað ég að  byggja á reynslu fyrri 
ára, náði í allar gömlu möppurnar mínar frá Sólarár-
unum og bjó til eigið kerfi sem ég kalla Nýsköpun í 
starfandi fyrirtækjum.“

Mikilvægustu atriðin í stjórnun
Á síðastliðnum fjórum árum hefur Páll Kr. Pálsson 
komið sem ráðgjafi inn í nær fimmtíu fyrirtæki. 
Flest þeirra eru það sem kalla má lítil og meðalstór 
og felst starf ráðgjafans í því að fara með stjórn-
endum yfir þá þætti rekstrarins þar sem úrbóta virðist 
þörf, til dæmis; útgjöld, tekjumyndun, markaðsmál, 
stjórnun, skipulag, efnahagsreikninginn og fleira. 
Öllum steinum er velt við og þegar myndin er orðin 

PÁLL KR. PÁLSSON GEFUR ÚT HANDBÓK ATHAFNAMANNSINS 
MEÐ GÓÐUM RÁÐUM ÚR FRÆÐUNUM OG FRÁ LÖNGUM FERLI SEM STJÓRNANDI:

AÐ KOMA 
REYNSLUNNI 
TIL SKILA

er gefin út af Skyggni, fyrirtæki Páls, í samvinnu 
við SPRON, sem leggur sérstaka áherslu á að þjóna 
litlum og meðalstórum fyrirtækjum. Í bókinni fer 
höfundurinn yfir ýmis ráð sem viðurkennd eru í 
fræðunum og sömuleiðis þau sem honum sjálfum 
hafa reynst vel á löngum ferli sem stjórnanda, fjár-
festi og nú seinni árin sem ráðgjafa. 

Bjó til eigið ráðgjafakerfi
„Á þeim 25 árum sem ég hef starfað í atvinnu-
lífinu, einkum við stjórnun, hef ég öðlast mikla 
reynslu, eins og gefur að skilja. Oft hefur mér 
tekist ágætlega til, en ég hef líka gert fjölmörg 
mistök. Í bókinni reyni ég að koma þessari 
reynslu til skila,“ segir Páll Kr. Pálsson, sem 

á fjölbreyttan starfsferil að baki. Hann hefur 
meðal annars verið forstjóri Iðntæknistofnunar, fram-

skýr er sett niður á blað hverju þurfi að breyta fyrir 
hvaða tíma og hver sé ábyrgur fyrir hverjum verkþætti 
í umbótastarfinu. „Starfið byggist samkvæmt mínum 
áherslum á virkum aðgerðum en ekki skýrsluskrifum, 
eins og oft hefur viljað loða við ráðgjafastörf,“ segir 
Páll og bætir við að algengt sé að starf hans með 
hverju fyrirtæki spanni tólf til átján mánuði. 

Þó að markviss stjórnun og stefnumótun séu 
mikilvægir þættir í rekstri fyrirtækja verða þeir oft 
afgangsstærð í önn rúmhelgra daga. „Margir telja 
stefnumótun aðeins á færi sérfræðinga og  óttast 
vafstur, skýrsluskrif og háa reikninga frá ráðgjöfum. 
Þessi hræðsla er slæm fyrir alla aðila og varð meðal 
annars kveikjan að því að ég ákvað að skrifa þessa 
bók, þar sem ég reyni að setja  fram helstu og mik-
ilvægustu atriðin í stefnumótun og stjórnun á skýran 
og aðgengilegan hátt,“ segir Páll, sem hefur unnið að 
bókarskrifunum síðastliðin tvö ár. 

Rekstur er töff
Páll segir mikla viðhorfsbreytingu hafa orðið í íslensku 
atvinnulífi undanfarin ár. Fyrirtækin séu í sífellt ríkari 
mæli markaðsdrifin eins og vera þurfi. „Það er mikil 
hætta á ferðum þegar stjórnendur fara að ergja sig yfir 
breyttum ytri aðstæðum og telja að þær öðru fremur 
séu orsök erfiðleika í rekstri. Þannig má ekki hugsa. 
Vissulega ráða ytri aðstæður miklu, en menn mega 

ekki lifa í slíkum blekkinga heimi að kenna til dæmis 
ríkisstjórninni um ófarir sínar. Rekstur er oft virkilega 
töff og ef þú rekur fyrirtækið fyrst og fremst sem 
hugsjónamaður verður sjálfsagt farið illa með þig. En 
svona er heimur viðskiptanna. Hæfustu fyrirtækin, 
sem leggja áherslu á að þekkja og uppfylla þarfir 
markaðarins, ná lengst og þess njóta neytendur.“

Þú byggir kaflann um siðferði í viðskiptum meðal 
annars á frásögn sr. Halldórs Reynissonar, sem 
á ráðstefnu fyrir nokkrum misserum sagði 
mikilvægt að ekki giltu önnur siðferðislögmál 
í viðskiptalífinu en í  tilverunni almennt. Er 
raunin hins vegar sú? 
„Í einhverjum tilvikum er það svo, eðlilega. 
Engu að síður þarf fólk að vera samkvæmt 
sjálfu sér. Það er ótrúverðugt ef maður er fullur 
siðferðiskenndar í vinnunni og síðan allt annar 
persónuleiki í einkalífi, eða heilagur fjölskyldufaðir 
sem situr í sóknarnefnd, en veður í starfi sínu út fyrir 
alla þá ramma sem viðskiptalífinu eru settir. Í hinu 
fræga Enron-máli í Bandaríkjunum ánetjuðust menn 
græðgi af offorsi, sem á sér varla hliðstæður. Það mál 
var siðlaust græðgisflipp með afleiðingum sem allir 
þekkja.“

„Margir telja stefnumótun 
aðeins á færi sérfræðinga 
og  óttast vafstur, skýrslu-
skrif og háa reikninga frá 
ráðgjöfum. Þessi hræðsla 
er slæm fyrir alla aðila,“ 
segir Páll Kr. Pálsson, hér 
með bókina góðu.

AÐ KOMA 
REYNSLUNNI 
TIL SKILA

„Heilagur fjölskyldufaðir 
sem situr í sóknarnefnd, 
en veður í starfi sínu út 
fyrir alla þá ramma sem 
viðskiptalífinu eru settir.“

Krafa um góðar áætlanir
Í bók þinni fjallar þú mikið um áætlanagerð 
í rekstri. Eru íslenskir stjórnendur nógu 
meðvitaðir um mikilvægi góðra áætlana í 
rekstri sínum?

„Hvað áætlanagerð viðvíkur er óhætt að 
segja að viðhorfin hafi gjörbreyst á und-
anförnum árum. Með einkavæðingu ríkis-
bankanna var farið að gera allt aðrar kröfur 
til fyrirtækjanna en áður hafði tíðkast. Góðar 
og markvissar áætlanir eru í dag forsenda þess 
að fyrirtækin fái fyrirgreiðslu. Viðskiptalífið 
er klárlega mun agaðra nú en fyrir tíu til 
fimmtán árum,“ segir Páll Kr. Pálsson. Hann 
hyggst gera áætlanavinnu betri skil í næstu 
bók sinni í þessum dúr, sem væntanlega 
kemur út næsta sumar. Eins og fyrr segir 
eru báðar bækurnar gefnar út í samstarfi við 
SPRON sem leggur sérstaka áherslu á þjón-
ustu við lítil og meðalstór fyrirtæki. Fyrir 
stjórnendur slíkra fyrirtækja hefur, að mati 
Páls, vantað handhæg uppflettirit um ráð í 
rekstri og því má segja að úr brýnni þörf sé 
bætt með Handbók athafnamannsins.

BROT ÚR BÓKINNI:
Annað orð yfir heiðarleika

„Siðferði í viðskiptum er í raun annað orð 
yfir heiðarleika. Spurningin snýst um það 
hvort menn hagnist meira á því að vera 
heiðarlegir og sýna siðvitund í viðskiptum 
en með því að horfa fram hjá þessum 
gildum. Getur gott siðferði jafnvel aukið 
arðsemi fyrirtækja þegar til lengri tíma er 
litið?

Í dag virðast skammtímasjónarmið víða 
höfð að leiðarljósi í viðskiptum og rekstri 
fyrirtækja. Krafan um meiri arð á næsta 
misseri en á því síðasta ýtir undir að hugsa 
fyrst og fremst til skammtímaárangurs og 
að ná sem mestum hagnaði til skamms 
tíma litið.  Margt virðist benda til þess að 
þetta viðhorf leiði til þess að menn teygi sig 
oft býsna langt og á tíðum út yfir það sem 
kalla mætti siðferðileg mörk og samfélags-
lega ábyrgð.“

Vald yfir sjálfum sér
„Eitt grundvallaratriði stjórnunar er að 
til að ná árangri með aðra verður maður 
að hafa vald yfir sjálfum sér. Flestir þeirra 
einstaklinga, sem mannkynssagan telur 
hafa náð mestum árangri hver á sínu sviði, 
bjuggu yfir miklum aga og sjálfstjórn sem 
gerði þeim kleift að nýta hæfileika sína til 
hins ýtrasta. Margir þessara einstaklinga 
höfðu fyrst og fremst aga til að nýta sér-
staka hæfileika sína, sem oft gátu verið á 

afar þröngu sviði þar sem þeim tókst að 
rækta styrkleika sína.    

Í stjórnunarfræðum heitir þetta að 
skynsamlegast sé að leggja megináherslu 
á að bæta sig á þeim sviðum þar sem 
maður býr yfir styrkleikum fremur en 
að breyta veikleikum sínum. Staðreynd 
málsins er nefnilega sú að afar erfitt er að 
yfirstíga mannlega veikleika og þeir sem 
eyða orkunni í það komast yfirleitt mun 
skemmra en hinir sem leggja sig fram við 
að þroska og þróa styrkleika sína og hæfi-
leika.“  

Hæfni til að gagnrýna
„Góður leiðtogi og góður stjórnandi hafa 
þann einstaka hæfileika að geta gagnrýnt 
með jákvæðum hætti þannig að sá sem 
fyrir gagnrýninni verður skynjar það ekki 
sem neikvætt viðhorf heldur sem jákvætt 
og þroskandi sjónarmið.“

Að taka á móti gagnrýni
„Með sama hætti og góðir stjórnendur 
og leiðtogar þurfa að geta gagnrýnt með 
uppbyggilegum hætti verða þeir að hafa 
hæfileika til að hlusta á gagnrýni ann-
arra og skilja á milli neikvæðrar gagnrýni 
og þeirrar sem skiptir máli og vert er að 
vinna úr og fylgja því eftir með sífelldu 
endurmati á sjálfum sér og vinnubrögðum 
sínum.“

„Menn mega ekki lifa í 
slíkum blekkingaheimi 

að kenna til dæmis 
ríkisstjórninni um ófarir 

sínar. Rekstur er oft 
virkilega töff.“

VIÐSKIPTARÁÐIN

Aukablað Frjálsrar verslunar er að þessu sinni um við-
skiptaráðin. Þau eru níu talsins. Segja má að það tíunda sé 
alþjóðsvið Viðskiptaráðs Íslands sem stofnað var fyrir þremur 
árum. Formenn viðskiptaráðanna eru hér í skemmtilegu spjalli.

A lþjóðasvið Viðskiptaráðs Íslands var stofnað fyrir þremur árum 
til að halda utan um millilandaráð viðskiptaráðsins; Sænsk-

íslenska viðskiptaráðið, Þýsk-íslenska viðskiptaráðið og fleiri. Kristín 
S. Hjálmtýsdóttir, sem var framkvæmdastjóri Þýsk-íslenska við-
skiptaráðsins í 10 ár, er nýráðinn framkvæmdastjóri alþjóðasviðsins 
og hún segir að ráðin hafi verið orðin allmörg og að starfsemin hafi 
skarast á vissum sviðum.

Markmið millilandaráðanna er að hafa milligöngu um viðskipti 
milli Íslands og annarra landa, miðla upplýsingum og aðstoða fyr-
irtæki og einstaklinga sem hafa áhuga á að komast í viðskipti í öðrum 
löndum. Að mati Kristínar má halda því fram að markmið þessarar 
starfsemi sé í reynd að búa til alþjóðlegt tengslanet, viðhalda því og 
stækka það svo að félagar ráðanna geti nýtt sér þau sambönd sem 
skapast jafnt við fyrirtæki, félagasamtök og stofnanir. 

Kristín bendir á að þau millilandaráð sem heyra undir alþjóða-
sviðið séu misstór og starfsemi þeirra því mismikil. „Þýsk-íslenska við-
skiptaráðið er til dæmis mjög umsvifamikið og með mikla starfsemi 
og þar er daglegur rekstur töluverður á meðan önnur eru minni og 
starfsemin tengist fyrst og fremst sérstökum viðburðum sem þau 
standa fyrir. Daglegur rekstur tengist auðvitað skipulagningu við-
burða, upplýsingagjöf, samskiptum við erlend og íslensk fyrirtæki og 
síðan að sjálfsögðu hefðbundinni umsýslu.“

Kristín segir að alþjóðasviðið sé fyrst og fremst þjónustusvið. 
„Hlutverk þess er kannski ekki beint að skapa viðskiptatækifæri 
heldur aðstoðar það við að koma á tengslum og samböndum. Það 
stendur hins vegar oft fyrir fundum, ferðum og ráðstefnum þar sem 
reynt er að leiða saman fólk sem gæti haft áhuga á að mynda við-
skiptasamband. Að því leyti getur ráðið haft mikið frumkvæði en 
auðvitað veltur framhaldið síðan á fyrirtækjunum sjálfum sem end-
anlega taka ákvörðun um hvort af viðskiptum verður.“

Helstu viðskiptalönd Íslendinga
Ráðin verða oftast til fyrir milligöngu Viðskiptaráðs Íslands og 
þeirra fyrirtækja sem eru í viðskiptum við viðkomandi land. Milli-
landaráðin tengjast jafnan helstu viðskiptalöndum Íslendinga. 
„Ástæðan er í sjálfu sér einföld - þau lönd sem Íslendingar eiga mest 
viðskipti við eru líka þau sem fýsilegast er að eiga annars konar 
samstarf við.“ 

Mikill áhugi er á að fjölga millilandaráðunum en Kristín segir að 
engin ákvörðun hafi verið tekin um hvort af því verður. ,,Það kostar 
mikla fyrirhöfn að koma á millilandaráði, mikla vinnu og áhuga og 
það verður að vera tryggt áður en lagt er af stað að starfið muni skila 
árangri.“

Að sögn Kristínar verður þess gætt að hvert ráð haldi ákveðnu 
sjálfstæði líkt og verið hefur. „Viðburðir eru til dæmis ekki 
skipulagðir í nafni Alþjóðasviðsins. Þýsk-íslenska viðskiptaráðið 
skipuleggur til að mynda árlega Íslandskynningu í Þýskalandi en 
Bresk-íslenska viðskiptaráðið skipuleggur það sem að Bretlandi 
snýr og svo framvegis. Þá hafa öll ráðin sjálfstæðan fjárhag, eigin 
félagaskrá og eigin stjórn.“

Stjórnarseta í millilandaráðunum byggist á áhuga þeirra sem þar 
sitja. „Það hefur verið gæfa ráðanna að í þessar stjórnir hefur undan-
tekningalaust valist áhuga- og atorkusamt fólk. Framkvæmdastjóri 
starfar eðlilega náið með stjórninni og kannski sérstaklega stjórnar-
formanninum og að auki nýtur hann samstarfsins við Viðskiptaráð 
Íslands og starfsmenn þess. Þessi umgjörð tryggir að starfið skilar þeim 
árangri sem stefnt er að. Síðast en ekki síst ber að nefna ómetanlegan 
þátt erlendra sendiráða á Íslandi og íslenskra sendiráða erlendis. Við 
þau öll er mikið og gott samstarf sem og svo auðvitað við félagana, 
bæði hér heima og í öðrum löndum. Á endanum eru það auðvitað 
þeir og sú þjónusta sem þeir fá sem skiptir öllu máli.“

Kristín S. Hjálmtýsdóttir: „Þau lönd sem Íslendingar eiga mest viðskipti við eru jafnframt þau 
sem fýsilegast er að eiga annars konar samstarf við.“

ALÞJÓÐASVIÐ VIÐSKIPTARÁÐS ÍSLANDS

Alþjóðlegt 
tengslanet 
markmiðið

„Alþjóðasvið Við-
skiptaráðs Íslands var 
stofnað fyrir þremur 

árum til að halda utan 
um millilandaráð við-

skiptaráðsins.“



„Í Bandaríkjunum 
er gríðarlega þróað 
hagkerfi og viðskipti 
á milli Íslands og 
Bandaríkjanna eru 
mjög þróuð,“ segir 
Magnús Bjarnason.

AMERÍSK-ÍSLENSKA VIÐSKIPTARÁÐIÐ

Magnús Bjarnason, sem er formaður Amerísk-íslenska viðskipta-
ráðsins, er framkvæmdastjóri hjá Glitni en þar ber hann ábyrgð 

á viðskiptum bankans í Norður-Ameríku og Kína. 
Þegar Magnús er spurður hverju hann persónulega vilji koma til 

leiðar segist hann vilja sjá áframhald á þeirri þróun að efnilegt íslenskt 
fólk fari til Bandaríkjanna í háskóla, vinni þar og kynnist bandarísku 
samfélagi með þeim hætti. „Að sama skapi myndi ég vilja sjá banda-
ríska háskólanema og aðra eiga góðan aðgang að því að koma hingað 
til Íslands og starfa hér. Ég held að þetta sé lykillinn að góðum sam-
skiptum okkar við Bandaríkin.“

Magnús segir að markmið Amerísk-íslenska viðskiptaráðsins sé að 
búa til umhverfi sem sé þægilegt fyrir alla til þess að stunda viðskipti 
milli Íslands og Bandaríkjanna og auka samskipti á milli landanna. 
„Við getum tekið sem dæmi að þeir sem flytja inn vörur frá Banda-
ríkjunum gætu lent í vandræðum. Fyrir nokkrum árum breyttust til 
dæmis allar reglur á Íslandi um merkingar á vörum og þeir sem fluttu 
inn vörur frá Bandaríkjunum þurftu að sérmerkja vörurnar. Þetta er 
dæmi um hagsmunamál sem menn geta tekið upp á svona vettvangi. 
Mönnum getur líka fundist að einhverjir tollar eða gjöld séu óhagstæð 
og reynt þá að hafa áhrif á stjórnvöld til þess að slík gjöld verði felld 
niður. Við reynum alltaf að hjálpa til við að laga umhverfið sem við 
vinnum í með því að hafa áhrif á bandarísk og íslensk stjórnvöld.“

Bandarísk fyrirtæki alþjóðleg
Amerísk-íslenska viðskiptaráðið hefur komið að því með Íslensk-
ameríska viðskiptaráðinu í Bandaríkjunum að halda ráðstefnur bæði 
hér á landi og í Bandaríkjunum. „Sem dæmi má nefna ráðstefnu í 
ársbyrjun þar sem fjallað var um viðskipti Íslands og Norður-Amer-

íku og hvernig þau eru að þróast. Við tókum líka þátt í því með Við-
skiptaráði og öðrum aðilum að fá bandarískan hagfræðing, Frederick 
Mishkin, til þess að gera hlutlausa úttekt á íslenska efnahagskerfinu 
þegar mörg spjót stóðu á Íslandi. Þetta ráð hefur staðið fyrir ýmsum 
atburðum í gegnum tíðina og reynt að vera þessi hlutlausi aðili sem 
skapar vettvang þar sem menn geta rætt ýmsa hluti.“

Magnús segir að viðskiptin milli Íslands og Bandaríkjanna séu 
miklu umfangsmeiri en fólk gerir sér grein fyrir. „Ef horft er á 
,,hagstofutölurnar“ sést að útflutningur okkar til Bandaríkjanna og 
innflutningur þaðan sveiflast á bilinu 10-15% af heildarút- og inn-
flutningi okkar. Hins vegar eru hér vörumerki eins og Coca Cola 
og Pepsi Cola, fyrirtæki eins og Alcoa sem er að byggja á Reyð-
arfirði og vörumerki eins og IBM og Intel. Þetta eru allt bandarísk 
vörumerki en bandarísk fyrirtæki eru mjög alþjóðleg. Coca Cola er til 
dæmis framleitt á Íslandi og er í rauninni íslensk vara en bandarískt 
vörumerki. Það sama er að segja um ýmsa matsölustaði hér á landi. 
Maður sér ekkert um þetta í tölum yfir inn- og útflutning. Stærstu 
erlendu fjárfestingarnar á Íslandi eru til dæmis bandarískar fjárfest-
ingar. Bandaríska hagkerfið er gríðarlega þróað og viðskipti á milli 
Íslands og Bandaríkjanna eru mjög þróuð.“

Hvað varðar útflutning til Bandaríkjanna nefnir Magnús sjávar-
afurðir og bendir á að Bandaríkin séu mikilvægur markaður fyrir 
frosinn fisk. „Spennandi hlutir eru að gerast eins og með útflutning 
á vatni og vörur eins og 66°Norður framleiðir eru að sækja á. Það er 
ekki spurning að öll sú vinna sem hefur farið fram í Norður-Ameríku 
hefur vakið áhuga á Íslandi og því sem héðan kemur. Auk þess sjáum 
við sífellt fleiri bandaríska ferðamenn koma til Íslands og það hefur 
aukið eftirspurn eftir íslenskum vörum.“

Mikilvæg viðskipti við Bandaríkin

„Viðskiptin á milli 
Íslands og Banda-
ríkjanna eru miklu 

umfangsmeiri en fólk 
gerir sér grein fyrir.“

Páll Kr. Pálsson, framkvæmdastjóri og eigandi ráðgjafafyrirtæk-
isins Skyggnis og fjárfestingafélagsins Tvídranga, er formaður 

Þýsk-íslenska viðskiptaráðsins. Þegar Páll er spurður hvers vegna hann 
hafi sóst eftir formannsstólnum segir hann að sér hafi þótt verkefnið 
spennandi og að hann vilji leggja sitt af mörkum til að efla tengsl 
þjóðanna á sviði viðskipta og verslunar.

Páll var kosinn formaður þegar ráðið var stofnað haustið 1995 í 
Hamborg og Reykjavík. „Stofnfélagar voru um eitt hundrað og stjórn 
ráðsins hefur verið í þýskum anda; lítið um mannabreytingar. Við 
höfum verið heppin með öflugt fólk sem komið hefur að starfi og 
uppbyggingu ráðsins í gegnum árin.“

Á meðal verkefna Þýsk-íslenska viðskiptaráðsins er að hafa 
milligöngu um viðskiptasambönd, veita upplýsingar um heimilisföng 
og nákvæmar upplýsingar um einstök fyrirtæki, það sér um kynn-
ingu á einstökum fyrirtækjum samkvæmt beiðni, um kynningu á 
framleiðslu og þjónustu fyrirtækja og um markaðsrannsóknir. Þá 
veitir það aðstoð í deilumálum, meðal annars við öflun lögfræðinga í 
Þýskalandi, og sér um bréfaskriftir fyrir hönd fyrirtækja, þýðingar og 
túlkun, meðal annars í tengslum við fyrirtækjaheimsóknir. Það veitir 
aðstoð við bréfaskriftir í skatta- og tollamálum, aðstoðar m.a. við að 
fá endurgreiddan virðisaukaskatt í Þýskalandi vegna viðskiptaferða 
og ferða á sýningar og veitir upplýsingar um tolla af inn- og útflutn-
ingsvörum. 

„Þýskir dagar“
„Við höfum staðið fyrir „þýskum dögum“ í Reykjavík fjórum sinnum 
– meðal annars í bakaríum í samvinnu við Landssamband íslenskra 
bakarameistara. Við höfum fengið fyrirlesara til landsins og síðast en 
ekki síst höfum við staðið fyrir „Íslandskynningum“ í Þýskalandi. Þær 
kynningar höldum við einu sinni á ári í tengslum við aðalfund ráðs-
ins. Við tökum venjulega fyrir eitt þema, svo sem fjármálamarkaðinn, 
sjávarútveg, ferðaþjónustu og orku. Yfirleitt er með í för frá Íslandi 
ráðherra viðkomandi málaflokks.“

Þýsk-íslenska viðskiptaráðið vinnur náið með íslenska sendi-
ráðinu í Berlín. Þá er ráðið hluti af neti þýskra viðskiptaráða sem eru 

tæplega tvö hundruð bæði innan og utan Þýskalands. „Þar erum við 
fullgildir meðlimir og höfum aðgang að öllum fyrirtækjum í Þýska-
landi þar sem öll fyrirtæki landsins eru félagar í viðskiptaráði sinnar 
borgar. Þetta net hefur oftar en ekki nýst félagsmönnum okkar þegar 
fá þarf nákvæmar upplýsingar um starfsemi þýskra fyrirtækja.“

Hvað varðar innflutning frá Þýskalandi bendir Páll á að mikið sé 
flutt inn frá Þýskalandi, en meira en helmingur þess séu vélar af ýmsu 
tagi og bílar. Árið 2005 nam innflutningurinn um 435 milljónum 
evra.

„Okkur hjá Þýsk-íslenska finnst vanta meira af þýskum neyt-
endavörum svo sem matvöru og eitthvað af því góða víni sem fram-
leitt er í Þýskalandi.“ Páll bendir þó á að lífrænt ræktuð matvara verði 
sífellt vinsælli og rúmlega helmingur alls þess innflutnings séu þýsk 
vörumerki.

Hvað varðar útflutning til Þýskalands nefnir Páll sjávarafurðir, 
ál og hross og á síðustu árum hefur útflutningur á íslenskri tækni 
aukist. „Nægir að nefna fyrirtæki eins og Actavis, Marel og Össur. 
Samtals var útflutningur til Þýskalands 345 milljónir evra árið 2005 
og Þýskaland hefur verið eitt helsta viðskiptaland okkar um margra 
ára skeið.“

ÞÝSK-ÍSLENSKA VIÐSKIPTARÁÐIÐ

Páll Kr. Pálsson: „Okkur hjá Þýsk-íslenska finnst vanta meira af 
þýskum neytendavörum svo sem matvöru og eitthvað af því góða 
víni sem framleitt er í Þýskalandi.“

Útflutningur 345 
milljónir evra

„Þýskaland hefur 
verið eitt stærsta við-
skiptaland okkar um 
margra ára skeið.“

Sverrir Sverrisson, framkvæmdastjóri Ráðgjafar og efnahagsspár 
ehf., bjó í Danmörku í 14 ár og er formaður Dansk-íslenska við-

skiptaráðsins sem var stofnað vorið 2000. 
Um eitt hundrað félagar eru í ráðinu og eru Danir um þriðjungur 

þeirra. 
„Við höfum útnefnt tvo heiðursfélaga. Árið 2001 var Sören 

Langvad gerður að heiðursfélaga, en hann er að mati flestra sem til 
þekkja sá Dani sem gert hefur hvað mest og best fyrir Íslendinga og 
samskipti landanna á ofanverðri síðustu öld. Nægir bara að nefna 
stuðning hans við landann í gegnum „Dansk-islandsk samfund“. 
Vigdís Finnbogadóttir var gerð að heiðursfélaga árið 2003 en vart 
þarf að telja það upp hvað hún hefur gert til að stuðla að auknum og 
bættum samskiptum milli landanna. Við sem bjuggum í Danmörku 
árið 1981, þegar Vigdís kom í fyrstu opinberu heimsóknina til Dan-
merkur, upplifðum það ugglaust mun sterkar hvernig hún gjörbreytti 
afstöðu Dana til Íslands og áhuga þeirra á málefnum þess. Smiðs-
höggið á þátt sinn í að auka samskipti landanna 
rak hún með bravúr 22 árum seinna þegar Norð-
urbryggjan var opnuð í Kaupmannahöfn. Ég held 
að menn hér heima átti sig ekki alveg á því hversu 
stóran þátt Vigdís átti í því að leiða það flókna og 
mikilvæga verkefni til lykta.“

Rasmussen og Jensen
Dansk-íslenska viðskiptaráðið skipuleggur fundi og ráðstefnur um 
málefni sem tengjast viðskiptum á milli landanna og stendur fyrir 
heimsóknum aðila úr viðskiptalífinu eða áhugaverðum einstakl-
ingum af hinu pólitíska sviði. „Við höfum lagt aðaláherslu á atburði 
sem styrkja hin viðskiptalegu tengsl en inn á milli verið með „mýkri“ 
atburði. Má nefna ráðstefnu um upplýsingatækni í Danmörku og 
fund um sama efni þegar selja átti Símann í fyrra skiptið en þá 
fengum við fulltrúa frá danska símafyrirtækinu TDC en þeir höfðu 
lýst yfir áhuga á að kaupa Símann. Þá héldum við velheppnaða fjár-
festaráðstefnu í Kaupmannahöfn árið 2003. Hún var haldin um borð 
í Oslóarferjunni í Kaupmannahöfn og voru þátttakendur vel yfir eitt 
hundrað sem var langt umfram það sem reiknað var með. Forseti 
Íslands, Ólafur Ragnar Grímsson, var heiðursgestur og hélt hann 
meðal annars afar skemmtilegt ávarp yfir hádegisverði í boði DFDS. 

Sverrir Sverrisson. „Við höfum lagt aðaláherslu á atburði sem styrkja 
hin viðskiptalegu tengsl, en inn á milli verið með „mýkri“ atburði.“

DANSK-ÍSLENSKA VIÐSKIPTARÁÐIÐ

Fjórða stærsta 
innflutnings-

þjóðin

Af viðburðum hér heima má einnig nefna morgunverðarfundi 
með Poul Nyrup Rasmussen, sem þá var forsætisráðherra Dana, Ritt 
Bjerregård, núverandi borgarstjóra Kaupmannahafnar, Niels Kær-
gård, þáverandi yfirhagfræðingi „Det ökonomiske Råd“, og hádegis-

verðarfundi með Íslandsvininum og veiðiklónni 
Uffe Elleman Jensen. 

Dansk-íslenska viðskiptaráðið hefur átt gott 
samstarf við sendiráð Íslands í Kaupmannahöfn, 
sendiráð Danmerkur á Íslandi og danska við-
skiptaráðið. „Árið 2002 leituðum við samstarfs við 
utanríkisráðuneytið um að ráða viðskiptafulltrúa í 
sendiráð Íslands í Kaupmannahöfn sem við töldum 

brýna þörf á. Samkomulag um málið tókst árið 2004 og var Már 
Másson ráðinn sama ár. Þetta markaði tímamót fyrir starfsemi okkar 
í Danmörku og að ég tel einnig fyrir upplýsingaflæði um íslensk mál-
efni viðskiptalegs eðlis inn á danska markaðinn sem og upplýsingar til 
Íslendinga sem áhuga höfðu á að fjárfesta í Danmörku. Við sem leitt 
höfum starfið í ráðinu leyfum okkur að halda því fram að við höfum 
með starfi okkar opnað augu Íslendinga fyrir Danmörku sem landi 
fjárfestingatækifæra eða að minnsta kosti auðveldað þeim leiðina sem 
þangað hafa leitað.“

Innflutningur frá Danmörku nam um 22 milljörðum króna árið 
2005 sem er um 7% af heildarinnflutningi til landsins og gerir þá 
að fjórðu stærstu innflutningsþjóðinni á eftir Þýskalandi, Bandaríkj-
unum og Svíþjóð. Útflutningur frá Íslandi til Danmerkur var sama ár 
8 milljarðar króna sem er um 4% af heildarútflutningi það árið.

„Innflutningur frá 
Danmörku nam um 
22 milljörðum króna 

árið 2005.“

Fransk-íslenska viðskiptaráðið var stofnað 29. ágúst 1990 í tengslum 
við opinbera heimsókn Frakklandsforseta, Francois Mitterand. 

Meðlimir eða fyrirtæki eru 85. Tvær stjórnir koma að ráðinu; önnur 
er á Íslandi en hin í Frakklandi. Markmið ráðsins er að stuðla að 
auknum tengslum á milli Íslands og Frakklands sem geta treyst og 
eflt viðskipti á milli þjóðanna. Virkir félagar geta orðið einstaklingar 
og lögaðilar, fyrirtæki á vegum einkaaðila eða opinberra aðila, félög, 
hvers kyns aðilar í viðskiptum, lánastofnarnir og opinberar stofnanir.

„Tilgangurinn er að opna dyr á milli mismunandi viðskiptahópa 
í leit að tækifæri í löndunum og vera þeim innan handar í að finna 
þá aðila sem henta þeirra viðskiptum,“ segir Gunnlaugur Páll Pálsson 
sem situr í ráðinu. ,,Ráðið  kemur einnig að hinum ýmsu verkefnum 
bæði sem ráðgjafi en einnig sem skipuleggjandi svo sem hvað varðaði 
„franska daga“ í Kringlunni og einnig var staðið að slíku í samvinnu 
við kaupmenn miðbæjarins í vor.“

Helstu samstarfsaðilar ráðsins eru sendiráð landanna tveggja og 
ýmis hagsmunasamtök eins og Alliance Francaise og Viðskiptaráð 
Íslands og Frakklands. „Þar fyrir utan eru mörg fyrirtæki sem eiga 
hagsmuna að gæta í löndunum eins og Icelandair, bankarnir og út- og 
innflutningsfyrirtæki.“

Upplifun og að njóta 
Gunnlaugur Páll, sem vinnur hjá Vínkaupum ehf., tók sæti í Fransk-
íslenska viðskiptaráðinu árið 2003 á vegum Austurbakka. „Meg-
inmarkmið setu minnar í ráðinu er að efla þekkingu landsmanna á 
frönskum víntegundum og koma þeim skilaboðum áleiðis að þau séu 
ekki endilega dýrust, sem var reyndin hér áður fyrr. Í dag eru margar 
franskar víntegundir á boðstólum sem eru á fyllilega samkeppnishæfu 

verði miðað við svokölluð ,,nýja heims vín“ eða vín sem er framleitt 
utan Evrópu. Mitt markmið er að kenna Íslendingum suður-evr-
ópska siði, þar með talda franska, við neyslu á léttu víni. Vínmenning 
okkar er skammt á veg komin og við erum því miður enn þá svolítið 
þvinguð af íhaldssemi og ótta gagnvart víndrykkju og þá sérstaklega 
í miðri viku. Vínneysla okkar einkennist enn þá af svokölluðum 
,,helgaralkóhólisma“ þar sem fólk drekkur stíft um helgar. Sá gamli 
hugsunarháttur ætti að hverfa með öllu að menn þurfi að finna á sér 
ef þeir á annað borð fá sér í glas. Neysla léttvíns snýst um allt annað 
en það – hún snýst um upplifun og að njóta og þá sérstaklega með 
mat. Við viljum miklu frekar sjá jafnari neyslu yfir vikuna en þessa 
óhóflegu neyslu um helgar.“

Innflutningur á frönsku víni er mikill og Gunnlaugur Páll nefnir 
líka franska matvöru. Þá nefnir hann bíla, föt og snyrtivörur. ,,Færri 
vita um franskar flugvélar en ráðið kom einmitt að því að kynna 
franskar flugvélar fyrir forsvarsmönnum landhelgisgæslunnar.“

Menntun 
„Fransk-íslenska viðskiptaráðið hefur unnið að því að koma á 
tengslum á milli Hótel- og matvælaskólans í Reykjavík og samsvar-
andi skóla í París með það fyrir augum að setja af stað eins konar 
skiptinemaprógramm. Ráðið vinnur því mjög náið með franska 
sendiráðinu því þar er einmitt hægt að leita ráðgjafar og leiðbeininga 
varðandi nám í Frakklandi. Það sem færri vita er að ráðið er þjónustu-
stofnun sem hægt er að leita til og fá ráðleggingar og leiðbeiningar um 
hvert eða til hvaða fyrirtækis á að leita sé maður að huga að út- eða 
innflutning. Ráðið er nánast að öllu leyti rekið af félagsgjöldum og 
hefur því takmarkað svigrúm.“

Gunnlaugur Páll Pálsson.
„Það sem færri vita er að ráðið er 
þjónustustofnun sem hægt er að 

leita til og fá ráðleggingar og leið-
beiningar um hvert eða til hvaða 
fyrirtækis á að leita sé maður að 

huga að út- eða innflutningi.“

FRANSK-ÍSLENSKA VIÐSKIPTARÁÐIÐ

Frönsk vín, matvara, bílar, 
föt og snyrtivörur

„Neysla léttvíns 
snýst um upplifun 

og að njóta.“



Úlfar Steindórsson, forstjóri Toyota á Íslandi, er formaður Spænsk-
íslenska viðskiptaráðsins. Hann var framkvæmdastjóri SÍF á 

Spáni árið 1997 þegar ráðið var stofnað. „Á þeim tíma var reynt að 
setja saman stjórn sem samanstóð annars vegar af Íslendingum, sem 
störfuðu á Spáni, og Spánverjum og hins vegar af aðilum á Íslandi 
sem voru í viðskiptum við Spánverja. Ég sat í ráðinu til ársins 2000 
en þá var ég fluttur til Íslands og tekinn við starfi framkvæmdastjóra 
Nýsköpunarsjóðs. Ég fór síðan aftur í stjórn ráðsins árið 2003. Þá var 
ég starfandi stjórnarformaður í Primex ehf. sem var í viðskiptum við 
Spán.“

Úlfar varð formaður Spænsk-íslenska viðskiptaráðsins árið 2003. 
„Starf í ráðinu tekur ekki mikinn tíma en þetta gefur manni tækifæri 
til að hitta fólk endrum og sinnum og ræða samskipti Íslands og 
Spánar.“

Úlfar segist hafa mikinn áhuga á að viðskipti milli landanna geti 
vaxið og dafnað. „Ég myndi vilja að spænskt sendiráð væri á Íslandi 
en í dag þurfum við að sækja það sem á þarf að halda í samskiptum 
við Spán í gegnum sendiráð Spánar í Osló. Þá hef ég mikinn áhuga 
á að fleiri Íslendingar kynnist Spáni á annan hátt en flestir gera í 
sólarlandaferðum. Spánn hefur upp á að bjóða svo margbreytilega 
menningu og marga frábæra staði sem íslenskir ferðamenn fara á mis 
við. Ég er sjálfur ekki búinn að heimsækja alla þá staði sem ég hef 
áhuga á að heimsækja þrátt fyrir að hafa farið oft til Spánar síðan ég 
bjó þar á sínum tíma.“

Vín, húsgögn, ávextir...
Spænsk-íslenska viðskiptaráðið stendur fyrir fundum og ráðstefnum 
um málefni sem tengjast viðskiptum á milli landanna. Það skipuleggur 
heimsóknir aðila úr viðskiptalífi annars ríkisins til 
hins. „Ráðið vakir yfir viðskiptalegum hagsmunum 
félaga sinna jafnt hjá spænskum sem íslenskum yfir-
völdum og opinberum stofnunum. Það veitir beina 
þjónustu samkvæmt ákvörðun stjórnar hverju sinni 
svo sem varðandi upplýsingar um viðskiptasam-
bönd, það aðstoðar við að koma á tengslum milli 
fyrirtækja og safnar og miðlar upplýsingum um viðskiptalíf landanna. 
Starfsmenn Viðskiptaráðsins sinna stórum hluta af þessari þjónustu 
ráðsins.“

Úlfar segir að samskipti Spænsk-íslenska viðskiptaráðsins séu 
aðallega við „Las Camaras Comercios“. „Í flestum spænskum borgum 
eru viðskiptaráð sem eru hluti af ,,Las Camaras Comercios“ og þegar 
Spænsk-íslenska viðskiptaráðið hefur verið með aðalfundi sína, á 

þriggja ára fresti, hafa þeir verið haldnir í samstarfi annars vegar 
við viðskiptaráðið í Bilbao þar sem aðalfundurinn var árið 2000 
og við viðskiptaráðið í Vigo þar sem fundurinn var árið 2003. Við-

skiptaráðið í Barcelona tók þátt í undirbúningi að 
stofnfundi ráðsins árið 1997.“

Úlfar nefndir spænskt vín þegar hann er spurður 
um innflutning frá Spáni. „Spánverjar voru þeir einu 
sem fengu að flytja inn vín til Íslands á þeim árum 
þegar bannað var að flytja inn áfengi. Ástæðan var 
að þeir neituðu annars að kaupa af okkur saltfisk.“ 

Úlfar nefnir líka spænsk húsgögn og fatnað. „Ávextir og grænmeti eru 
líka hluti af innflutningnum en það ber kannski minna á alls konar 
efnavörum sem eru þó stór hluti af innflutningnum.“

Fiskur er helsta útflutningsvaran til Spánar eða tæp 90% af öllum 
útflutningi þangað. „Þar vegur þyngst útflutningur á saltfiski sem 
Spánverjar hafa keypt frá því Íslendingar fóru að verka saltfisk. Mestur 
vöxtur í útflutningi síðustu árin er þó á lyfjum.“

SPÆNSK-ÍSLENSKA VIÐSKIPTARÁÐIÐ

Úlfar Steindórsson. „Spánverjar voru þeir einu sem fengu að flytja 
inn vín til Íslands á þeim árum þegar bannað var að flytja inn áfengi. 
Ástæðan var að þeir neituðu annars að kaupa af okkur saltfisk.“

Fiskútflutningur um 90% 
af viðskiptunum við Spán

„Mestur vöxtur í 
útflutningi síðustu 
árin er á lyfjum.“

Ítalsk-íslenska viðskiptaráðið var stofnað í Mílanó árið 2001. Guð-
jón Rúnarsson, framkvæmdastjóri Samtaka banka og verðbréfa-

fyrirtækja, hefur verið formaður ráðsins frá upphafi. 
Spurður að því hverju hann vilji koma til leiðar segir Guðjón: 

„Efla enn frekar samskipti Íslands og Ítalíu. Þó að viðskipti séu tölu-
verð milli landanna er enn langt í land að þau jafnist á við viðskipti 
íslenskra fyrirtækja við mörg önnur Evrópuríki. Aukin þekking aðila 
á viðskiptaumhverfi landanna er besta leiðin til að stuðla að meiri 
viðskiptum milli þeirra.“

Aðaltilgangur ráðsins er að efla viðskipti landanna og Guðjón 
segir að ráðið stuðli einkum að tilgangi sínum með fundum og ráð-
stefnum um málefni sem tengjast viðskiptum landanna og byggi í 
sama tilgangi upp tengslanet. Guðjón nefnir sem dæmi að á fundi, 
sem ráðið stóð fyrir með forsætisráðherra Íslands í Róm haustið 
2002, hafi verið undirritaður tvísköttunarsamningur milli ríkjanna. 
„Tvísköttunarsamningar eru tæki til að tryggja sem samkeppnis-
hæfast starfsumhverfi í viðskiptum landa og því var það táknrænt 
að íslensk og ítölsk stjórnvöld skyldu velja þennan vettvang til að 
undirrita samninginn. Ráðið hefur einnig staðið fyrir nokkrum 
ítölskum viðskiptadögum á Íslandi, þar sem íslenskt athafnafólk 
hefur miðlað af reynslu sinni af því að eiga viðskipti við Ítalíu og 
ítalskir viðskiptamenn hafa verið boðnir hingað til lands og sagt frá 
reynslu sinni af viðskiptum við Íslendinga. Árið 2005 tók ÍTÍS þátt í 
því með listasmiðjunni Klink og Bank og sendiráði Ítala að setja hér 
á landi upp sýningu um ítalskan nútímaarkitektúr. Sú sýning vakti 
mikla athygli, ekki síst hjá íslenskum arkitektum. Í framhaldi hennar 
fann ég fyrir áhuga ítalskra stjórnvalda á að virkja íslenska arkitekta 
til að taka þátt í samkeppnum um einstök verkefni á Ítalíu. Hvort sú 
hefur orðið raunin í framhaldinu veit ég ekki en oft er það þannig 
að ekki þarf nema smáhvatningu til að hjálpa innlendum aðilum að 
stíga skrefið og reyna fyrir sér í því sem þeir kunna best á erlendri 
grund.“

Sendiráð í Róm
Ítalsk-íslenska viðskiptaráðið á regluleg samskipti 
við sendiráð ríkjanna auk þess sem töluverð sam-
skipti hafa verið við svæðisbundin viðskiptaráð á 
Ítalíu. Þess má geta að mikilvægt skref var stigið á 
síðasta ári þegar Ísland opnaði sendiráð í Róm. Ítalir 
eru hins vegar með sameiginlegt sendiráð fyrir Ísland og Noreg og 
er það staðsett í Osló. „Til framtíðar litið skiptir máli að Ítalir opni 
sendiráð hér á landi en það mun án nokkurs vafa styrkja tengsl land-
anna frekar á öllum sviðum.

Guðjón Rúnarsson. „Aukin þekking á viðskiptaumhverfi landanna er 
besta leiðin til að stuðla að meiri viðskiptum þeirra á milli.“

ÍTALSK-ÍSLENSKA VIÐSKIPTARÁÐIÐ

Ítalía er land tækifæranna

Íslendingar hafa keypt mun meira af vörum frá Ítalíu en þeir 
hafa flutt þangað út. Þannig hefur innflutningurinn numið í 
kringum 4% af heildarinnflutningi á vörum til Íslands síðustu ár, 
en útflutningurinn til Ítalíu hefur numið um 1%. Íslendingar kaupa 

fjölbreyttar vörur frá Ítalíu, svo sem matvæli, vín, 
bíla, lækningatæki og fatnað. Hins vegar hafa Ítalir 
keypt af okkur fisk í áratugi, en einnig eitthvað af 
landbúnaðarvörum. Vöruviðskiptin segja þó ekki 
alla söguna þar sem þjónustuviðskipti milli land-
anna fara vaxandi. Þannig má benda á að ferðalög 
bæði Íslendinga til Ítalíu og Ítala til Íslands hafa 

stóraukist á síðasta áratug í samræmi við aukið framboð á beinu 
flugi milli landanna. Þá hafa íslensku bankarnir átt töluverð við-
skipti við Ítalíu síðustu ár og einn íslenskur banki er með starfsstöð 
í Mílanó.“

„Einn íslenskur 
banki er með starfs-

stöð í Mílanó.“



Bjarni Ármannsson, forstjóri Glitnis, er formaður Norsk-íslenska 
viðskiptaráðsins sem stofnað var 10. mars síðastliðinn að við-

stöddum utanríkisráðherrum landanna, þeim Geir H. Haarde og 
Jonas Gahr Störe. Tilgangur ráðsins er að efla viðskipti og efnahags-
samvinnu landanna, meðal annars með því að standa fyrir fræðslu-
fundum og ráðstefnum auk þess að veita upplýsingar um atvinnulíf, 
fjárfestingarmöguleika og viðskiptamöguleika í Noregi og á Íslandi. 
Meðlimir eru bæði fyrirtæki og einstaklingar í hvoru landi um sig. 
Við stofnun Norsk-íslenska viðskiptaráðsins sagði Bjarni Ármannsson 
að ráðið yrði drifkraftur í samstarfi landanna í viðskiptum, menn-
ingu, íþróttum og á fleiri sviðum.

Viðskipti milli Íslands og Noregs eiga sér langa sögu en stofnun 
viðskiptaráðsins gerist á sama tíma og viðskipti þjóðanna hafa aukist 
mjög auk þess sem þau ná yfir fleiri svið. Þá hafa íslenskir bankar og 
fjárfestar notið aukinnar athygli í Noregi. 

Þátttaka Bjarna Ármannssonar í Norsk-íslenska viðskiptaráðinu 
kemur ekki á óvart þegar haft er í huga að Glitnir lítur bæði á Noreg 
og Ísland sem sinn heimamarkað. 

„Ég tel að í öflugum samskiptum og virku tengslaneti felist mikil 
tækifæri ef rétt er á málum haldið og mig langaði til að leggja mitt lóð 
á vogarskálarnar,“ segir Bjarni. „Sem formaður get ég stuðlað að öfl-
ugri viðskiptum milli landanna og aukinni samvinnu þeirra á ýmsum 
sviðum. Viðskiptaráðið er kjörinn vettvangur fyrir ýmis sameiginleg 
hagsmunamál okkar.“

Bjarni segir að fyrsta markmið Norsk-íslenska viðskiptaráðsins sé 
að fá fleiri meðlimi og gera það fjárhagslega í stakk búið til að sinna 

hlutverki sínu með sóma. „Traust fjárhagsstaða skapar grundvöll fyrir 
metnaðarfulla starfsemi og blæs stjórnarmönnum kapp í kinn. Við 
réðum nýlega starfsmann í hlutastarf til að sjá um daglegan rekstur 
ráðsins. Næsta verkefni er jólasamkoma í bústað íslenska sendiherr-
ans í Osló þangað sem boðið verður ýmsum aðilum úr viðskipta- og 
menningarlífi landanna.“

Líkar þjóðir
Áhugi er á að skipuleggja ráðstefnur og fræðslufundi - til að mynda 
hádegisverðarfundi -  þar sem einn eða fleiri ræðumenn munu fjalla 
um áhugavert efni og hvetja til umræðu.

Bjarni segir stefnuna setta á stóran viðburð í febrúar eða mars á 
næsta ári þar sem áherslan verður á tengsl Íslands og Noregs á ýmsum 
sviðum.
En hverju vill Bjarni koma til leiðar sem formaður Norsk-íslenska 
viðskiptaráðsins?
„Ég vil stuðla að bættri ímynd Noregs á Íslandi og að sama skapi 
standa fyrir kynningu á Íslandi í Noregi. Öflug upplýsingagjöf liðkar 
fyrir öllum samskiptum milli fólks.Við höfum átt frábært samstarf við 
sendiherra og starfsfólk sendiráðanna í hvoru landi um sig og væntum 
mikils af því í framtíðinni.“

Bjarni segir það auðvelda öll samskipti hve þjóðirnar eru líkar. 
„Menning landanna er mjög lík sem endurspeglast meðal annars 
í því að margir Norðmenn segja mun auðveldara að vinna með 
Íslendingum en til dæmis Svíum, Dönum eða Finnum. Við munum 
auðvitað njóta þessa í starfi ráðsins.“

Bjarni Ármannsson. „Sem formaður vil ég stuðla að öflugri viðskiptum 
milli landanna og aukinni samvinnu þeirra á ýmsum sviðum.“

NORSK-ÍSLENSKA VIÐSKIPTARÁÐIÐ

Vill stuðla að 
bættri ímynd 
Noregs á Íslandi

„Öflug upplýsingagjöf 
liðkar fyrir öllum sam-
skiptum milli fólks.“

Sænsk-íslenska viðskiptaráðið var stofnað í júní árið 1997. Um 40 
fyrirtæki og einstaklingar úr ýmsum greinum atvinnulífsins voru 

stofnfélagar og á árunum níu hefur félögum fjölgað jafnt og þétt. Í 
dag eru félagsmenn um 65.

Jafet S. Ólafsson, framkvæmdastjóri VBS fjár-
festingabanka hf., er formaður ráðsins. „Ég hóf 
að starfa fyrir ráðið þegar það var stofnað. Meg-
inástæðan var og er samband VBS við Carne-
gie-fjárfestingabankann, en VBS er umboðsaðili 
þess ágæta fyrirtækis á Íslandi.“ Jafet hafði verið 
varaformaður um nokkurn tíma en settist í for-
mannssætið þegar þáverandi formaður fluttist til 
útlanda fyrir tveimur árum. „Þetta er ekki mikið 
starf,“ segir hann.

Markmið ráðsins er að stuðla að persónulegum samskiptum 
íslenskra og sænskra athafnamanna, leiða saman fyrirtæki í svipuðum 
atvinnurekstri, veita upplýsingar um fyrirtæki og vörur í löndunum 
tveimur, kynna ræðumenn sem eru leiðandi á sínu sviði í atvinnu-

lífi hvors lands og stuðla að viðskiptatengslum með viðskiptasendi-
nefndum, málþingum og sýningum. „Sendiherra okkar í Stokkhólmi 
er boðinn og búinn til að aðstoða við að greiða fyrir viðskiptum 

og það sama má segja um hinn dugmikla sænska 
sendiherra sem nú er hér á landi.“

Jafet nefnir að helstu verkefni ráðsins séu að 
standa fyrir tveimur fyrirlestrum á ári sem tengjast 
viðskiptum við Svíþjóð. „Einnig hefur ráðið komið 
að opnun Carnegie-listsýningarinnar og aðstoðað 
sænska sendiráðið við viðburði sem sendiráðið 
stendur fyrir, svo sem „sænska daga“ á Húsavík í 
ágúst.“

Jafet segir að ráðið eigi aðallega samstarf við 
sænska viðskiptaráðið, sendiráðin og síðan einstök fyrirtæki þar sem 
félagsmenn hafa góð sambönd. Ráðið er félagi í Samtökum sænskra 
viðskiptaráða erlendis.

„Forseti Íslands fór í opinbera heimsókn til Svíþjóðar árið 2000 og 
var þá haldinn fjárfestingaráðstefna í tengslum við þá heimsókn; sama 
var gert þegar Karl Svíakonungur kom í opinbera heimsókn hingað 
til lands árið 2004.“

Fjárfestingar vekja athygli
Þegar formaðurinn er spurður út í inn- og útflutning til Svíþjóðar 
segir hann að mjög halli á Ísland. „Í fyrra fluttum við inn vörur 
frá Svíþjóð fyrir 25 milljarða króna en verðmæti útflutnings okkar 
þangað nam einungis um 2,5 milljörðum króna.“ Jafet segir að mest 
sé flutt inn af alls konar fjárfestingavörum, til dæmis í virkjanir. Þá 
nefnir hann vélar, tæki og matvæli – að ógleymdum vörum sem fást 
í IKEA.

„Við flytjum aðallega út sjávarafurðir til Svíþjóðar en sá útflutn-
ingur hefur dregist saman síðustu ár. Það er af sem áður var þegar 
mikið var flutt út af síld til Svíþjóðar.“ 

Jafet segir að lítið hafi verið um beinar fjárfestingar Svía hér á 
landi. Fjárfestingasjóður í eigu Wallenbergs o.fl. fjárfesti þó hér meðal 
annars í laxeldi í Hraunsfirði á Snæfellsnesi. „Sú fjárfesting fór ekki 
vel en Svíarnir voru ekkert að harma það. Ég hlustaði á Kurt Nikolin, 
einn mesta áhrifamann í sænsku viðskiptalífi, lýsa reynslu sinni af 
viðskiptum við Íslendinga og hann hrósaði okkur.

Íslendingar hafa vakið töluverða athygli fyrir fjárfestingar í Svíþjóð 
og er Kaupþing orðið einn af stærri aðilum þar í verðbréfaviðskiptum. 
Það gekk þó ekki þrautalaust þegar Kaupþing keypti JP Nordiska; 
Svíar tóku þeim beinlínis ekki fagnandi.  Kaupþing er eina íslenska 
fyrirtækið sem skráð er í Kauphöllinni í Stokkhólmi.

Nýlega var undirritaður samningur um samruna íslensku kaup-
hallarinnar og þeirrar sænsku og eru þá allar norrænu kauphallirnar, 
nema sú norska, komnar í eitt fyrirtæki.“

Jafet bendir á að Hagar – eða Baugur – reka stórverslun bæði í 
Gautaborg og Stokkhólmi og hyggja á frekari landvinninga þar.

SÆNSK- ÍSLENSKA VERSLUNARRÁÐIÐ

Hallar mikið á Ísland

„Í fyrra fluttum við inn vörur frá Svíþjóð fyrir 25 milljarða króna en 
útflutningur okkar var einungis fyrir um 2,5 milljarða króna,“ segir 
Jafet S. Ólafsson. 

„Nýlega var undir-
ritaður samningur 

um samruna íslensku 
kauphallarinnar við 

þá sænsku.“



Brynjólfur Helgason, framkvæmdastjóri alþjóðasviðs og staðgengill 
bankastjóra Landsbankans, er í stjórn Bresk-íslenska viðskipta-

ráðsins sem var stofnað í nóvember árið 1997. Félagar eru 139 og þá 
aðallega fyrirtæki.

„Ég hóf að starfa með ráðinu í fyrra að beiðni John Quitter, for-
manns ráðsins. Ég er í framkvæmdastjórn fyrir hönd Íslandsdeildar 
ráðsins. Þess má geta að John Quitter hefur um árabil tengst við-
skiptum við Ísland eða allt frá því hann var tengiliður Citigroup í 
London við Ísland fyrir um 20 árum. Hann starfaði einnig við fleiri 
alþjóðlega banka sem eiga mikil viðskipti við íslensk fjármálafyrir-
tæki.“

Brynjólfur segir að mikilvægt sé að stuðla að auknum alþjóðavið-
skiptum íslenskra fyrirtækja í Bretlandi sem og fjárfestingum breskra 
aðila á Íslandi. „Fjárfestingar íslenskra fyrirtækja í Bretlandi hafa verið 
miklar síðustu ár. Þær eiga sér þó rætur enn lengra aftur í tíma þar sem 
fiskmarkaðsfyrirtækin og flutningafyrirtækin hafa lengi átt þar starfs-
stöðvar. Umsvifamestar fjárfestingar íslenskra fyrirtækja í Bretlandi 
hafa verið á smásölumarkaði, í matvælaframleiðslu, ferðaþjónustu og 
fjármálafyrirtækjum. Þá eru ótalin lánaviðskipti íslenskra fjármálafyrir-
tækja við og í gegnum City of London sem er langfyrirferðarmesta 
fjármálamiðstöð Evrópu. Lánaviðskiptin eru nú ekki lengur einhliða 
eins og lengst af var venjan. Þannig eru íslenskir bankar nú bæði að 
taka lán í gegnum fjármálafyrirtæki í London og jafnframt nokkuð 
umsvifamiklir í útlánum til fyrirtækja starfandi í Bretlandi og víðar í 
Evrópu, bæði í gegnum starfsstöðvar þar og á Íslandi.“

Í fyrsta sæti
Bretland var helsta útflutningsland Íslands samkvæmt tölum Hag-
stofunnar árið 2005 eins og árin á undan. „Verðmæti útflutnings til 
Bretlands nam þá 34,6 milljörðum króna eða 18% af heildarútflutn-
ingi. Sjávarafurðir voru 82% útflutningsins til Bretlands árið 2005. 
Bretland var í sjötta sæti innflutningslanda okkar á árinu 2005 en þá 
nam innflutningur 18,1 milljarði króna. Stærsti einstaki liðurinn eru 
vélar og samgöngutæki, eða 7,7 milljarðar króna, og síðan fjöldi ann-
arra vörutegunda af ýmsu tagi. Auk þess eru umfangsmikil fjármála-
viðskipti við Bretland sem og kaup íslenskra fyrirtækja á þarlendum 
fyrirtækjum.“

Brynjólfur segir að enn sem 
komið er hafi áhugi breskra fjárfesta 
á beinum fjárfestingum í íslenskum 
fyrirtækjum verið minni en áhugi 
íslenskra á breskum. „Að hluta til 
kann það að stafa af smæð íslenska 
markaðarins. Hins vegar er eru 
flest fyrirtækin skráð einungis í íslenskum krónum í íslenskri kauphöll 
og það er ekki einfalt fyrir erlenda aðila sem vilja halda hlutabréfasafni 
með dreifðri áhættu. Velta með bréf í mörgum skráðum fyrirtækjum 
á Íslandi er einnig það takmörkuð að seljanleiki er ekki alltaf nógu 
mikill. Þá skilja erlendir aðilar ekki vel verðtryggingu og talsverðar 
gengissveiflur krónunnar. En sameining Kauphallar Íslands við OMX 
getur stuðlað að alþjóðlegum viðskiptum með íslensk hlutabréf.“

BRESK-ÍSLENSKA VIÐSKIPTARÁÐIÐ

Brynjólfur Helgason. 
„Umsvifamestar fjár-

festingar íslenskra 
fyrirtækja í Bretlandi 

hafa verið á smá-
sölumarkaði, í mat-

vælaframleiðslu, 
ferðaþjónustu og fjár-

málafyrirtækjum.“

Aukin alþjóðaviðskipti nauðsynleg

„Sjávarafurðir voru 
82% útflutningsins 
til Bretlands 
árið 2005.“

V
ið viljum ekki lengur kalla okkur ritara, enda nær starfs-
svið okkar yfir ansi margt annað en að skrifa bréf fyrir 
forstjórann. Raunar má segja að slík bréfaskrif séu nær 
aflögð því flestir skrifa orðið sín bréf sjálfir,“ segir Björg 

Jóhannesdóttir, nýkjörinn gjaldkeri Evrópusamtaka aðstoðarmanna 
yfirmanna, EUMA - European Management Assistants.

Samtökin voru stofnuð af breskri konu árið 1972 og hafa því slitið 
barnsskónum. Helstu markmið samtakanna eru að efla tengslanet 
aðstoðarfólks yfirmanna, efla sjálfstraust þeirra og faglega nálgun. 
Samtökin starfa í 20 löndum og hafa fulltrúa í enn fleiri löndum.

Hér á Íslandi eru enn sem komið er eingöngu konur í samtök-
unum en Björg segist vita um a.m.k. tvo karla erlendis. „Það eru fleiri 
konur í þessum störfum sem mörg hver hafa væntanlega þróast úr því 
að vera ritara- eða einkaritarastörf í annað og meira,“ segir hún. 

Gjaldkeri  í aðalstjórn EUMA
Björg gekk í EUMA haustið 2002 og hafði ekki verið lengi starfandi 
í samtökunum þegar stungið var upp á því við hana að hún gæfi kost 
á sér í stjórn samtakanna. Hún sló til og var kosin í stjórn árin 2004-
2006. En þá var skorað á hana að bjóða sig fram í aðalstjórn EUMA 
í Evrópu og þá í samkeppni við annan erlendan frambjóðanda. Björg 
vann kosningarnar sem fram fóru á aðalfundi EUMA í Malmö sl. 
september með yfirburðum. 

 „Mér finnst mikill heiður að því að hafa verið treyst til þess að 
gegna þessu starfi. Tryggingamiðstöðin hefur sýnt mér mikinn skiln-
ing en ég lét strax vita af því að þetta stæði til og að ég myndi þurfa 
að fara fjórar ferðir á fundi erlendis á ári ef ég yrði kosin. Það var 
samþykkt og ekki aðeins samþykkt heldur hefur fyrirtækið sýnt mér 
alveg frábæran stuðning og styrkt mig til ferðanna á ýmsa vegu. Ég 
er enn þá bara að fylgjast með starfinu í gegnum tölvupóstsamskipti 
því að endanleg stjórnarskipti verða ekki fyrr en fyrstu helgina í des-
ember og þá í Amsterdam.“

Í EUMA eru rúmlega 1.300 félagar og í hverju landi er hópur sem 
hefur sína stjórn, formann, kynningarfulltrúa og gjaldkera. Félags-
menn greiða félagsgjald sem að hluta rennur til heimafélags hvers og 
eins og að hluta til EUMA höfuðstöðvanna. 

„Það er hverju landi í sjálfsvald sett í hvað félagið notar þá peninga 
sem til eru,“ segir Björg. „Við notum okkar sjóð einkum til að efla 
fræðslu meðal félagsmanna og nú síðast vorum við með ráðstefnuna 
„vinna – virkni – velgengni“ á Grand hóteli þar sem við fengum ýmsa 
þekkta fyrirlesara. Á þessa ráðstefnu komu 84 konur og einn karl.“

Áhugavert fundarefni
Hér á landi eru 45 meðlimir í EUMA sem hittast mánaðarlega en 
taka sér þó frí yfir sumartímann. Tvisvar á ári eru fundir þar sem 
stjórnir allra landanna hittast. Á haustfundunum er einnig haldinn 

Björg Jóhannesdóttir, ritari á rekstrarsviði TM, er nýkjör-
inn gjaldkeri Evrópusamtaka aðstoðarmanna yfirmanna, 
EUMA. Þetta eru athyglisverð samtök en starfsheiti félags-
manna eru misjöfn, eins og ritari, einkaritari, persónulegur 
aðstoðarmaður, deildarstjóri, svo að eitthvað sé nefnt.

Í STJÓRN EUMA:

DRAUMURINN 
SEM RÆTTIST
TEXTI: VIGDÍS STEFÁNSDÓTTIR
MYND: GEIR ÓLAFSSON 

E V R Ó P U S A M T Ö K I N  E U M A

aðalfundur EUMA og ráðstefna og þá er alltaf ákveðið þema, eitthvað 
sem félagsmenn telja sig hafa gagn af. Síðastliðið haust var t.d. fjallað 
um það hversu hratt meðalaldur vinnuafls í Evrópu hækkar og nú í 
september sl. var yfirskrift ráðstefnunnar: Félagsleg ábyrgð fyrirtækja 
(CSR): Hvernig geta fyrirtæki og stofnanir haft áhrif á þjóðfélag 
framtíðarinnar. Á vorin eru svokallaðir fræðsludagar um leið og stjórn-
arfundir eru haldnir og næsta vor verður tekið fyrir efnið: „How to 
improve creativity and innovation.“

„Það er sem sagt alltaf verið að taka á málum sem nýtast beint í 
daglegu starfi félagsmanna,“ segir Björg. „Ég tel að þessi samtök hafi 
gert ótrúlega mörgum gott. Á ráðstefnurnar og fundina koma oft sömu 
konurnar ár eftir ár, konur sem fá jafnvel engan stuðning heiman að 
eða þora ekki að láta vita af því að þær tilheyri samtökunum af því að 
í heimalöndum þeirra eru konur einfaldlega lítils metnar. Við erum 
heppin hér á landi að búa við svo mikið jafnrétti sem raun ber vitni. 
Ég finn það mjög sterkt í mínu starfi að vera metin til jafns við aðra og 
er einfaldlega tekin með í stjórnendateymið.“

 
Fjölbreytt starfssvið
Starfssviðið er fjölbreytt og starfsheitin misjöfn meðal félaga; ritari, 
einkaritari, persónulegur aðstoðarmaður, deildarstjóri, svo að eitthvað 
sé nefnt. 

„Starfsheitið skiptir ekki 
mestu máli, verkefni okkar 
er fyrst og síðast að halda 
utan um það sem yfirmenn 

okkar eru að gera.“

Björg Jóhannesdóttir, nýkjörinn gjaldkeri Evrópusamtaka aðstoðar-
manna yfirmanna, EUMA - European Management Assistants.

„Starfsheitið skiptir ekki mestu máli, verkefni okkar er fyrst og 
síðast að halda utan um það sem yfirmenn okkar eru að gera. Það 
getur falist í fjölmörgu eins og því að sjá um móttökur, skipuleggja 
fundi og setja þá upp, fara með gesti í ferðalög, kaupa gjafir og 
fleira. Fyrst og síðast er starf okkar fólgið í því að vera vakandi 
gagnvart því sem þarf að gera hverju sinni og sinna því.  Það er 
nauðsynlegt að hafa gott vald á mannlegum samskiptum, hafa 
tilfinningu fyrir ástandinu, hafa skipulagsgáfu í lagi og kunna að 
halda utan um skrár og skýrslur. Oft á tíðum sjáum við algerlega 
um að skipuleggja vinnutíma yfirmanns okkar og það krefst góðrar 
yfirsýnar. Eitt af því sem samtökin nýtast ákaflega vel til, er að við 
getum alltaf leitað eftir aðstoð eða upplýsingum frá félögum, bæði 
hér á landi og erlendis. Ýmislegt getur komið upp þannig að okkur 
vanti upplýsingar í skyndi og þá kemur sér vel að geta leitað víða 
til kunnugra. Stundum þarf að panta hótel á skrítnum stöðum, 
finna einhverjar upplýsingar um fyrirlesara eða erlenda gesti og 
fleira slíkt.“

Hver er Björg? 
Björg Jóhannesdóttir er fædd í Reykjavík en ólst upp í Keflavík. 
Hún er stúdent úr Menntaskólanum við Hamrahlíð og fjögurra 
barna móðir auk þess sem hún á eitt barnabarn. 

„Ég stundaði myndlistarnám meðan ég var heima við barna-
uppeldið en 1994 fór ég að vinna við textavarp Sjónvarpsins og var 
þar í ein fimm ár,“ segir hún. „Þá fór ég til Bandaríkjanna og var 
þar í skamman tíma en kom aftur um áramótin 2000 og fór þá að 
vinna hjá Urði, Verðandi, Skuld. Þegar Gunnlaugur Sævar Gunn-
laugsson, minn yfirmaður, fór þaðan til TM árið 2004, bauð hann 
mér að koma með og ég þáði það. Hér er ég nú ritari á rekstrarsviði 
TM og sinni þar ýmsum verkefnum auk þess að vera persónulegur 
aðstoðarmaður Gunnlaugs Sævars.  Annars hefur starf mitt breyst 
talsvert upp á síðkastið og ég er farin að nota æ meiri tíma í að 
vinna við handbækur og leiðbeiningar af ýmsu tagi.“

Að láta drauminn rætast
Menntun er Björgu ofarlega í huga og hún segist alla tíð hafa 
sótt námskeið af miklum áhuga. „Ég lít á starf mitt hjá EUMA 
sem nám. Mig hefur alltaf langað til að læra meira og þegar þetta 
tækifæri gafst til að sinna yfirgripsmiklu ábyrgðarstarfi fannst mér 
það alveg kjörið menntunartækifæri. Ég vissi að ég hefði tíma og 
orku í það og ákvað að nú væri rétti tíminn til þess að láta draum-
inn rætast.“

M
un yfirstandandi skilnaður Bítilsins 
Sir Paul McCartneys við eiginkon-
una Heather Mills slá öll met í 
skilnaðargreiðslum? Fjölmiðlar spá 

því að svo verði. Þeir giska á að Mills muni 
hljóta 200 milljónir punda (26 milljarða 
króna) í sinn hlut við skilnaðinn, þ.e. eftir 
fjögurra ára hjónaband og eina dóttur. Sir 
Paul hefur boðið Heather 30 milljónir punda 
(3,9 milljarða kr.) en hún hefur hafnað þeirri 
fjárhæð.

Paul McCartney og Heather Mills gerðu 
ekki með sér kaupmála þegar þau gengu í 
hjónaband fyrir fjórum árum. 

En áður en menn taka upp vasaklútinn í 
samúðarskyni við Bítilinn er rétt að minna 
á að eignir McCartneys eru metnar á tæpan 
milljarð punda, hann er í 65. sæti á auð-
mannalista Sunday Times. 

Hugsanlega er meiri auður á leiðinni í 
vasa Sir Pauls því að Bítlarnir hafa átt í ára-
löngum málaferlum við plötufyrirtækin EMI 
og Capitol fyrir vangoldnar greiðslur frá því 
forðum. Bítlakrafan er upp á 13,5 milljónir 
punda. Og í ljósi Bítlaauðæfanna er þetta 
hrein skiptimynt og merkilegt að þeir nenni 
þessu – en kannski munar um allt.

Það má deila um hvort ástin verði metin 
til fjár. Það er hins vegar löngu ljóst af skiln-
uðum breskra auðmanna að skilnaðir kosta 

sitt. Lengi vel var metupphæðin í skilnaðar-
málum þær 17 milljónir punda (2,2 millj-
arðar króna) sem Karl Bretaprins greiddi 
Díönu prinsessu við skilnað þeirra 1996.

Endurómur af því máli er að McCartney 
réð lögfræðing prinsins, konu, til að ráða sér 
heilt. Mills gerði sér lítið fyrir og réð lögfræð-
ing prinsessunnar.

Nýtt met var sett nýlega Í haust var sett 
nýtt met þegar fráskilinni eiginkonu voru 
dæmdar 48 milljónir punda (6,2 milljarðar 
króna) í sinn hlut eftir 29 ára hjónaband 
– börnin tvö eru flutt að heiman. Eiginmað-
urinn hafði auðgast á tryggingafyrirtæki sem 
hann byggði sjálfur upp, eiginkonan hugsaði 
um heimilið.

Hann var öskusár eftir dóminn, hugðist 
áfrýja en það væri kannski óviturlegt: Að 
greiddum hlut eiginkonunnar heldur hann 
eftir 63% eigna sinna en af því að helm-
ingaskiptareglan vinnur á hér gæti hann átt 
á hættu að áfrýjun kostaði hann enn meir. 
Í þessu dæmi er ljóst hvað ástin kostaði en 
spurning hvort það komi bakreikningur fyrir 
þverúð.

McCartney og Mills Það telst ekki til merkis-
afmæla að verða 64 ára, en öðru máli gildir 
þegar maður hefur búið til heimsþekkt lag 

Þegar „All you need is love“ gildir ekki lengur duga lög-
fræðingar betur en ástin, eins og skilnaðarmál McCartney 
– Mills sýnir, skrifar Sigrún Davíðsdóttir frá London. 

ÞAR SEM ÁS TIN ENDAR
Skilnaður Paul McCartneys og Heather Mills:

TAKA LÖGFRÆÐINGARNIR VIÐ

L U N D Ú N A P I S T I L L  S I G R Ú N A R

um þau tímamót. Þegar McCartney varð 64 
ára í sumar var hann orðinn einn og yfirgef-
inn, hafði engan til að kveða til „will you 
still need me“ og var nýbúinn að tilkynna 
að fjögurra ára hjónabandi hans og Heather 
Mills væri að ljúka, með fullu samkomulagi 
þeirra beggja. 

Fjölmiðlar hér vita sem 
er að slíkt samkomulag 
stendur yfirleitt ekki lengur 
en báðir sjá sér hag í því og 
sem betur fer fyrir fjölmiðla 
og því miður fyrir hlut-
aðeigandi er gjarnan hægt 
að stóla á að þegar frægt 
fólk á í hlut sjái einhver sér 
hag í að kjafta frá. Það hafði 
lengi verið orðrómur um að hjónabandið 
væri ekki hamingjuríkt, að börn hans af fyrra 
hjónabandi álitu hana hafa gifst til fjár.

Það liðu líka aðeins nokkrar vikur þegar 
ljóst varð að hjónin, sem voru ekki nógu 
samlynd til að vera hjón, voru heldur ekki 
nógu samlynd til að skilja í kyrrþey. 

Myndir af Mills með litlu dótturina við 
eitt af húsum þeirra hjóna þar sem hún var 
lokuð úti – búið að skipta um skrár – flugu á 
forsíður slúðurblaða. Var þetta liður í baráttu 
um samúð eða náðist þetta bara á mynd af 
því að ljósmyndarar voru statt og stöðugt við 
húsið í von um gott myndefni?

Börn McCartneys Börn McCartneys og 
aðrir nákomnir honum létu í veðri vaka að 
Mills hefði ekkert sinnt eiginmanninum, 

heldur stöðugt verið að vekja á sér athygli, 
stundað góðgerðarstarfsemi í augliti fjöl-
miðla, en látið góðverkin heima eiga sig. 

Heather missti annan fótinn upp að hné 
í bílslysi árið 1993 og sú reynsla varð liður í 
umsvifum hennar – þau Macca, gælunafn Sir 

Pauls, kynntust í gegnum 
góðgerðarstarf.

Góðgerðarstarfsemi er 
ekki ný bóla í fjölskyld-
unni. Linda, eiginkona 
McCartneys, sem lést á 
besta aldri, var á kafi í 
dýraverndunarsamtökum 
og McCartney hefur 
haldið star f i  hennar 
áfram – hjónaband þeirra 

var eitt af þeim endingarbetri í poppgeir-
anum. 

Bæði McCartney og Mills hafa unnið 
fyrir PETA, mjög harðsnúin dýravernd-
unarsamtök. Forstöðukona þeirra heldur því 
fram að sama hugarfar komi fram í fólki sem 
borðar kjöt og rak nasista til að útrýma Gyð-
ingum – hvort tveggja sýni virðingarleysi 
fyrir öðrum. Sumsé voru McCartney-hjónin 
fyrr og nú samtaka um að styðja PETA.

Mills var lúxus-gleðikona Fjölmiðlar fundu 
fleira en gremjuleg ummæli vina og vanda-
manna til að gorta af. Síðdegisblöðin viðr-
uðu sögusagnir um að sem ung hefði Mills 
verið lúxus-gleðikona sem tók mörg þúsund 
pund fyrir ástarfundi. Klámmyndir af Mills 
og karlmanni voru grafnar upp og birtar. 

ÞAR SEM ÁS TIN ENDAR
TAKA LÖGFRÆÐINGARNIR VIÐ

Lengi vel var 
metupphæðin í 

skilnaðarmálum þær 
17 milljónir punda (2,2 
milljarðar króna) sem 
Karl Bretaprins greiddi 

Díönu prinsessu við 
skilnað þeirra 1996.

Talsmaður Mills sagði þetta ekki klámmyndir 
heldur kennsluefni – sannarlega ein aðferð til 
að meta svona efni!

Fjölmiðlaumfjöllunin er athugunarefni út 
af fyrir sig. Það eru engar ýkjur að McCart-
ney er átrúnaðargoð hér í Englandi – og það 
er ögn eins og svona goð megi ekki lúta svo 
lágt að eiga sér konu. 

Bítlafélaginn John Lennon var á sama 
stalli og það var ekkert smávegis sem fjöl-
miðlar hér hötuðust út í Yoko Ono. Henni 
var kennt um skilnað Bítlanna og alla aðra 
slæmsku þeirra. Linda McCartney var sannar-
lega ekki elskuð af fjölmiðlum hér – Mills 
enn síður. Sumir hafa líka rakið þessa afstöðu 
til dulbúins kvenhaturs sem sé viðvarandi í 
breskum fjölmiðlum.

Þegar Mills komst í sviðsljós McCartneys 
var fullt af fólki sem þekkti forsögu hennar 
og bar í fjölmiðla bæði sögur og myndefni. 
Ekkert af þessu var birt þá því að fjölmiðlarnir 
sem þrífast annars á svona efni komust að 
þeirri niðurstöðu að það yrði ekki vinsælt hjá 
lesendum að þjóðargoðið McCartney yrði 
dregið í svaðið með þessum hætti. Sumsé 
var þagað... þar til Mills var orðin ein og 
óvarin – þá var gamla efnið dregið upp úr 
frystinum, hitað upp og borið á borð. 

Spurningin er hverjum þetta gagnaðist 
– Mills-vængurinn áleit að McCartney hefði 
komið efninu áleiðis til að sýna slæmar hliðar 
hennar svo hún hefði minna upp úr skiln-
aðarkrafsinu. 

Eftir hverju dæma dómstólarnir? Ábyrgir 
menn bentu hins vegar á að dómstólar 
tækju ekki hið minnsta tillit til frétta – 
aðeins fjárhagsstaða McCartneys við upphaf 
hjónabandsins og í lok þess skipti máli, auk 
lengdar hjónabandsins og hagsmuna tveggja 
ára dóttur hjónanna. 

Málaferlin í skilnaðarmálinu hefjast 
væntanlega í vetur. Nýlegur liður í óvægnum 
átökum hjónanna er að allt í einu spratt 
úr faxtæki Associated Press fréttastofunnar 
málsskjal Mills þar sem margvísleg and-
styggileg hegðun McCartneys er tíunduð 
– hann hafi meðal annars átt að hafa lagt á 
hana hendur og neytt ólöglegra lyfja.

AP vildi ekki birta þetta – en þá var efn-
inu komið í síðdegisblað sem var ekkert að 
tvínóna við birtingu og þetta efni nærði 
forsíður í nokkra daga. Það er erfitt að sjá að 
svona nokkuð leki nema með vilja Mills sem 
neitaði auðvitað að hafa átt nokkurn hlut að 
máli. Áður hafði hún sagt að Sir Paul hefði 

orðið leiðinlegur og sjálfselskur eftir að þau 
giftust.

Það sem enn mun gera fréttaflutning af 
væntanlegum málaferlum sérstakan er að 
venjulega eru skilnaðarmál rekin fyrir luktum 
dyrum. Í tilfelli þeirra hjóna er málabúnaður 
annar svo að það stefnir í að málaferlin verði 
fyrir opnum tjöldum. 

Fréttaflutningurinn kann þó að verða snú-
inn. Árið 1926 voru sett lög um fréttaflutn-
ing af einkamálum eins og skilnaðarmálum. 
Ástæðan var að þá höfðu fjölmiðlar um hríð 
flutt berorðar fréttir af alls kyns hneykslis-
málum – lögin áttu að vernda almenning 
fyrir að þurfa að heyra svo ósiðlega hluti! Þó 
fæstir virðist núorðið kjósa slíka vernd eru 
lögin enn í gildi. Lögfræðingar fjölmiðlanna 
munu því þurfa að leggjast í lagakrókana 
þegar þar að kemur.

Ef marka má fjölmiðla bauð Sir Paul 
lafðinni 30 milljónir punda í reiðufé (3,9 
milljarða króna) – en hún hafnaði því boði. Í 
einni blaðagrein var reiknað út að samkvæmt 
auðmannalista Sunday Times hefðu eignir 
McCartneys aukist um 25 milljónir punda 
frá 2005 til 2006, eða úr 800 í 825 milljónir. 
Þessar 30 milljónir punda, sem Paul bauð 
Mills, næmu því aðeins eignaaukningu hans 
á einu ári.

Fjölmiðlar giska á að Heather Mills verði 
dæmdar 200 milljónir punda (26 milljarðar 
króna). Gangi það eftir munu fleiri en hún 
brosa út í annað; nefnilega skatturinn.

Þurfi McCartney að selja eigur sem þessu 
nemur, mun skatturinn hagnast um rúmar 
32 milljónir punda – eða svipað því sem Sir 
Paul bauð Mills.

Sir Paul bauð Heather 30 milljónir punda (3,9 milljarða króna) en fjölmiðlar giska á að henni 
verði dæmdar 200 milljónir punda (26 milljarðar króna).

Í haust var sett nýtt met 
þegar eiginkonu voru 

dæmdar 48 milljónir punda 
(6,2 milljarðar króna) í sinn 
hlut eftir 29 ára hjónaband 
– börnin tvö voru flutt að 

heiman.

L U N D Ú N A P I S T I L L  S I G R Ú N A R

A
tlantshafsbandalagið hefur staðið á 
krossgötum frá lokum kalda stríðsins. 
Samtökin hafa þurft að undirgangast 
verulegar breytingar í kjölfar þess að 

Sovétríkin, sem lengi voru helsta réttlætingin 
fyrir tilvist bandalagsins, lögðust af. Blaðamanni 
Frjálsrar verslunar var nýlega boðið í kynnisferð til 
höfuðstöðva Atlantshafsbandalagsins í Brussel og 
nýtti hann tækifærið til að skoða innviði alþjóða-
samtaka í hamskiptum.

Það ætti ekki að koma neinum á óvart að 
mæta vopnuðum vörðum og mikilli öryggisgæslu 

í námunda við bækistöðvar öflugasta hernaðar-
bandalags heims. Þar sem rútan sem flutti íslenska 
blaðamannahópinn var á vegum NATO, gekk 
okkur þó nokkuð greiðlega að komast inn – en 
samt þurftu sumir að skilja eftir farsíma og upp-
tökutæki. Hópurinn þurfti líka snemma að venj-
ast því að hver einasti fulltrúi NATO, sem rætt 
var við, skyldi, hefðum samkvæmt og til að gæta 
öryggis þeirra, vera nafnlaus. 

Fyrir innan hliðið var stemmningin þó fremur 
afslöppuð og hópurinn var heppinn með leið-
sögufólk og fyrirlesara sem reyndu eftir fremsta 
megni að svara öllum spurningum sem lagðar voru 
fram. Spurningatímarnir voru eðlilega mest fræð-
andi þar sem þá var hægt að koma að einstökum 
hagsmunamálum Íslands. Allir sem við ræddum 
við voru t.d. meðvitaðir um framlag landsins til 
Atlantshafsbandalagsins og þá spennu sem mynd-
aðist á milli Íslands og Bandaríkjanna í nýlegum 
varnarviðræðum. 

Íslendingar fórnarlömb eigin velgengni
Ónefndur bandarískur sérfræðingur í hryðjuverka-
málum vildi þakka Íslendingum sérstaklega fyrir 
það sem hann kallaði „ómetanlega sérfræðiaðstoð“ 
við rekstur og viðhald flugvalla. 

„Íslendingarnir stóðu sig hreint út sagt frábær-
lega við að reka flugvöllinn í Pristina í Kosovo. Þið 
hafið auðvitað engan her svo það má segja að þið 
hafið orðið fórnarlömb eigin velgengni í Pristina. 

SVIGNAR NATO 
EÐA BROTNAR?

HEIMSÓKN TIL BÆKISTÖÐVA ATLANTSHAFSBANDALAGSINS Í BRUSSEL

TEXTI: GUNNAR HRAFN 
          JÓNSSON
MYNDIR: Úr safni NATO

H Ö F U Ð S T Ö Ð V A R  N A T O  Í  B R U S S E L

„Það er úrelt hugsun að vilja halda í sýnilegar en tilgangslausar 
varnir. Í dag er óvinurinn ekki að undirbúa flugskeytasendingu, 
heldur mætir hann með ferðatösku fulla af sprengiefni.“

Awacs þota.

SVIGNAR NATO 
EÐA BROTNAR?

Við sáum hvað þið gátuð lagt mikið til á 
þessu sviði þó svo að þið getið ekki aðstoðað 
hernaðarlega. Mikill áhugi skapaðist á því 
að fá Íslendinga til að stjórna flugvellinum í 
Kabul og það gekk eftir. Afganistan er hreint 
helvíti á jörðu þessa dagana og allir eru þakk-
látir fyrir framlag ykkar þar. Þar að auki skilst 
mér að þið gegnið viðamiklu hlutverki í sam-
skiptum Evrópusambandsins og NATO.“

Aðspurður um varnarmál Íslands sagði 
annar talsmaður að Ísland félli undir vernd 
Atlantshafsbandalagsins samkvæmt lögum 
þess. 

„Það kemur ekki til greina að það sé ráð-
ist á eitt einasta NATO-ríki án þess að það 
sé álitin stríðsyfirlýsing við okkur öll. Þetta 
er það sem gerðist eftir 11. september og 
það sama myndi gerast ef einhver ógnaði 
Íslandi. Ísland getur alltaf komið til NATO 
ef það telur öryggi sínu ógnað. Samtökin 
eru skuldbundin til að finna lausn á varn-
armálum landsins ef um er beðið.“ 

Leyniþjónusta nauðsynleg
Bandaríski hryðjuverkasérfræðingurinn 
benti þó á að hryðjuverk væru hin nýja og 
raunverulega ógn. 

„Það er úrelt hugsun að vilja halda í 
sýnilegar en tilgangslausar varnir. Í dag er 

óvinurinn ekki að undirbúa flugskeytasend-
ingu, heldur mætir hann með ferðatösku 
fulla af sprengiefni. Eina vörnin gegn slíku 
er að starfrækja öfluga leyniþjónustu sem er 
í nánu samstarfi við leyniþjónustur annarra 
bandalagsríkja. Ég veit að þið hafið ekkert 
slíkt á Íslandi en mín skoðun er sú að til 
þess að þjóð geti tryggt sér aðgang að hern-
aðarlega mikilvægum upplýsingum, og þar 
með tryggt öryggi sitt, sé leyniþjónusta af 
einhverju tagi nauðsynleg.“

Atlantshafsbandalagið og sterkustu með-
limir þess hafa sætt gagnrýni fyrir að leyfa 
harðstjórum að komast upp með ýmis ódæði 
í skiptum fyrir upplýsingar um hryðjuverka-
starfsemi. Það kom á óvart hversu opinskátt 
fulltrúar NATO voru tilbúnir að ræða þau 
mál við blaðamenn. 

„Bandaríkin ráða náttúrlega mestu um 
þessi mál en bandalagið sjálft hefur tekið 
aðeins öðruvísi á málunum. Við erum t.d. í 
samstarfi við einræðisríki eins og Úsbekistan 
og Hvíta-Rússland en það er takmarkað 
vegna þess að NATO hefur ekki sama þol 
gagnvart mannréttindabrotum og núver-
andi ríkisstjórn Bandaríkjanna virðist hafa.“ 
Annar fulltrúi bætti við: „Pervez Musharraff 
mun örugglega komast upp með ýmislegt í 
Pakistan og halda þar völdum árum saman 

í skjóli samstarfs við Bandaríkin. Það mál er 
hins vegar ekki á borði NATO.“

Ólíkar skoðanir
Þegar ferðinni var lokið höfðum við rætt 
við á annan tug fulltrúa NATO, jafnt á 
fundum sem og á persónulegum nótum yfir 
kaffibollum á milli fyrirlestra. Það sem sló 
undirritaðan hvað mest var hversu opinskáir 
fulltrúar NATO voru við okkur. Ekki síst í 
ljósi þess að fólk var ekki alltaf sammála og sú 
mynd sem fulltrúarnir gáfu okkur var af sam-
tökum í ákveðinni tilvistarkreppu. Engu að 
síður hefur Atlantshafsbandalagið vissulega 
staðið af sér hrun stórveldisins sem það var 
stofnað til að sporna gegn og endurskilgreint 
sig sem mun huglægara bandalag þjóða með 
sams konar gildismat. 

Að Atlantshafsbandalaginu koma margar 
þjóðir og ótal einstaklingar. Það þarf því 
ekki að koma neinum á óvart, eða vera veik-
leikamerki, að innan þess séu skiptar skoð-
anir. Þvert á móti mætti segja að tilvist sjálfs-
gagnrýni og sjálfstæðs hugsunarháttar innan 
NATO komi þægilega á óvart á þessum síð-
ustu og verstu tímum. Eins og einn fyrirlesari 
okkar orðaði það: „Á tímum mikilla breyt-
inga er ekkert hættulegra en ósveigjanleiki. 
Annaðhvort svignar þú eða brotnar.“

H Ö F U Ð S T Ö Ð V A R  N A T O  Í  B R U S S E L

É
g stofnaði Island-Reisen árið 1990,“ 
segir Ríta sem er íslensk þótt nafnið 
beri það ekki beint með sér. Hún 
er fædd og uppalin á Íslandi, hét 

þá Ríta Larsen, en faðir hennar, Nils Einar 
Larsen, var danskur garðyrkjumaður á Elli-
heimilinu Grund og móðirin er Margrét 
Jónsdóttir hjúkrunarkona.

Maður Rítu, Jörg Duppler, er sagnfræð-
ingur og starfar á vegum þýska sjóhersins 
og því hafa þau dvalist víða í Þýskalandi. 
„Við Jörg stunduðum nám við háskólann 
í Bonn, hann í sagnfræði en ég í norrænu, 
listasögu og samanburðarbókmenntum. Að 
námi loknu kenndi ég þar í átta ár við 
háskólann.“

Íslandskynning á fínu hóteli
Duppler-hjónin þurftu loks að færa sig um 
set og fluttust til Flensborgar. Þar var ekki 
háskóli en Rítu langaði samt til að vinna eitt-
hvað þótt hún væri komin með þrjú börn. Í 
kjölfarið vaknaði ferðaþjónustuhugmyndin. 

„Við hjónin ákváðum að efna til Íslands-
kynningar og gerðum það einu sinni í mán-
uði í tvö ár. Við buðum upp á helgarferð á 
mjög fínt hótel, héldum þar fyrirlestra um 
Ísland, sýndum kvikmyndir og kynntum 

bókmenntir og sögu landsins og fræddum 
væntanlega ferðamenn um allt sem þeir 
höfðu áhuga á að heyra.

Við vorum ekkert agalega klár í business 
og seldum þetta voðalega ódýrt en þátttakan 
var góð og fólki fannst þetta spennandi. 
Endirinn varð sá að margir vildu að efnt 
yrði til hópferðar til Íslands og ég yrði leið-
sögumaður. Fyrsti hópurinn var þó ekki svo 
stór að það borgaði sig að fara með hann svo 
ég bauð Islandtours að innlima hann í sína 
ferð. Fjöldinn tvöfaldaðist síðan ár frá ári og 
eykst enn. 

Árið 1996 fluttum við til Berlínar og ég 
rak ferðaskrifstofuna heima þar til árið 1999 
að ég fékk húsnæði á frábærum stað á Kur-
fürstendam 125 b.“

Nánast allar pantanir koma á Netinu
Ríta segir að stór hluti sölunnar fari fram í 
gegnum síma og á Netinu, sem hún nýtti sér 
mjög fljótt. Hún kynntist nefnilega Íslend-
ingnum Snorra Sigurðssyni sem rekur mikið 
tölvufyrirtæki í Tübingen og hann sagði: 
„Farðu inn á Netið.“ 

„Ég var skeptísk og var auk þess sannfærð 
um að Þjóðverjar myndu seint nýta sér það. 
Snorri talaði mig til og ég fékk fljótlega fína 

vefsíðu og lifi eiginlega á því núna. Nánast 
allar pantanir koma á Netinu. Þess vegna sel 
ég Íslandsferðirnar ekki bara fólki hér í Berlín 
heldur suður um allt Þýskaland, í Austurríki 
og Sviss. Það merkilega er að Íslandsáhuginn 
vex eftir því sem sunnar dregur en líklega 
koma þó flestir viðskiptavinir mínir frá Rínar-
dalnum og nágrenni Frankfurt.“ 

Snorri hefur séð alfarið um vefsíðuna sem 
er mjög góð. Dóttir Rítu átti að finna góða 
vefsíðu á Netinu og kynna hana í tengslum 
við nám sitt í háskólanum. Hún valdi að 
kynna heimasíðu Island-Reisen. Síðan hlaut 
verðlaun sem sú besta sem kynnt var. „Það 
þakka ég Snorra.“ 

Spá Rítu um að Þjóðverjar yrðu seinir að 
notfæra sér Netið gekk ekki eftir og nú segir 
hún að meira að segja eldra fólk sé komið með 
tölvur heima og Netið hefur svo sannarlega 
stuðlað að velgengni ferðaskrifstofunnar. Þar 
vinna sjö manns, sjö háskólastúlkur sem eru 
í norrænunámi  í háskólanum. Þær vinna 
20 tíma á viku og íslenskukunnátta þeirra 
kemur sér vel þegar hafa þarf samband við 
fólk í ferðaþjónustu hér heima, því að menn 
kunna yfirleitt ekki þýsku og þykir betra að 
geta átt viðskipti á íslensku heldur en ensku, 
nema stærstu hótelin. 

Ríta Duppler, eigandi Island-Reisen í Berlín, segir að Íslandsáhuginn 
vaxi eftir því sem sunnar dragi í Þýskalandi. „Líklega koma þó 
flestir viðskiptavinir mínir frá Rínardalnum og nágrenni Frankfurt.“

RÍTA DUPPLER
EIGANDI ISLAND-REISEN Í BERLÍN

F E R Ð A Þ J Ó N U S T A

TEXTI OG MYND: 
FRÍÐA BJÖRNSDÓTTIR 

Gæði og góð gisting
Island-Reisen skipuleggur næstum einvörð-
ungu einstaklingsferðir þar sem mikið er lagt 
upp úr gæðum og góðri gistingu. Ríta segir 
að Ísland sé orðið svo dýrt að bakpokafólk 
hafi ekki lengur ráð á að fara þangað heldur 
einungis fólk sem eigi nóga peninga. „Það 
spyr enginn lengur um svefnpokapláss eða 
ódýrar ferðir. Það fer minnkandi að fólk 
bóki herbergi án baðs og það vill bara góðan 
bíl og eftirspurn eftir jeppum hefur því auk-
ist mikið. Ég vil að fólk njóti ferðarinnar til 
Íslands og vil tryggja að það fái aðeins það 
besta. Þess vegna fer ég heim á hverju ári og 
kynni mér alla gististaðina sem ég býð upp á, 
umhverfi þeirra og aðbúnað gestanna.“

Ferðamannatíminn hefur lengst á und-
anförnum árum og nær nú frá maí og út 
september. Ríta segist senda marga ferða-
menn til Íslands í september og jafnvel 
október og bætir við að hér heima séu menn 
að gera mikil mistök með því að hækka 
verðið og láta „high season“ verð gilda allan 
þennan tíma. Annars staðar sé það aðeins 

yfir hásumarið. „Ferðamannatíminn hefur 
lengst og við hefðum ekki getað lengt hann 
nema vegna þess að gisting var ódýrari í maí 
og september. Það er algjör della að hækka 
verðið á þessum tíma auk þess sem þjón-
ustan minnkar í september. Söfnum og veit-
ingastöðum er oft lokað um mánaðamótin 
ágúst-september.“

Alltaf stór hópur sem hefur mikil fjárráð
Mikið hefur verið rætt um slæmt efnahags-
ástand í Þýskalandi og atvinnuleysi. Í Berlín 
búa um 3,5 milljónir manna og af þeim 
eru 18% atvinnulausir. Ríta segir Þjóðverja 
kvarta mikið en það sé þó að breytast og 
stemmningin í þjóðfélaginu sé aftur að verða 
góð. „Það er þó alltaf til fólk sem hefur ráð 
á að ferðast og stór hópur fólks þénar hér 
mikla peninga. Samt verð ég að vara fólk við 
að gæðin í ferðaþjónustunni á Íslandi eru 
ekki þau sömu og í Evrópu. Við erum að 
selja ferðir og þjónustu á Íslandi á sama verði 
og á lúxushótelum í Taílandi og Indónesíu. 
Matur er líka ofboðslega dýr en gæðin á 

Íslandi eru víðast hvar mikil. Mér finnst líka 
mikilvægt að ferðamennirnir fái að smakka 
íslenskan mat, kannski ekki endilega svið og 
hvalkjöt, heldur venjulegan góðan íslenskan 
mat. Margir vildu gjarnan fá að smakka kjöt- 
og fiskibollur, hangikjöt og grænar baunir, 
og svo venjulegan fisk. Lax er eldisfiskur hér 
og orðinn ein aðalfisktegundin, en ýsa eða 
þorskur sjást ekki hér í búðum. Fólk verður 
jafnvel fyrir vonbrigðum með að þurfa að 
borða sama mat og þeir borða heima hjá sér. 
Annars eru flestir ánægðir með Íslandsferð-
irnar þegar upp er staðið þótt fólk hringi 
kannski til mín þegar það kemur til baka og 
segi að þetta hafi verið dýrasta ferð sem það 
hafi farið, en allt hafi verið hreint og fínt og 
viðmótið einstakt.“

Ríta á skrifstofunni í Berlín. Í samræmi við fengshui er hún með 
blóm og vatn bak við sig. Það vantar ekki vatnið í Goðafoss.

Íslandi eru víðast hvar mikil. Mér finnst líka 

FYRST KOMU 15 FERÐAMENN
Á síðustu árum hafa hátt í 40 þúsund 
Þjóðverjar komið til landsins á ári og 
þýskir ferðamenn eru í þriðja sæti, 
næstir á eftir Bandaríkjamönnum og 
Bretum. Ríta Duppler er ein þeirra sem 
beinir þýsku ferðamönnunum hingað. 
Hún rekur ferðaskrifstofuna Island-
Reisen í Berlín og hóf að kynna Ísland 
fyrir Þjóðverjum fyrir 16 árum. Fyrsta 
árið komu 15 ferðamenn hingað á 
hennar vegum og lengi framan af tvö-
faldaðist tala ferðamannanna milli ára. 
Ríta býður eingöngu upp á einstaklings-
ferðir til Íslands og enn fjölgar þeim 
sem koma á vegum Island-Reisen.

Stjörnu-Oddi þróar og framleiðir mælitæki sem notuð eru við 
ýmiss konar hafrannsóknir, t.d. rannsóknir á þorski, skar-
kola, skötusel og einnig á laxfiskum þar sem fylgst er með 

því hvernig þeir haga sér eftir að þeir koma úr ám og út í hafið. 
Mælitæki Stjörnu-Odda eru líka notuð í iðnaði, í kjarnorkuverum, 
námum og hjá olíufyrirtækjum svo að nokkuð sé nefnt. 

„Það merkilega við vörur okkar er að þær eru ekki bara litlar 
heldur pínulitlar, svo litlar að koma má þeim fyrir í dýrum án 
þess að það valdi þeim óþægindum. Tækin eru notuð til að afla 
upplýsinga um fiskana í sjónum og það hvernig þeir haga sér, 
en þetta eru þýðingarmiklar upplýsingar fyrir þá sem stunda 
hafrannsóknir,“ segja hjónin Sigmar Guðbjörnsson og Jóhanna 
Ástvaldsdóttir, stjórnendur Stjörnu-Odda. „Mælitækin eru m.a. 
sérstök fyrir þær sakir að við setjum þau í umbúðir sem tryggja 
að líkami dýra hafnar þeim ekki, en það skiptir miklu máli 
til að tryggja endurheimtur. Fyrir nokkrum árum komu fram 
óskir um búnað sem gerði kleift að merkja fiska neðansjávar. 
Við hönnuðum þá merkingarbúnað í samstarfi við Hafrann-

Líklega eru ekki mörg íslensk fyrirtæki sem 
geta tekið þátt í stórsýningum úti um allan 
heim og látið sér nægja að taka sýningar-
gripina með sér í handfarangri. Þannig er því 
þó farið með Stjörnu-Odda sem sýnir á næst-
unni örsmáan en háþróaðan tæknibúnað á 
sýningum bæði í Bandaríkjunum og Belgíu.

TEXTI: FRÍÐA BJÖRNSDÓTTIR
MYNDIR: GEIR ÓLAFSSON 

MÆLITÆKIN FARA 
JAFNT Í LAXFISKA 
SEM KJARNORKUVER

Sigmar 
Guðbjörnsson 
og Jóhanna 
Ástvaldsdóttir, 
stofnendur 
og hluthafar í 
Stjörnu-Odda.

sóknastofnun, fyrir karfa á 1000 metra dýpi. Karfinn er mikilvæg 
auðlind og til mikils að vinna að fá um hann upplýsingar og nú 
hefur Hafrannsóknastofnunin merkt á þriðja þúsund fiska. Upplýs-
ingarnar, sem tækin nema, berast svo til baka þegar merktur fiskur 
veiðist og hægt er að lesa af mælitækinu.“ 

Olíuiðnaður, ölgerð, niðursuðuverksmiður og kjarnorkuver
Stjörnu-Oddi framleiðir einnig stærri mælitæki sem skilin eru eftir í 
ám og vötnum og úti í hafi, allt niður á 10.600 metra dýpi. „Það sem 
einkennir þessi mælitæki er að þau eru notuð í erfiðu umhverfi,“ segir 
Sigmar og bætir við að tækin fari víðar en í fiskana og í hafið. Bjór-
framleiðandinn Budweiser notar mælitækin til eftirlits við bjórfram-
leiðslu og niðursuðuverksmiðjur nota þau við framleiðslu á dósamat. 
Merkin eru þá sett í flöskur eða dósir í upphafi framleiðsluferlisins 
og tekin og lesið af þeim í lokin til þess að sjá hvort allt hafi verið 
með eðlilegum hætti. Mælitæki Stjörnu-Odda koma víðar við sögu. 
Þau eru send niður í kílómetradjúpar, eða jafnvel dýpri, borholur á 
Hellisheiðinni, til að meta 
aðstæður og nú vinna sér-
fræðingar fyrirtækisins 
að þróun tækja sem fara 
munu meira inn á iðn-
aðarsviðið þar sem þau 
munu geta nýst. 

„Heimurinn er okkar 
markaður,“ segir Sigmar, 
„og Ísland er lítill hluti af 
okkar heildarmarkaði. Við 
seljum tækin námufyrirtækjum, fyrirtækjum í olíuiðnaði og einnig í 
kjarnorkuver þar sem tækin eru notuð til eftirlits með kælivatni. Við-
skiptavinir koma úr mörgum áttum og við vitum ekki einu sinni um 
þá alla. Aðalmarkaðssvæðin eru þó í Japan og Bandaríkjunum.“

Nýjar sölur koma að mestu af Netinu
Sölu- og markaðsetningu Stjörnu-Odda er ekki sinnt af stórum hópi 
fólks af þeirri einföldu ástæðu að Netið er, og hefur verið, nýtt út í 
æsar við þessi verkefni allt frá því árið 1994. „Við höfum gríðarlega 
reynslu af því að nota Netið og vel yfir 90% af nýjum sölum verða 
til á Netinu. Við fáum jafnvel pantanir frá löndum sem við vissum 
varla að væru til. Það er kosturinn við Netið og það er vissulega að 
gera fyrir okkur fína hluti.“

Sigmar segir að 80% af virðisaukningu framleiðsluvara Stjörnu-
Odda verði til á Íslandi. Því fylgja bæði kostir og gallar. „Þetta 
gerir okkur viðkvæm fyrir gengisbreytingum og hagsveiflum, en við 
reynum að stemma stigu við áhrifunum með því að gera betur, hag-
ræða og með því að vera með gott starfsfólk en það er ekki alltaf hægt 
að skera niður. Við reynum að bæta okkur, vinna meira og stækka 
markaðinn. Hjá Stjörnu-Odda vinna 12 manns og yfirbyggingin er 
lítil. Sigmar, sem er rafeindaverkfræðingur frá Álaborgarháskóla, er 
framkvæmdastjóri fyrirtækisins og Jóhanna kona hans fjármálastjóri. 

Hún grípur inn í störf bónda síns þegar hann þarf að hverfa frá 
og hefur einnig umsjón með einni framleiðslulínu fyrirtækisins. 
„Við höfum ekki tekið þátt í uppboði á starfsfólki á þessum upp-
sveiflutímum. Ef fólk hefur viljað fara þá höfum við auðvitað hvatt 
það til að vera áfram, enda vonum við að það séu ekki bara launin 
sem skipti máli. Reyndar held ég að þau skipti miklu meira máli nú 
en áður. Við reynum að finna fólk sem vill meira en launin, fólk sem 
hefur gaman af vinnunni.“

Öflugasta starfsemin á Íslandi
Árið 2004 var velta Stjörnu-Odda 104 milljónir króna og um 90% 
teknanna komu erlendis frá en vörurnar eru seldar til 45 landa. 
Gengismálin gerðu mönnum erfitt fyrir á síðasta ári en Sigmar segir 
að fyrirtækið hafi verið að styrkja sig á markaðnum og sé nú komið 
með nokkuð stöðugt tekjuflæði. „Við höfum uppfyllt að einhverju 
leyti væntingar hluthafa og erum að skoða nánar framtíðarmöguleik-
ana, m.a. hvort tækifæri sé til að stækka og þá hvernig en framtíðin 
muni skera úr um það.“ Aðspurður hvort fyrirtækið hugsi sér til 
hreyfings eins og ýmis hátæknifyrirtæki önnur segir hann að það eigi 
eftir að koma í ljós. „Stjörnu-Oddi er íslenskt fyrirtæki og ætlunin er 
að hafa sem öflugasta starfsemi í Íslandi en við útilokum ekki að eiga 
eftir að gera eitthvað í útlöndum líka.“

Stjörnu-Oddi hlaut 
Nýsköpunarverðlaun 
Rannís og Útflutningsráðs 
í mars sl. Einnig hlaut 
fyrirtækið verðlaun á 
Sjávarútvegssýningunni sem 
haldin var hér á síðasta ári. 

Vinnan í Stjörnu-Odda er fíngerð og smágerð.

H Á T Æ K N I B Ú N A Ð U R



KVIKMYNDIR

TEXTI: HILMAR 
           KARLSSON

R
idley Scott og yngri bróðir hans, Tony Scott, eru í hópi þekkt-
ustu kvikmyndaleikstjóra og hafa myndir þeirra notið mikilla 
vinsælda. Þó að staðreyndin sé að Tony hafi ávallt staðið þrepi 
neðar í virðingarstiganum þá á hann að baki jafnvinsælar 

myndir og bróðir hans þó að ekki séu þær í sama gæðaflokki og það 
besta frá Ridley. Þeir bræður hafa lengi verið samstarfsmenn og eiga 
fleiri en eitt kvikmyndafyrirtæki saman. Samstarf 
þeirra hefur falist í að framleiða kvikmyndir og sú 
síðasta var Tristan + Isolde, sem Kevin Reynolds 
leikstýrði. Þá verður frumsýnd á næsta ári kvik-
mynd sem þeir framleiða og heitir því langa nafni 
The Assassination of Jesse James by the Coward Robert 
Ford og skartar Brad Pitt í aðalhlutverki.

Ridley og Tony hafa aldrei verið í samkeppni fyrr 
en nú að þeir leikstýra hvor sinni kvikmynd sem 
frumsýndar eru um sama leyti. Munu þeir keppa 
um hylli fólks þar sem báðar fá mikla markaðssetn-
ingu og verða sýndar í þúsundum kvikmyndahúsa í 
Bandaríkjunum. Ridley varð fyrri til en mynd hans A Good Year var 
frumsýnd  10. nóvember (í Englandi var hún frumsýnd um síðustu 
mánaðamót) og Déjà vu, sem Tony Scott leikstýrir, er frumsýnd 22. 
nóvember. Ridley hefur því forskotið, en ef mynd hans gengur illa 
græðir sjálfsagt litli bróðir á því.

VÍNRÆKT OG TÍMAFLAKK
Ólíkar kvikmyndir A Good Year er rómantískt drama sem fjallar um 
enskan bankamann sem hefur ekki gengið vel í fjárfestingum og er 
að brenna allar brýr að baki sér þegar hann erfir lítinn vínbúgarð 
eftir frænda sinn í Provence í Frakklandi, en þar hafði hann búið sem 
barn. Hann er varla búinn að koma sér fyrir þegar ung bandarísk 
stúlka birtist og segist vera dóttir frændans og vill fá að vita eitthvað 

um föður sinn og búgarðinn. Hún er ekki beint að 
segja að hún sé rétti erfinginn en ef það sannast að 
hún sé dóttirin þá er bankamaðurinn á hálum ís sem 
eigandi búgarðsins.

Russell Crove fer með hlutverk bankamannsins 
og er þetta í annað sinn sem hann og Ridley Scott 
leiða saman hesta sína, en Crove lék skylmingarþræl-
inn Maximus í Gladiator og fékk óskarsverðlaun 
fyrir. Crove og Scott eru alls ekki hættir samstarfinu 
þar sem Crove leikur annað aðalhlutverkið í Amer-
ican Gangsters sem Ridley Scott er að leikstýra um 
þessar mundir. Fjallar hún um krimma í Harlem 

sem í upphafi áttunda áratugarins smygla heróíni frá Vietnam í 
líkkistum fallinna hermanna.

Mótleikari Crove í American Gangsters er Denzel Washington, en 
hann er aðalleikarinn í Déjà vu. Sú kvikmynd er mjög ólík A Good 
Year að flestu leyti. Tony Scott er enn einu sinni í samstarfi við fram-

BRÆÐURNIR RIDLEY OG TONY SCOTT MEÐ NÝJAR MYNDIR Í NÓVEMBER 

Russell Crove leikur 
í A Good Year 

misheppnaðan 
bankamann sem 
erfir vínbúgarð í 

Frakklandi.

Russell Crove erfir 
vínekrubúgarð í 
A Good Year og 

Denzel Washington 
fer til fortíðar til 

að koma í veg fyrir 
hryðjuverk í Déjà vu



leiðandann Jerry Bruckeimer, en allt frá því þeir gerðu hina vinsælu 
Top Gun fyrir tuttugu árum hafa þeir sent frá sér nokkrar stórmyndir 
sem hafa gert það gott. Tony Scott og Denzel Washington þekkjast 
vel og er Déjà vu þriðja kvikmyndin sem þeir gera saman, hinar eru 
Crimson Tide og Man on Fire.

Déjà vu er sakamálamynd sem gerist í nútíð og fortíð. Wash-
ington leikur lögreglumann hjá FBI sem kemur að hryðjuverki þar 
sem hundruð hafa látist, þar á meðal unnusta hans. Þegar hann 
fær tækifæri til að fara aftur í tímann og reyna að koma í veg fyrir 
hryðjuverkið hikar hann ekki þótt það geti kostað hann lífið.

Hermannsfjölskylda Sjö ára aldursmunur er á Ridley Scott og Tony 
Scott. Ridley er fæddur 1937 og Tony 1944. Mikið flakk var á fjöl-
skyldunni þegar þeir bræður voru að alast upp þar sem faðir þeirra 
var foringi í breska hernum. Eldri bróðir þeirra, Frank, fetaði í fót-
spor föður síns og gekk í herinn, en lést úr krabbameini 1980. Ridley 
lærði hins vegar grafíska listhönnun sem leiddi til þess að hann fór 
að starfa fyrir BBC, þar fékk hann áhuga á kvikmyndagerð og árið 
1966 gerði hann sína fyrstu kvikmynd, stuttmyndina Boy and Bicycle 
(1965) og lék bróðir hans, Tony, aðalhlutverkið, drenginn á hjólinu. 
Faðir þeirra lék einnig í myndinni. Hann leikstýrði síðan í nokkur 
ár hjá BBC og vann við eigið fyrirtæki áður en hann gerði fyrstu 
kvikmynd sína í fullri lengd, The Duellists (1977), sem hlaut meðal 
annars dómnefndarverðlaunin á kvikmyndahátíðinni í Cannes. Í 
einu aðalhlutverkanna þar var Albert Finney, sem leikur frændann í 
A Good Year.

Tony fór í kjölfar bróður síns og skráði sig í listnám og ætlaði sér 
að verða listmálari. Leið hans til kvikmyndanna lá í gegnum auglýs-
ingar, en fyrsta fyrirtæki þeirra bræðra var einmitt auglýsingafyrirtæki 

KVIKMYNDIR RIDLEY OG TONY SCOTTS

sem óx jafnt og þétt og var um tíma eitt eftirsóttasta fyrirtækið í þeim 
bransa. Á sama hátt og The Duellists Ridleys var fyrstu kvikmynd 
Tonys í fullri lengd, The Hunger (1983), mjög vel tekið af gagnrýn-
endum en áhorfendur létu sig vanta. Báðir slógu þeir síðan í gegn 
með kvikmynd númer tvö. Ridley gerði hina klassísku Alien (1979) 
og Tony hina vinsælu Top Gun (1986), sem gerði Tom Cruise að stór-
stjörnu. Má segja að munurinn á þeim bræðrum sjáist strax í þessum 
myndum, Ridley fór strax í hlutverk frumkvöðulsins á meðan Tony 
hélt sig við vinsælar formúlur. Þannig hefur það alla tíð verið og Tony 
Scott þurft að sætta sig við að vera í skugganum af Ridley Scott þegar 
kemur að hinum listræna þætti.

Eitt sem er ólíkt með þeim bræðrum og tekið hefur verið eftir er 
að í myndum Tonys eru oft löng kynlífsatriði, en slík atriði er varla að 
finna í myndum Ridleys. Þegar Ridley var inntur eftir þessu sagði hann 
einfaldlega: „Kynlíf er leiðinlegt nema verið sé að stunda það.“

Denzel Washington leikur FBI-löggu sem fer aftur til fortíðar til að 
hindra hryðjuverk.

RIDLEY SCOTT
A Good Year (2006) 

Kingdom of Heaven (2005) 

Matchstick Men (2003) 

Black Hawk Down (2001) 

Hannibal (2001) 

Gladiator (2000) 

G.I. Jane (1997) 

White Squall (1996) 

1492: The Conquest of Paradise 

(1992) 

Thelma & Louise (1991) 

Black Rain (1989) 

Someone to Watch Over Me (1987) 

Legend (1985) 

Blade Runner (1982) 

Alien (1979) 

The Duellists (1978) 

TONY SCOTT
Déjà Vu  (2006) 

Domino (2005) 

Man on Fire (2004) 

Spy Game (2001) 

Enemy of the State (1998) 

The Fan (1996) 

Crimson Tide (1995) 

True Romance (1993) 

The Last Boy Scout (1991) 

Days of Thunder (1990) 

Revenge (1990) 

Beverly Hills Cop II (1987) 

Top Gun (1986) 

The Hunger (1983) 

Ridley Scott hefur leikstýrt 16 kvikmyndum á 28 árum og Tony 
bróðir hans 14 kvikmyndum á 23 árum þannig að afköstin eru 
nokkuð svipuð, en auk þessa hafa þeir framleitt fjöldann allan af 
kvikmyndum og þar liggur samvinna þeirra. Meðal frægra leikara 
sem hafa aukið hróður sinn til muna í kvikmyndum þeirra bræðra 
má nefna Tom Cruise, Harrison Ford, Val Kilmer, Sigourney 
Weaver, Geena Davis, Susan Sarandon, Brad Pitt og Russell 
Crove.

TEXTI: SVAVA JÓNSDÓTTIR
MYNDIR: GEIR ÓLAFSSON o.fl.

Myndlist:

ÁHRIF ENDURREISNAR-
TÍMABILSINS
Ung íslensk myndlistar-
kona dvelur í klaustri í 
Róm á árunum 1987-
1988. Þar mundar 
hún pensilinn og lærir 
miðaldatækni. Hún 
heillast enda af mið-
aldalist og kynnist 
endurreisnartímabilinu 
nánar. Í dag má sjá 
áhrif þess tímabils í 
málverkum Kristínar 
Gunnlaugsdóttur. Þá 
stundaði hún nám á 
árunum 1988-1993 við 
Accademia delle Belle 
Arti í Flórens.

„Það er ákveðin 
dulúð og einfaldleiki í 
málverkum frá endur-
reisnartímabilinu,“ 
segir listakonan, en 
dulúð og einfaldleiki 
einkenna einmitt mál-

verkin hennar. „Myndir 
frá þessu tímabili eru 
fallegar.“

Kristín tileinkar 
sér aðferð miðalda en 
hún málar minni mál-
verk með eggtemperu. 
Stærri verkin eru hins 
vegar máluð með 
olíulit.

Hún segist vera 
fígúratífur málari sem 
málar mannsandann. 
Hún nefnir mann og 
umhverfi og innra líf 
mannsins. „Ég legg 
meðal annars áherslu 
á þörf mannsins fyrir 
Guð, aðskilnað við 
almættið og einmana-
leika mannsins. Þetta 
er sýn á sérstakan 
heim.“

Hvaðan fær hún 

hugmyndir? „Þær teng-
jast því hver maður er, 
hvað maður hefur séð 
og hvað hefur áhrif á 
mann.“

Blái liturinn 
einkennir nýjustu mál-
verkin. Þau munu eftir 
áramót hanga uppi í 
Gerðarsafni þar sem 
Kristín mun taka þátt í 
samsýningu sem kall-
ast Indigo. Töfrana 
á striganum má sjá 
nánar á heimasíðu 
Kristínar; kristing.is

Kristín Gunnlaugsdóttir. „Ég legg meðal annars áherslu á þörf mannsins fyrir Guð, 
aðskilnað við almættið og einmanaleika mannsins. Þetta er sýn á sérstakan heim.“

Móðir með barn í íslenskri náttúru, 2001.

Fjallgangan, 2001.

Hönnun:

ÚR SMIÐJU LOUIS POULSEN

Jóhann Halldórsson lögmaður 
sótti í september ítölskunám-
skeið í málaskólanum Lingva. 
„Röð tilviljana réði því,“ segir 
hann. „Ég hef farið oft til Ítalíu á 
undanförnum árum og verið sér-
staklega mikið í Toskana-héraði.“ 
Þess má geta að Jóhann stendur 
í fasteignarekstri á Ítalíu og hann 
segir að það sé aldrei að vita 
nema þau hjónin flytji til Ítalíu; 
konan hans talar reiprennandi 
ítölsku en hún vann á Ítalíu á 

sínum tíma. „Ég vil geta bjargað 
mér skammarlaust á ítölsku, en 
Ítalar tala lítið ensku.“

Um tungumálið sjálft segir 
Jóhann: „Ítalska er einföld í 
framburði og liggur vel við okkur 
Íslendingum. Á námskeiðinu var 
lögð áhersla á framburð og talmál 
og var kennt á hverjum virkum 
degi. Námskeiðið var bæði lifandi 
og skemmtilegt.“ 

Jóhann býst við að fara á 
annað námskeið í Lingva.

Ungur hönnuður, Louise Campell, 
hannaði þennan flotta lampa sem 
framleiddur er hjá Louis Poulsen. 
Lampinn, sem fæst í Epal, kallast 
Collage. Louis Poulsen þykir fara inn á 
nýjar brautir í framleiðslu á lampanum 
þar sem hönnuðurinn, Louise Campell, 
hugsar í nýjum víddum og efnum.

Lampinn er listaverk og þeir sem 
að honum standa hlutu eftirsótt 
hönnunarverðlaun, iF Product Design 
Award, árið 2004.

Hjá Epal fengust þær upplýs-
ingar að ofurbirtuvörn sé fengin með 
þremur lögum af leiserskornum akríl 
með mynstri sem skorið er með 
sporbaugslaga ferli og minnir á skóg-
arferð þar sem geislar sólarinnar 
skína í gegnum laufkrónur trjánna.

Eins og í mörgum lömpum sem 
framleiddir eru hjá Louis Poulsen er 
ljósgjafinn glópera. Þess vegna á 
lampinn að gefa því rými, sem hann 
lýsir upp, notalegan og hlýlegan blæ.

„Ítalska er 
einföld í fram-
burði og liggur 
vel við okkur 
Íslendingum,“ 
segir Jóhann 
Halldórsson. 

Tungumálanám:

BELLA ITALIA

Æskumyndin 
er af Margréti 
Kristmannsdóttur, fram-
kvæmdastjóra Pfaff og 
formanni Félags kvenna 
í atvinnurekstri.

Myndin var tekin 
sumarið 1967 í sælu-
reit fjölskyldunnar í 
Stekknum við Norðurá 
en Margrét var þá fimm 
ára. „Þarna var ég að 
spreyta mig á laxveiði 
í fyrsta skipti og alveg 
með ólíkindum að ég 
skuli ekki vera betri 

veiðimaður í dag miðað 
við hvað ég byrjaði 
snemma. Á þessum 
árum var veiðinni 
kannski haldið meira 
að bræðrum mínum 
sem skýrir það hvers 
vegna þeir eru miklu 
betri veiðimenn en ég. 
Ég hef þó mikla ánægju 
af að fara í tvær til 
þrjár veiðiferðir á 
hverju ári og skiptir þá 
útiveran og félagsskap-
urinn mestu. Veiðin 
sjálf er bara bónus.“

Æskumyndin:



94   F R J Á L S  V E R S L U N  •  9 .  T B L .  2 0 0 6

ÚR EINU   Í ANNAÐ

Leynd hvílir yfir starfsemi 
Frímúrarareglunnar. Sigurður Kr. 
Sigurðsson, framkvæmdastjóri 
Sturlaugs & Co, er félagi í regl-
unni; hann samþykkti að fara í 
viðtal að beiðni Sigurðar Arnar 
Einarssonar, stórmeistara regl-
unnar.

„Ég gekk í regluna árið 1979 
vegna þess að margir af þeim 
bestu mönnum sem ég þekkti 
voru í henni. Ástæðan var líka 
félagsleg þörf. Það skiptir máli 
hvernig maður ver tíma sínum 
og ég vildi gera eitthvað upp-
byggilegt í frítíma mínum.“

Fundir eru  haldnir nánast alla 
virka daga yfir vetrartímann og 
segist Sigurður mæta um einu 
sinni í viku. Í reglunni hefur hann 
eignast marga af sínum bestu 
vinum.

Þegar hann er spurður um 
leyndina sem hvílir yfir starf-
semi reglunnar segir hann: 
„Reglan er ekki leynifélag. Það 
vita allir að reglan er til og 
hvar hún er til húsa og grund-
vallarlög hennar er að finna 
á Landsbókasafninu. Mestu 
máli skiptir að menn fái næði 
og þetta gerir félagsskapinn 
áhugaverðari. Það skiptir miklu 
máli á tíma hraða og spennu 
að eiga stund með sjálfum sér 
og velta grundvallaratriðunum 
fyrir sér; endurnæra sjálfan 
sig.“

Sigurður bendir á að hjá 
Frímúrarareglunni sé unnið að 
mannrækt á kristilegum grund-
velli. „Reglan gerir góða menn 
að enn betri mönnum.“

Frímúrarareglan:

FÉLAGSLEG ÞÖRF OG FORVITNI

Sigurður Kr. Sigurðsson. „Það skiptir máli hvernig maður ver tíma 
sínum og ég vildi gera eitthvað uppbyggilegt í frítíma mínum.“

Trausti Harðarson, forstöðumaður 
markaðs- og sölusviðs Securitas, fór 
fyrir tveimur árum á námskeið hjá 
Ingólfi Guðbrandssyni. Námskeiðið 
kallaðist „Hvernig á að ferðast um 
heiminn?“ „Námskeiðið var glimrandi,“ 
segir Trausti sem síðan hefur lagt 
áherslu á að fara til framandi staða og 
er ekki hættur.

„Ég fór ásamt fleirum til Kúbu í 
fyrra; við vorum til að mynda í fjóra 
daga í Havana og í fjóra daga á sól-
arströndinni Varadero. Við skoðuðum 
meðal annars herminjasafn Castros, 
fornar byggingar og gamla þinghúsið 
sem notað var fyrir byltinguna. Kúba 
er einstaklega falleg og það var 
gaman að vera þar. Ég varð hins vegar 
þreyttur á því þegar tónlistarmenn 
voru að sníkja peninga með því að 

spila við borðið hvort sem maður var 
að borða morgunmatinn, hádegismat-
inn, drekka kaffi eða borða kvöldmat-
inn. Þótt landið sé fallegt þá fann ég 
fyrir beiskju hjá íbúunum á ástandinu.“ 

Trausti hélt síðan til Spánar í sumar 
og fór þá til Marokkó. „Ég bjóst við 
meiri fátækt og að allt væri í verra 
ásigkomulagi. Marokkó er þokkalegt í 
samanburði við Kúbu.“

Trausti stefnir á að fara á fleiri 
framandi staði á komandi árum. Hann 
langar að fara til Suður-Afríku, Brasilíu, 
Malasíu, Kína og honum finnst hann 
verða að fara til Rússlands.

„Það sem mér finnst mest spenn-
andi við þetta er að auka víðsýnið. 
Ég legg áherslu á að upplifa og skoða 
sem flest á þessum stöðum og borða 
framandi mat.“

Ferðalög:

FRAMANDI LÖND HEILLA

„Það sem mér finnst mest spennandi við þetta er 
að auka víðsýnið,“ segir Trausti Harðarson.

„Young Frankenstein“ er 
uppáhaldskvikmynd Kára 
Arngrímssonar, forstjóra 
Atafls. Mel Brooks er 
leikstjóri myndarinnar. 
Kvikmyndin er um 20 ára 
gömul og hefur Kári séð 
hana þrisvar sinnum.

,,Flestir þekkja sög-
una um Frankenstein 
sem hefur verið á 
neikvæðu nótunum. Það 
er hins vegar meiriháttar 
gálgahúmor í myndinni 
en þetta er grínútgáfa af 
Frankenstein sem er létt 
og skemmtileg. Það eru 
til dæmis tvíræðir brand-
arar í myndinni. Í mynd-
inni er spenna, grín og 
gaman og það er besta 
samsetningin.“

Myndin er svarthvít og 
við gerð hennar var lögð 

áhersla á að hún væri í 
stíl þöglu kvikmyndanna 
– þó að ekki sé um 
þögla kvikmynd að ræða. 
,,Leikararnir eru einstakir 
svipbrigðaleikarar og er 
svipur þeirra og hreyf-
ingar ýktar.“

Kári segist hafa 
gaman af hryllings-
myndum; hann tengir 
það við adrenalínfíkn og 
spennu sem hann sæk-
ist í.

Þegar hann er spurður 
hvað Frankenstein sé í 
huga hans segir hann: 
„Tilraun manna til að 
útbúa hinn fullkomna ein-
stakling. Það mistekst 
hrapallega í myndinni. 
Manneskjan er alltaf að 
leita leiða til að betr-
umbæta hlutina.“

Stundum er saga á bak við það 
þegar fólk finnur góðar upp-
skriftir. Hér á eftir er saga Halldórs 
Jörgenssonar, framkvæmdastjóra 
Microsoft á Íslandi.

„Ég var enn eina ferðina að hefja 
símafund. Sheida, samstarfskona 
mín, var þá spurð frá Hollandi hvort 
hún vissi hvar maður fengi góðar, 
þurrkaðar sítrónur að persneskum 
sið. Ekki að ég gæti svarað því fyrir 
hana en ég leitaði á Internetinu í 
hverslags uppskrift slíkar sítrónur 
væru notaðar. Ég fann fljótlega eina 
og var fljótur að spyrja hvort það 
ætti að elda „khoreshe ghormeh 
sabzi“. Það var raunin, en flestum 
þótti merkilegt að Íslendingur kynni 
eitthvað fyrir sér í persneskum 
réttum. 

Alla vega átti að ræða á næsta 
símafundi hvernig matseldin hefði 
gengið í Hollandi. Í millitíðinni leitaði 
ég logandi ljósi að þurrkuðu sítrón-
unum og mehti (fenugreek) krydd-
jurtinni, eldaði réttinn fyrir fjölskyld-
una eitt kvöldið og var svo mættur á 
símafund með reynslu af persneskri 
matargerð sem kom að sjálfsögðu 
öllum á óvart enn eina ferðina.“

Khoreshe ghormeh sabzi 
– kryddjurta- og kjötkássa 
að persneskum hætti  

750 g lamba- eða nautagúllas  
1  stk. laukur, saxaður smátt
2 bollar steinselja, söxuð smátt
1 bolli hvítlauksgeirar (tareh); sax-
aðir smátt
½ bolli fenugreek (mehti; shanbeli-
leh); saxað smátt
¾ bolli rauðar nýrnabaunir
2 tsk. salt
½ tsk. svartur pipar
½ tsk. turmeric
3 þurrkaðar sítrónur eða ¼ bolli 
ferskur sítrónusafi
matarolía eftir þörfum
1 bolli vatn

1. Steikið kryddjurtirnar (steinselju, 
hvítlauk og fenugreek) í  um 2 msk. 
olíu við meðalháan hita í 10-15 mín-
útur. Kryddjurtirnar ættu að taka 
litarbreytingum en ekki verða mjög 
dökkar. Leggið til hliðar.  
2. Steikið lauk í 2 msk. olíu við 
meðalháan hita þar til hann er gullinn 
að lit. Bætið kjöti við, hækkið hitann 
og haldið steikingunni áfram þar til 
mestur vökvinn er farinn.
3. Þegar vökvinn er að mestu far-
inn skal bæta við kryddi (salti, pipar 
og turmeric) og steikja í mínútu 
eða tvær.  Bætið nú við steiktum 
kryddjurtum og nýrnabaunum. Hellið 
hálfum til einum bolla (magnið fer 
eftir atvikum) af vatni út í og láta 
suðuna koma upp. Vatnið nái rétt yfir 
en ætti að haldast þykkt.
4. Myljið þurrkaðar sítrónur í smátt 
eða í duft með kvörn og bætið í káss-
una (eða einfaldlega sítrónusafa ef 
erfitt er að finna þurrkuðu sítrónurnar 
sem gefa besta bragðið).
5. Setjið lok yfir og látið malla í 1½ 
til 2 klst. við lágan hita eða með-
alhita. Það má láta malla lengur 
eða þar til baunir og kjöt er orðið að 
smekk hvers og eins. Fjarlægið lokið 
ef vökvinn í kássunni er of þunnur og 
látið malla þannig.
6. Berið fram með heitum basmati 
hrísgrjónum.

Halldór Jörgensson, framkvæmda-
stjóri Microsoft á  Íslandi, er sælkeri 
mánaðarins.

Sælkeri mánaðarins:

KHORESHE GHORMEH SABZI Uppáhaldskvikmyndin:

DULÚÐ OG GRÍN

Kári Arngrímsson. „Í myndinni er spenna, grín og gaman 
og það er besta samsetningin.“

Sig rún Ragna Ólafsdóttir, 
viðskiptafræðingur og 
löggiltur endurskoðandi, 

er stjórnarformaður Deloitte, 
sem er þekkingarfyrirtæki með 
um 200 starfsmenn á Íslandi: 
„Ég hef starfað hjá Deloitte frá 
árinu 1999 sem endurskoðandi 
og einn af eigendum félagsins og 
er nýtekin við sem stjórnarfor-
maður. Auk stjórnarformennsk-
unnar gegni ég starfi endurskoð-
anda og leiði starf fjármálahóps 
Deloitte, en markmið þess hóps 
er að byggja upp sérþekkingu á 
fjármálafyrirtækjum og þörfum 
þeirra. Starf mitt sem stjórnar-
formaður felur meðal annars í 
sér meiri samskipti við Deloitte 
á alþjóðavísu og virkari aðkomu 
að stefnumótun og eftirfylgni 
alþjóðastefnu Deloitte sem er 
löguð að hverju landi fyrir sig.“ 

Mikill vöxtur hefur verið í 
starfsemi Deloitte og sérþekk-

ing og sérhæfing aukist að sama 
skapi: „Það er mjög mikilvægt 
að við stækkum og sérhæfumst 
og séum í stakk búin til þess 
að þjóna atvinnulífinu og þeim 
öru breytingum sem eiga sér 
stað. Má með sanni segja að 
starf okkar hjá Deloitte sé fjöl-
breytt og ég held að fólk geri sér 
ekki alltaf grein fyrir því hversu 
fjölbreytt og lifandi þetta starf 
í raun er. Ég heyri stundum 
talað um að starfið sé einhæft 
en því fer víðsfjarri. Eftir því 
sem þekking hefur aukist innan 
fyrirtækjanna sem við þjónum 
þá hefur starf okkar orðið fjöl-
breyttara og ráðgjafahluti þess 
stækkað. Fyrir mig hefur það 
verið mjög áhugavert og gefandi 
að kynnast og fá að vinna með 
svona mörgum, bæði í hópi við-
skiptavina og samstarfsmanna, 
hvort heldur sem er hér á landi 
eða erlendis.“

Eiginmaður Sigrúnar Rögnu 
er Eiríkur Jónsson, viðskipta-
fræðingur og fjármálastjóri hjá 
Endurvinnslunni, og eiga þau 
tvíburasynina Kristján Óla og 
Árna Birgi: „Áhugamálin eru 
mörg og því miður er eins og 
tíminn í sólar hringnum dugi 
aldrei til þess að koma öllu í verk 
sem hugurinn stendur til. Við 
erum öll mikið fyrir útivist og 
ferðalög. Golf tekur sífellt meiri 
tíma hjá mér og fjölskyldunni 
og einnig áttum við nokkrar 
frábærar ferðir í sumar í laxveiði 
með fjölskyldu og vinum. Við 
eigum hús í Stykkishólmi ásamt 
fjölskyldu minni og þar þykir 
okkur ákaflega gott að vera. 
Stykkishólmur á orðið stóran 
hlut í mér, þar er gott mann-
líf, sundlaug og golfvöllur. Þá 
finnst mér mjög gaman að elda 
góðan mat og halda smáveislur 
af og til. 

Fyrstu borgarferðina með syn-
ina fórum við síðastliðinn vetur 
og varð London fyrir valinu. Það 
kom okkur hjónunum skemmti-
lega á óvart hversu gaman var 
að upplifa London með augum 
strákanna og nú bíða þeir bara 
eftir að verða boðið til New York 
eða Parísar.

Haustið 2005 tók ég ákvörðun 
um að láta draum minn um frek-
ara nám rætast og hóf MBA-nám 
við Háskólann í Reykjavík sem ég 
lýk í vor. Námið er búið að vera 
frábær reynsla og gaman að setjast 
aftur á skólabekk í þeim frábæra 
skóla sem Háskólinn í Reykjavík 
er að mínu mati. Alþjóðlegt yfir-
bragð kennslunnar og frábærir 
samnemendur og kennarar. Ég 
bætti náminu við það sem ég var 
að gera áður og þá er eins gott að 
eiga góða að. Eiginmaðurinn og 
fjölskyldan hafa stutt mig og hvatt 
og er það ómetanlegt.“

TEXTI: 
HILMAR KARLSSON
MYNDIR: 
GEIR ÓLAFSSON

stjórnarformaður Deloitte
SIGRÚN RAGNA ÓLAFSDÓTTIR

Sigrún Ragna 
Ólafsdóttir: 

„Áhugamálin eru 
mörg og því miður 
er eins og tíminn í 

sólarhringnum dugi 
aldrei til þess að 

koma öllu í verk sem 
hugurinn stendur til.“

Nafn: Sigrún Ragna Ólafsdóttir.
Fæðingarstaður: Reykjavík, 
18.8. 1963.
Foreldrar: Ólafur Kristjánsson 
og Ástrós Þorsteinsdóttir.
Maki: Eiríkur Jónsson.
Börn: Árni Birgir, 9 ára, og 
Kristján Óli, 9 ára.
Menntun: Viðskiptafræðingur 
og endurskoðandi.

Viðskiptaráð beitir sér af 
krafti fyrir því að skapa 
samkeppnishæft við-

skiptaumhverfi, er öflugur bak-
hjarl menntunar og virkur vett-
vangur tengsla. Mitt starf hjá 
Viðskiptaráði er því afskaplega 
fjölbreytt. Verkefnin geta verið allt 
frá því að taka á móti erlendum 
fyrirmennum eða skipuleggja 
fjölsótta atburði yfir í að hreinsa 
til á kaffistofunni eftir hádegis-
matinn. Mest vinna fer þó í ýmis 
skrif og hugmyndavinnu.“

Frosti segir mikið fram-
undan hjá Viðskiptaráði: „Helst 
ber að nefna vinnu í tengslum 
við vörumerkið Ísland. Þar sem 
aldrei hefur farið fram samþætt 
og heildræn markaðssetning á 
vörumerkinu Íslandi telur ráðið 
að þar sé til mikils að vinna. 
Með vaxandi alþjóðavæðingu 
hefur það mikla þýðingu fyrir 
samkeppnishæfi landsins hvaða 
augum landið er litið utan frá. 
Með markvissri umfjöllun og 

kynningu er mögulegt að skapa 
landinu vissan gæðastimpil. 
Þannig yrðu tengsl fyrirtækja við 
Ísland þeim fremur til tekna en 
trafala.“

Frosti er Kópavogsbúi í húð 
og hár og hefur með fáeinum 
undan tekningum alið mann-
inn þar alla tíð: „Eftir að hafa 
útskrifast úr Menntaskólanum 
í Kópavogi lá leiðin í Háskóla 
Íslands þar sem hagfræðin varð 
fyrir valinu. Ástæðan fyrir því 
að ég kaus hagfræðina var fyrst 
og fremst fjölbreytileiki fagsins. 

Þar er tvinnað saman stjórn-
málum, heimspeki, stærðfræði, 
tölfræði, heimspeki, siðfræði og 
síðast en ekki síst viðskiptum 
og fjármálum. Auk þess hljómar 
hagfræði afar gáfulega, enda eru 
hagfræðingar jafnan taldir fylgja 
fast á eftir rokkstjörnum og leik-
urum hvað kynþokka og kven-
hylli varðar.

Hluta námsins tók ég í Mac-
quarie háskólanum í Sydney. 
Borgin er einhver sú fallegasta í 
heiminum auk þess sem Ástralir 
eru afar gestrisið og skemmtilegt 
fólk. Þrátt fyrir að hafa einungis 
búið í eitt ár í Sydney finnst mér 
ég vera þriðjungs Ástrali og reyni 
að styðja mína menn hvar sem ég 
get. Ég hef til að mynda líklegast 
verið einn af fáum Íslendingum 
sem studdi Ástralíu af hjarta og sál 
á HM í fótbolta núna í sumar.“

Áhugamál Frosta eru mörg 
og sífellt fjölgar þeim. „Þar eru 
sennilega efst á baugi fótbolti, 
golf, stjórnmál, kvikmyndir, bók-

menntir, tónlist, eldamennska 
og ferðalög. Ég fór á skotvopna-
námskeið eina helgi fyrir stuttu 
og hafði fyrir það ekki snert á 
byssu. Það á enn eftir að koma í 
ljós hvort það þróast í einhverja 
allsherjar veiðidellu.

Sumarfríið nýtti ég til að flytja 
í nýja íbúð en náði einnig að 
skreppa í stutta ferð til Búlgaríu. 
Íbúðin er Kópavogsmegin í Foss-
vogsdalnum enda er gott að búa 
í Kópavogi eins og bæjarstjórinn 
okkar hefur verið duglegur við 
að kynna fólki. Búlgaríuferðin 
var fyrst og fremst hugsuð sem 
sáluhjálp í kjölfar vætusömustu 
sumarbyrjunar sem ég hef upp-
lifað.“

Hjá Frosta er fátt annað 
framundan en að koma sér fyrir 
í nýju starfi: „Ég fer fullur til-
hlökkunar inn í þetta verkefni 
enda góður vettvangur til frum-
legrar hugsunar, gefandi sam-
skipta við fólk og fjölbreytileika 
í starfi.“

fólk. Þrátt fyrir að hafa einungis 
búið í eitt ár í Sydney finnst mér 
ég vera þriðjungs Ástrali og reyni 
að styðja mína menn hvar sem ég 
get. Ég hef til að mynda líklegast 
verið einn af fáum Íslendingum 
sem studdi Ástralíu af hjarta og sál 
á HM í fótbolta núna í sumar.“

og sífellt fjölgar þeim. „Þar eru 
sennilega efst á baugi fótbolti, 
golf, stjórnmál, kvikmyndir, bók-

Nafn: Frosti Ólafsson. 
Fæðingarstaður: Reykjavík, 
16.8. 1982.
Foreldrar: Jóhanna 
Hauksdóttir ljósmóðir og 
Ólafur Frostason flugstjóri 
(látinn).
Menntun: BSc-gráða í hag-
fræði frá Háskóla Íslands 
og Macquarie háskólanum í 
Sydney.

Frosti Ólafsson: 
„Búlgaríuferðin 
var fyrst og fremst 
hugsuð sem 
sáluhjálp í kjölfar 
vætusömustu sum-
arbyrjunar sem ég 
hef upplifað.“

hagfræðingur Viðskiptaráðs Íslands

FROSTI ÓLAFSSON



98   F R J Á L S  V E R S L U N  •  9 .  T B L .  2 0 0 6

STELLA MARTA JÓNSDÓTTIR

Stella Marta Jónsdóttir 
verkfræðingur starfar 
sem framkvæmdastjóri 

Kaffitárs. Frá stofnun fyrirtæk-
isins 1990 hefur það markað 
spor í kaffigerð á Íslandi, fram-
leiðir fjölmargar tegundir af 
úrvalskaffi sem margir kaffi-
unnendur geta ekki verið án: 
„Ég ber í stuttu máli ábyrgð á 
daglegum rekstri fyrirtækisins 
sem er auk kaffibrennslunnar 
rekstur á sex kaffihúsum. Ég 
vinn við hlið Aðalheiðar Héð-
insdóttur, eiganda Kaffitárs, 
sem nú starfar sem forstjóri fyrir-
tækisins.“

Stella segir starf sitt afskaplega 
áhugavert og skemmtilegt, með 
samhentum og metnaðarfullum 
samstarfsmönnum sem eru hátt í 
eitt hundrað: „Nýlega kynntum 
við nýtt merki og áherslur fyrir-

tækisins. Slík mörkunarvinna 
og nýtt útlit er krefjandi og 
spennandi og tekur á mörgum 
þáttum starfseminnar sem er 
afar mikilvægt fyrir ört stækk-
andi fyrirtæki sem okkar. Um 
þessar mundir erum við að hefja 
framleiðslu á jólakaffinu, sem 

er einstaklega gott, og innleiða 
nýjar spennandi tæknilausnir í 
framleiðslunni.“ 

Stella er gift Per Chr. Christ-
ensen, sem gegnir starfi fram-
kvæmdastjóra vöruþróunar 
hjá Viasys Healthcare Ísland. 
Eftir að hafa búið í Danmörku 
við nám og störf um 13 ára 
skeið flutti fjölskyldan heim 
árið 2000: „Við erum ánægð 
með búsetuna og förum eins 
oft og hægt er til Danmerkur 
og dveljum gjarnan í sumarhúsi 
fjölskyldunnar á Mols.“

Fjölskyldan og hreyfing 
skipar stóran sess í frítíma 

við fylgjum dætrunum gjarnan 

fríin okkar í Danmörku gjarnan 

Nafn: Stella Marta Jónsdóttir.
Fæðingarstaður:  Reykjavík, 
25.11. 1966.
Foreldrar: Rósa Sigríður 
Kjartansdóttir og Jón Sig. 
Karlsson.
Maki: Per Chr. Christensen. 
Börn: Elisabeth Christensen, 
12 ára, og Emma Sofie 
Christensen, 9 ára.
Menntun: Verkfræðingur, 
doktor í vélaverkfræði 
frá Danmarks Tekniske 
Universitet.

Stella Marta Jónsdóttir: 
„Við hjónin stundum 
fjallahjólreiðar á sumrin 
og eru fríin okkar í 
Danmörku gjarnan 
nýtt í miklar hjólreiðar 
enda afskaplega góð 
aðstaða til þess þar.“






